
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᐊᖓᔪᖅᑳᖅ ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 8, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᐊᓕ ᕿᓕᖅᑎ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐊᖓᔪᖅᑳᖅ 

ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓂᖅ ᐱᒋᐊᖅᑐᖅ 8:59ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ)(ᑐᓵᔨᑎᒍᑦ): ᐅᑉᓛᒃᑯᑦ ᑕᒪᔅᓯ ᑲᔪᓯᓚᐅᓐᖏᓐᓂᒃᑎᓐᓂ ᒥᔅ ᕿᓕᖅᑎ ᐅᑉᓛᖅ 

ᒪᑐᐃᖅᓯᒍᓐᓇᖅᐸᑦ ᑐᑦᓯᐊᕐᓂᒃᑯᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓛᒃᑯᑦ. ᖁᕕᐊᓱᓪᓕ ᐅᓪᓗᖅ ᐅᓪᓗᖅᓯᐅᖅᑐᑦ ᓯᓚᕐᔪᐊᕐᒥ ᐊᕐᓇᐃᑦ. ᐊᒻᒪ ᐱᓗᐊᖅᑐᒥᒃ 

ᓄᓕᐊᑯᓗᒐ. ᐅᖅᓱᖅᑑᒥ ᑕᐅᕙᓃᒃᑲᓗᐊᖅᖢᓂ ᐅᕙᓐᓂᒃ ᐋᖅᑭᒃᓯᒪᑦᓯᐊᖅᐸᒻᒫᖓ ᐃᖃᓗᓐᓃᒃᑲᓗᐊᖅᑎᓪᓗᖓ. 

ᑲᑎᒪᔾᔪᑎᑦᓴᖅ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᑖᓐᓇ ᒥᓂᔅᑕᐃᑦ ᐊᕐᓇᐃᑦ ᖃᓄᐃᓐᓂᖏᓐᓄᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 409 - 6(2): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ. 

ᐊᕐᓇᐃᑦ ᐅᓪᓗᖓᓂ ᐅᓪᓗᖃᑦᑎᐊᖅᑕ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᑲᑎᒪᔨᐅᖃᑎᒃᑲ ᐅᓪᓗᒥ ᐊᕐᓇᐃᑦ 

ᐅᓪᓗᕆᒻᒪᔾᔪᒃ. ᒥᓂᔅᑕᐃᑦ ᐊᕐᓇᐃᑦ ᐊᕐᓇᓄᑦ ᐃᓕᑕᖅᓯᕗᖓ ᐱᓕᕆᐊᓂᔅᓯᒪᔭᖏᑦᑕ ᓄᓇᕗᑦ ᖁᓪᓕᒃᑯᑦ. 

 

ᐅᖃᖅᑎᑦᓯᔩ, ᐅᓪᓗᑲᓐᓂᖅ ᓴᖅᑭᑎᑦᑎᓂᐊᖅᐳᖓ ᖁᓪᓖᑦ 2023 ᓯᓚᑐᑦᓯᐊᖅᑐᑦ ᐊᕐᓇᐃᑦ ᐱᒃᑯᓇᖅᑐᖅ ᐊᕐᓇᐃᑦ 

ᐃᓅᓱᑦᑐᑦ, ᐱᒃᑯᓯᐊᕈᑕᐅᓂᐊᕐᓂᖏᓐᓂᒃ ᓄᓇᕗᑦ ᐳᓛᕐᕕᖓᖕᓂ. ᑖᓐᓇ ᐊᕐᓇᓄᑦ ᓯᓚᑐᔪᓄᑦ ᑐᓂᔭᐅᓂᐊᖅᑐᖅ 

ᔨᐅᕈᓪᑏᓐ ᐃᒥᖅᑕᐅᑦ ᓴᓪᓕᕐᒥᐅᑦ, ᒥᔅ ᐃᒥᖅᑕᐅᑦ ᑕᖃᓱᐃᑦᑑᓪᓗᓂ ᓴᒃᑯ ᐃᓕᓐᓂᐊᕐᕕᒻᒥ ᓂᕆᔭᒃᓴᓂᒃ 

ᐋᑎᕆᒋᐊᖅᑐᓲᖑᖕᒪᑦ ᐊᒻᒪᓗ ᐅᓪᓗᕈᕐᒥᑕᕐᓇᑎᑦᑎᕙᑦᑐᓂ ᓴᓪᓕᕐᒥ ᐊᕐᕌᒎᓕᖅᑐᑦ ᖁᓖᑦ. ᑲᒪᒋᔭᖃᖅᓯᒪᔪᖅ 

ᑮᓇᐅᔭᓂᒃ ᐱᔪᒥᓂᐅᓪᓗᓂ ᐊᒻᒪᓗᑦᑕᐅᖅ ᐃᓛᓐᓂᒃᑯᑦ ᓂᖅᑎᐅᖅᑐᓂᒃ 300−ᖑᔪᓄᑦ ᐃᓕᓐᓂᐊᖅᑎᓄᑦ 

ᐃᓄᑑᓪᓗᓂ. 

 

ᑖᓐᓇ ᐊᔪᓐᖏᑦᓯᐊᖅᑐᖅ ᐱᒃᑯᓇᖅᑐᒧᑦ ᐊᕐᓇᒧᑦ ᐃᓅᓱᑦᑐᒧᑦ, ᑐᓂᔭᐅᓂᐊᖅᑐᖅ ᑐᕇᓴ ᕿᐊᑦᓱᒻᒧᑦ. ᑖᓐᓇ 

ᐱᒃᑯᓇᑦᓯᐊᖅᖢᓂ ᐱᕙᓪᓕᐊᔪᓕᕆᔨᐅᔪᖅ ᓰᐲᓰᒃᑯᓐᓄᑦ ᐃᖃᓗᓐᓂ ᐊᒻᒪᓗ ᐱᓐᖑᐊᕈᓐᓇᑦᓯᐊᖅᓱᓂ. 

ᖁᔭᓐᓇᒦᓚᐅᕐᓚᕗᑦ ᑖᒃᑯᐊ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹᓄᑦ ᐊᑎᕐᒨᓚᐅᓐᖏᓂᓐᓂ, ᑐᓐᖓᓱᑦᓯᔪᒪᓪᓗᒋᑦ ᒥᑭᓐᖑᐊᖅ, ᒥᔅᑕ ᐊᒻᒪᓗ ᒥᓯᔅ 

ᒥᑭᓐᖑᐊᖅ ᐃᓪᓗᒧᑦ. ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᓄᓇᕗᒻᒧᑦ ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 410 - 6(2): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᐊᕿᐊᕈᖅ, ᐸ) 

 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓐᖓᓱᑦᑎᐊᕆᑦᑎ ᐳᓛᖅᑏᑦ. ᐊᖏᕐᕋᕐᒥᒐᔅᓯ 

ᖁᕕᐊᓇᖅ. ᑐᓐᖓᓱᑦᑎᐊᕆᑦᑎ ᐃᒡᓗᕐᔪᐊᓯᖕᓄᑦ ᐊᒻᒪ ᓄᓇᕗᒻᒥᐅᑕᐃᑦ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ 

ᐅᓪᓛᒃᑰᖅᐸᒃᑲ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᓇᖏᖅᓯᕗᖓ ᐃᓕᑕᕆᔪᒪᓪᓗᒍ ᐊᕐᓇᐃᑦ ᐅᑉᓗᖓᑦ. 

ᐃᓕᑕᕆᔪᒪᓪᓗᒋᑦ ᐊᕐᓇᐃᑦ ᓲᖑᔪᑦ ᐊᔾᔨᐅᑎᑦᓯᐊᖅᑐᑎᑦ ᐃᓅᓱᑦᑐᓄᑦ ᐊᕐᓇᓄᑦ ᐊᕐᓇᓄᓪᓗ ᓄᓇᕗᒻᒥ. 

 

ᐋᑐᕚᒥ ᑖᓐᓇ ᑯᐃᑉ ᑭᒡᒐᖅᑐᖅᑎᖓ ᒥᐊᕆ ᓴᐃᒪᓐ ᓯᕗᓪᓕᖅᐹᖑᓪᓗᓂ ᐊᕐᓇᐅᓪᓗᓂ ᓄᓇᖃᖅᑳᖅᑐ 

ᓯᕗᓪᓕᖅᐹᑦᑎᐊᖑᓪᓗᓂ ᑯᐃᑉ ᑭᒡᒐᖅᑐᖅᑎᑖᕆᓚᐅᖅᑕᖓ ᑲᓇᑕᒥ. ᐊᒻᒪᓗ ᓗᐊᕆ ᐃᓪᓚᐅᑦ 

ᒪᓕᒐᓕᐅᖅᑎᕐᔪᐊᖁᑎᕗᑦ ᒪᓕᒐᓕᐅᕐᕕᕐᔪᐊᕐᒥ ᐋᑐᕚᒥ. 

 

ᐊᒻᒪᓗ ᑕᒫᓂ ᓄᓇᑦᑎᓐᓂ ᐄᕙ ᐋᕆᐊᒃ ᑲᒥᓯᓇ ᓄᓇᕗᒻᒧᑦ ᐊᒻᒪᓗ ᓯᕗᓕᖅᑎᐅᓚᐅᖅᓯᒪᔪᖅ ᓄᓇᕗᒻᒥ 

ᓯᕗᓪᓕᖅᐹᖑᓪᓗᓂ. ᓯᕗᓪᓕᖅᐹᒥᒃ ᓂᕈᐊᖅᑕᐅᓚᐅᖅᑐᓂ 2008−ᒥ. ᑖᓐᓇ ᓯᕗᓕᐅᓪᓚᕆᒃᓯᒪᔪᑦ ᐊᕐᓇᓂᒃ 

ᓄᓇᕗᒻᒥ. ᓂᕈᐊᖅᑕᐅᑑᓚᐅᖅᓯᒪᔪᖅ ᐊᕐᓇᐅᓪᓗᓂ ᑕᐃᑦᓱᒪᓂᐅᔪᖅ. ᐊᐃᑦᑖᕈᓱᓚᐅᖅᑐᖅ ᐊᒻᒪᓗ 

ᐱᕚᓪᓕᑎᑦᓯᓂᖅᓱᓂ ᐸᐃᕆᕕᐅᕙᑦᑐᓂ, ᐊᕐᓇᓄᓪᓗ ᐊᔭᐅᖅᑐᐃᑦᓯᐊᖅᓱᓂ. 

 

ᐊᒻᒪᓗ ᑐᓐᖓᕕᒃᑯᑦ ᐊᖓᔪᖅᑳᖓᑦ ᐊᓗᑭ ᑰᑦᑎᖅ ᓂᐱᓪᓚᕆᐅᓪᓗᓂ ᓄᓇᕗᑉ ᐃᓄᐃᑦ ᐱᔪᓐᓇᐅᑎᖏᖕᓄᑦ 

ᐊᔭᐅᖅᑎᒻᒪᕆᐅᑉᓗᓂ ᐃᓄᐃᑦ ᓄᓇᑖᕈᑎᖓᓄᑦ.  

 

ᐊᒻᒪᓗ ᑐᖏᓕᕆᔭᕋ ᓯᕗᓕᖅᑎ, ᐹᒥᓚ ᒍᕌᔅ ᑖᓐᓇ ᒪᐃᔭᐅᓕᓚᐅᖅᓯᒪᔪᖅ ᐃᖃᓗᒃᑑᑦᓯᐊᕐᒥ ᐊᒻᒪ 

ᒥᓂᔅᑕᐅᓯᒪᓪᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᑎᓰᕝᕙ 22-ᒥ ᐅᖃᓚᐅᖅᓯᒪᔪᖅ $10−ᒥᒃ ᐅᓪᓗᑕᒫᑦ ᐸᐃᕆᑦᓯᐅᒻᒧᑦ 

ᓯᕗᓪᓕᖅᐹᖑᓪᓗᓂ ᑲᓇᑕᒥ ᓇᒻᒥᓂᖅ 238−ᓂᒃ ᐸᐃᕆᕕᓕᐅᖅᑐᖃᕈᒫᕐᓂᐊᖅᓯᒪᒻᒪᑦ. 

 

ᐊᒻᒪᓗ ᐱᓗᐊᖅᑐᖅ ᐃᓕᑕᕆᔪᒪᓪᓗᓂ ᒫᒡᒍᓚ ᓇᑲᓱᒃ ᐊᒻᒪ ᒥᓂᔅᑕ ᑭᐅᕋᓐ ᓄᑕᕋᖅ. ᐊᒻᒪ 6-ᕆᔭᖓᓐᓂ 

ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎ ᔮᓇᑦ ᐱᑦᓯᐅᓛᖅ ᐳᕉᔅᑐ, ᒥᐊᕆ ᕿᓕᖅᑎ, ᐊᒻᒪ ᒥᔅ ᖁᐊᓴ ᐃᓗᖏᖅᓱᕐᓂᖏᓐᓄᑦ 

ᐱᔨᑦᓯᓂᕐᒥᒃ. 

 

ᐅᖃᖅᑎᑦᑎᔩ, ᐃᓕᑕᕆᔪᒪᒻᒥᔭᕋ ᑐᖏᓕᕋ ᑐᖏᓕᕆᔭᕋ ᐋᓇ ᕙᐅᓗ ᑖᓐᓇ ᐱᔪᓐᓇᑦᓯᐊᖅᑐᖅ 

ᐊᔪᓐᖏᑦᓯᐊᖅᓯᒪᓪᓗᓂ ᐊᕐᓇᐅᓪᓗᓂ ᐃᓄᓪᓗᓂ ᑭᒡᒐᑐᖅᓯᒪᓪᓗᓂ ᐊᒃᓱᕈᖅᓱᓂ ᓄᓇᕗᒻᒥᐅᓂᒃ ᐅᐱᒋᓪᓚᕆᑦᑕᕋ 

ᑖᓐᓇ. 

 

ᑖᓐᓇ ᒐᕙᒪᕗᓪᓗ ᐊᑲᐅᓈᖅᓯᒪᖅᐳᖅ ᐊᔪᓐᖏᑦᓯᐊᕐᓂᖅ ᐱᔪᓐᓇᑦᓯᐊᖅᑐᓂᒃ ᐊᕐᓇᐅᕐᒪᑕ. ᑐᖏᓕᕆᔭᐅᔪᖅ 

ᒥᓂᔅᑕᒥ ᕇᐱᑲ ᕼᐊᐃᓐᓄ, ᑐᖏᓕᕆᔭᐅᔪᖅ ᐄᕚᓐ ᓇᐃᒍᓪ, ᑐᖏᓕᕆᔭᐅᔪᖅ ᑐᕇᓴ ᕼᐃᐅᔅ ᐊᒻᒪᓗ 

ᐊᖓᔪᖅᑳᕆᔭᐅᔪᖅ ᕇᐱᑲ ᒨᓐᔅ. 

 

ᐃᓕᑕᕆᔪᒪᒻᒥᔭᕋ ᐃᓄᐃᑦ ᐱᓕᕆᕙᑦᑐᖁᑎᕗᑦ ᐊᔪᓐᖏᑦᓯᐊᖅᑐᑦ ᑐᖏᓕᕆᔭᐅᔪᑦ ᑯᕆᔅᑏᓐ ᐃᐅᓪᔅᕘᑦ, ᓵᓐᑎ 

ᖃᐅᓐᓂᖅ ᐊᒻᒪᓗ ᔮᑭᓖᓐ ᑰᓕ. ᑖᒃᑯᐊ ᐊᕐᓇᓕᒫᑦ ᐱᓕᕆᑦᓯᐊᖏᓐᓇᖅᐸᓚᐅᖅᑐᑦ ᖃᐅᑕᒫᑦ ᓄᓇᕗᒻᒥᐅᓂᒃ. 

ᑖᒃᑯᐊ ᐆᑦᑑᑎᒋᕙᕗᑦ ᐃᓚᐃᓐᓇᖏᑦ ᓲᖑᔪᒻᒪᕇᑦ ᐊᕐᓇᐃᑦ ᓯᕗᓕᖅᑏᑦ. 

 

ᓯᕗᒧᒋᐊᖃᕋᑦᑕ ᓱᓕ ᐊᔾᔨᒌᑦᓯᐊᓕᖁᓪᓗᒋᑦ ᐊᕐᓇᐃᑦ ᐊᖑᑏᓪᓗ ᓄᓇᕗᒻᒥ. ᐅᑉᐱᕆᓪᓚᕆᒃᑲᒃᑯ 

ᑐᓐᖓᕕᒋᓪᓚᕆᒋᐊᖃᕋᑉᑎᒍᓪᓗ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓂᓪᓗ ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 411 - 6(2): ᓄᓇᕗᒥ ᐃᓚᒌᑦ - 2024 ᐅᑭᐅᖅᑕᖅᑐᒥ ᐅᑭᐅᒃᑯᑦ 

ᐱᓐᖑᐊᕕᔾᔪᐊᕐᓂᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓗᒃᑯᑦ, ᐅᓪᓛᒃᑯᑦ ᓄᓇᕗᒻᒥᐅᑦ ᒪᓕᒐᓕᐅᖅᑏᑦ 

ᐊᒻᒪᓗ ᐳᓛᕆᐊᖅᓯᒪᔪᑦ. ᐅᖃᖅᑏ ᐅᓪᓗᒥ ᓂᑯᕕᑉᐳᖓ ᑖᒃᑯᐊ ᓄᓇᕗᒻᒥ ᐱᓐᖑᐊᖅᑏᑦ ᑕᒫᓂ ᐱᓇᓱᐊᕈᔪᔪᒥ 

ᐸᕐᓇᒃᐸᓪᓕᐊᓕᕐᒪᑕ 2024-ᒥ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᐅᓂᐊᖅᑐᒧᑦ ᑕᐃᑲᓂ ᒫᑦᓲ ᕚᓕ, ᐊᓛᓯᑲᐅᑉ 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3 

ᓄᓇᖓᓂ. ᑕᒫᓂ ᐱᒋᐊᕐᓗᑎᑦ ᒫᑦᓯ 10-16-ᒧᑦ ᑎᑭᓪᓗᒍ. ᐅᖃᖅᑏ, ᑖᓐᓇ ᒫᑦᓲ ᓄᓇᖓᑦ 

ᐃᓄᖃᒃᑲᓐᓂᕐᓂᐊᓯᕗᖅ 2,000 ᐅᖓᑖᓂ. ᑖᒃᑯᐊ ᓇᑭᑐᐃᓐᓈᖅᓯᒪᔪᑦ ᐅᑭᐅᖅᑕᖅᑐᒥᐅᑕᓂᒃ ᑕᐃᑲᓂ 

ᑲᑎᓐᓂᐊᖅᑐᐊᓘᑎᓪᓗᒋᑦ ᐱᓇᓱᐊᕈᓯᕐᒥ ᐱᓐᖑᐊᕕᔾᔪᐊᕐᓂᖃᕐᓗᓂᑎᑦ ᐊᒻᒪᓗ ᖁᓐᖏᐊᖅᑎᑦᓯᓗᑎᑦ 

ᐃᓕᖅᑯᓯᕐᒥᒍᑦ. 

 

ᑖᒃᑯᐊ ᓄᓇᕗᒻᒥ ᑕᐱᕇᓐᓂᐊᖅᑐᐃᑦ ᕿᑎᒃᑏᑦ ᐊᒥᓲᑎᒋᓂᐊᖅᑐᑦ 300 ᐅᖓᑖᓂ ᐱᓐᖑᐊᖅᑎᐅᓪᓗᑎᑦ, 

ᐃᑲᔪᖅᑎᒋᔭᐅᔪᑦ, ᐃᓕᖅᑯᓯᑦᑎᒍᑦ ᖁᓐᖏᐊᖅᑎᑦᓯᔩᑦ ᐊᒻᒪᓗ ᒪᒃᑯᒃᑐᑦ ᐱᔨᑲᑖᖑᖃᑦᑕᕐᓗᑎᑦ ᐊᒻᒪᓗ 

ᐃᖅᑲᓇᐃᔭᖅᑏᑦ. ᑖᒃᑯᓇᓐᖓᑦ 14-ᖑᔪᓂᒃ ᐱᓐᖑᐊᕐᓂᐅᔪᓂᒃ ᑭᒡᒐᖅᑐᐃᓛᕐᒪᑕ ᓄᓇᕗᒻᒥᐅᓂᒃ. 

ᐅᐱᓐᓇᖅᑐᒻᒪᕆᐊᓗᒃ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐊᒥᓱᑦ ᑲᑎᒪᔨᐅᖃᑎᒃᑲ ᐊᑦᓱᕈᓚᐅᕐᓂᖏᓐᓂᒃ ᑐᓴᖅᐸᓚᐅᖅᐳᑦ 

ᐱᓐᖑᐊᖅᑎᖁᑎᕗᑦ ᐃᓚᐅᒐᔭᕆᐊᒥᓪᓘᓐᓂᒃ 2024 ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑎᓪᓗᒋᑦ. ᒫᓐᓇ 

ᖁᔭᓐᓇᒦᕈᒪᕙᒃᑲ ᐱᓐᖑᐊᖅᑎ ᐊᖏᔪᖅᑳᕆᔭᐅᔪᑦ ᐃᓚᒋᔭᐅᔪᓕᒫᑦ ᐃᑲᔪᓚᐅᖅᑐᑦ ᐊᖅᑯᓯᐅᖅᐸᓪᓕᐊᓚᐅᖅᑐᑦ 

ᐊᒥᓱᑦ ᐊᒥᓲᔾᔫᒥᔪᑦ ᐱᓐᖑᐊᖅᑏᑦ ᐃᓚᐅᒍᓐᓇᓛᖁᑉᓗᒋᑦ ᑭᒡᒐᑐᕐᓗᑎᑦ ᓄᓇᕗᒻᒥ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᕐᓂᖃᖅᑎᓪᓗᒍ. 

 

ᐅᖃᖅᑎᑦᓯᔩ, ᖁᕕᐊᓱᑉᐳᖓ ᑕᒪᕐᒥᒃ ᑲᓇᑕᑉ ᓯᓚᑖᓅᕈᓐᓇᐅᑎᑖᖅᑐᐃᓐᓇᐅᔪᓐᓇᓚᐅᕐᒪᑕ ᑲᓇᑕᒥ 

ᓯᓚᑖᓅᕈᓐᓇᐅᑎᒥᒃ. ᐱᓐᖑᐊᖅᑎᖁᑎᒋᓪᓗᑎᒍᑦ ᐃᓕᓴᐃᔨᖏᓪᓗ ᐱᓕᒻᒪᓴᖅᑎᓪᓗᒋᑦ ᐊᓛᓯᑲᒥ 

ᐱᓐᖑᐊᓛᖅᑎᓪᓗᒋᑦ ᐊᓛᓯᑲᒥ, ᑖᒃᑯᐊ ᐃᓘᓐᓇᑦᓯᐊᑎᒃ ᑲᔪᓯᑦᓯᐊᓛᖁᓇᖅᐸᒃᑲ ᐊᒻᒪ ᖁᔭᓐᓇᒦᒻᒪᕆᖦᖢᒋᑦ 

ᑕᒪᑐᒪᓂ. ᐊᒻᒪᓗ ᐊᕐᓇᐃᑦ ᓄᓇᕗᑦ ᑭᒡᒐᑐᖅᑕᐅᑦᓯᐊᕐᓂᐊᖅᖢᑎᒃ.  

 

ᑖᒃᑯᐊ ᐊᕐᓇᐃᑦ ᐱᔪᓐᓇᖅᑐᓃᓛᖅᑐᒥᒃ ᓇᓗᓇᐃᖅᓯᕙᓪᓕᐊᕈᑎᖃᕐᓂᐊᕐᒪᑕ ᐱᒻᒪᕆᐅᓂᖏᓐᓂᒃ ᐊᕐᓇᐃᑦ 

ᐃᓅᓱᑦᑐᓪᓗ ᐊᕐᓇᐃᑦ ᐱᓐᖑᐊᕐᓂᕐᒥᒃ, ᐃᖃᐃᓕᓴᖅᐸᓂᕐᒥᒃ.  

 

ᑭᖑᓪᓕᖅᐹᒥᒃ ᐅᖃᖅᑎᑦᓯᔩ, ᑐᓐᖓᓱᑦᑎᔪᒪᕙᒃᑲ ᑲᑎᒪᔨᐅᖃᑎᒃᑲ ᖁᕕᐊᓱᖃᑎᒋᓗᖓ ᐃᓕᒌᑦ ᓄᓇᕗᒻᒥ. ᐊᑏ! 

ᐊᒃᓱᑦ! ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 412 - 6(2): ᖁᑭᐅᑎᓂᒃ ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ ᖃᐅᔨᒃᑲᐃᓂᕐᒧᑦ 

ᐱᓇᓱᐊᕈᓯᖅ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᕐᓇᐃᑦ ᐅᓪᓗᖅᓯᐅᕐᒪᑕ 

ᓄᓇᓕᖁᑎᒃᑲᓗ, ᓄᓕᐊᕋᓗ ᐱᓗᐊᖅᑐᒥᒃ ᖁᔭᒋᕙᕋ. ᑖᓐᓇ ᑐᓐᖓᓱᑦᑎᑦᓯᓪᓚᕆᑉᐸᓯᓐᓄᑦ ᓄᓇᓕᔅᓯᓐᓂ.  

 

(ᑐᓵᔨᑎᒎᕈᓐᓂᖅᑐᖅ) ᐅᖃᐅᓯᕆᔪᒪᓪᓗᒋᑦ ᖁᑭᐅᑎᓕᕆᓂᕐᒧᑦ ᐊᑦᑕᕐᓇᖅᑕᐃᓕᓂᕐᒧᑦ ᐅᓗᕆᐊᓇᕐᓂᖏᖕᓂᒃ  

ᐱᓇᓱᐊᕈᓯᖓᓂᒃ, ᑕᕝᕙᓂ ᐃᖃᓗᓐᓂ ᓴᖅᑭᔮᓚᐅᖅᑐᑦ ᕖᕝᕗᐊᕆ ᐱᒋᐊᕐᓂᖓᓂᒃ. ᐊᒃᓱᐊᓗᒃ ᓴᖅᑭᔮᑦᑎᐊᓚᐅᕐᒪᑦ. 

ᐊᒻᒪᓗ ᐱᓕᕆᖃᑎᒌᑦᑎᐊᕐᓂᖏᓐᓂᒃ ᓴᖅᑭᑦᑎᐊᖅᓯᒪᓪᓗᑎᑦ. ᑖᒃᑯᐊ ᐱᓕᕆᕝᕕᒋᔭᒃᑲ ᒪᓕᒐᓕᕆᔨᒃᑯᑦ ᐊᒻᒪᓗ 

ᑖᓐᓇ ᒐᕙᒪᑐᖃᒃᑯᑦ ᐊᖏᔪᖅᑳᕆᔭᐅᔪᖅ ᖁᑭᐅᑎᓕᕆᓂᕐᒧᑦ ᐊᓪᓚᕝᕕᖓᓂ. 

 

ᐱᓕᕆᕝᕕᒋᔭᕋ ᑖᒃᑯᓂᖓ ᒪᕐᕉᓐᓂᒃ ᓴᖅᑭᔮᖅᑎᑦᑎᓚᐅᕐᒪᑦ ᖁᑭᐅᑎᓂᒃ ᐊᑦᑕᕐᓇᖅᑕᐃᓕᓂᕐᒧᑦ ᐃᓕᓐᓂᐊᕈᑎᓂᒃ. 

ᑕᕝᕙᓂ ᐊᒻᒪᓗ ᑭᒃᑯᑐᐃᓐᓇᐃᑦ ᐃᓯᕈᓐᓇᖅᓱᑎᑦ ᑖᒃᑯᓂᖓ ᖁᑭᐅᑎᑖᕈᓐᓇᐅᑎᓂᒃ ᓚᐃᓴᓐᓯᓂᒃ 

ᓄᑖᕈᕆᐊᖅᑎᑦᑎᓂᕐᒧᓪᓗ ᓴᖅᑭᔮᖅᑎᑦ ᐱᓕᕆᑎᓪᓗᒋᑦ. 

 

ᐊᒻᒪᓗ ᖃᐅᔨᒪᔪᒍᑦ ᐊᒥᓱᐃᑦ ᐃᒫᒃ, ᐊᒥᓱᐃᑦ ᑐᓴᐅᒪᑎᑦᑎᓇᓱᒃᓱᑕ. ᑕᐃᒪᓐᓇᐃᑦᑎᓪᓗᒍ ᑖᒃᑯᐊ ᐃᓕᓐᓂᐊᕈᑏᑦ 

ᐊᒻᒪᓗ ᐊᑐᐃᓐᓇᐅᓂᖏᑦ ᐊᒥᒐᖃᑦᑕᕐᒪᑕ ᑕᕝᕙᓂ ᓄᓇᕗᒻᒥ. ᒪᓕᒐᓕᕆᔨᒃᑯᑦ ᐱᓕᕆᕝᕕᐊ ᑖᒃᑯᑎᒎᓇᖅ 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᑭᐅᑎᓕᕆᓂᕐᒧᑦ ᓄᓇᕗᒻᒥ ᐊᐅᓚᑦᑎᒻᒪᑕ ᐊᒻᒪᓗ ᐱᓕᕆᖃᑎᖃᖅᓱᑎᒃ. ᐊᒃᓱᐊᓗᒃ ᐱᓕᕆᔾᔪᐊᖅᓯᒪᒻᒪᑕ 

ᑖᔅᓱᒥᖓ ᐋᖅᑮᓇᓱᒃᓱᑎᒃ. ᐊᒻᒪᓗ ᑖᒃᑯᐊ ᓄᓇᓕᓐᓄᑦ ᐊᑐᐃᓐᓇᕈᖅᑎᓐᓇᓱᒃᓱᑎᒍᑦ. ᐃᓄᒃᑎᑐᓪᓗ ᐊᒻᒪᓗ 

ᐃᓛᑎᒍᓐᓄᑦ ᑐᕌᖓᔪᓄᑦ. 

 

ᐅᖃᖅᑎᑦᑎᔩ, ᓴᖅᑭᔮᖅᑎᑦᑎᒋᐊᕈᒪᕗᖓ ᑖᒃᑯᐊ ᓴᖅᑭᑕᐅᓚᐅᕐᒪᑕ ᐃᓕᓐᓂᐊᕈᑏᑦ, ᒪᒃᐱᖓᓪᓗᑎᑦ ᑭᒃᑯᓕᒫᓄᑦ. 

ᐊᒻᒪᓗ ᑖᓐᓇ ᐱᓕᕆᕝᕕᒋᔭᕋ ᐱᓕᕆᖃᑎᖃᖅᓱᓂ ᑖᒃᑯᐊᓂ ᐱᓕᕆᖃᑎᒋᖃᑦᑕᖅᑕᑦᑎᓐᓂᒃ ᑖᔅᓱᒥᖓ 

ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᖁᑭᐅᑎᒥᒃ ᐊᑦᑕᕐᓇᖅᑕᐃᓕᓂᕐᒧᑦ ᐃᓕᓐᓂᐊᕆᐊᕐᓂᕐᒧᑦ ᑕᕝᕙᓂ ᐃᖃᓗᓐᓂ, 

ᖁᑭᐅᑎᒧᑦ ᐊᑦᑕᕐᓇᖅᑕᐃᓕᓂᕐᒧᑦ ᐱᓕᕆᑎᓪᓗᒋᑦ 11 ᐃᓕᓐᓂᐊᓚᐅᖅᐳᑦ ᑖᒃᑯᐊ 10−ᖑᓪᓗᑎᒃ ᐃᓄᐃᑦ ᐊᒻᒪᓗ 

ᑖᓐᓇ ᐊᒃᓱᐊᓗᒃ ᐱᔭᕇᑦᑎᐊᖅᑐᐊᓐᓅᓚᐅᕐᒪᑦ. ᑖᒃᑯᐊ ᖁᑭᐅᑎ ᑲᓇᑕᐅᑉ ᖁᑭᐅᑎᓕᕆᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕈᑎᖓᓂᒃ.  

 

ᒪᕐᕉᓪᓗ ᐊᕐᓈᒃ ᐃᓕᓐᓂᐊᖅᑎᒋᔭᐅᓯᓐᓈᓚᐅᖅᓱᑎᑦ. ᑖᒃᑯᐊᓪᓗ ᖃᓄᖅ ᐊᑦᑕᕐᓇᓐᖏᑦᑐᒥᒃ ᐊᒻᒪᓗ ᐃᓗᐊᕆᔭᐅᔪᓂᒃ 

ᑖᒃᑯᐊ ᐃᓕᓐᓂᐊᖅᑐᓂᒃ ᐃᓕᓐᓂᐊᕈᓐᓇᑦᑎᐊᓚᐅᕐᒪᑕ ᐊᒻᒪᓗ ᖃᓄᖅ ᐅᖃᓪᓚᖃᑎᒌᒍᓐᓇᑦᑎᐊᖅᓱᑎᒃ ᑖᒃᑯᐊ 

ᐊᑦᑕᕐᓇᓐᖏᑦᑐᒥᒃ ᐊᑐᖅᑕᐅᒍᓐᓇᕐᓂᖓᓂᒃ ᐱᓕᕆᔭᐅᖃᑦᑕᕐᓂᖓᓂᒃ ᐊᒻᒪᓗ ᖁᑭᐅᑏᑦ ᑐᖅᑯᖅᑕᐅᓯᒪᓂᖏᓐᓂᒃ.  

 

ᑖᓐᓇ ᐃᓕᓐᓂᐊᕈᑕᐅᓚᐅᖅᑐᖅ ᑕᐃᒪᓐᓇ ᐊᑐᐃᓐᓇᕈᖅᑎᑕᐅᓇᓱᒃᓯᒪᒻᒪᑦ ᐊᕐᓇᓕᒫᓄᑦ. ᑕᐃᒪᓐᓇᐃᓕᖓᑎᓪᓗᒍ 

ᑭᓱᑦ ᖃᓄᑐᐃᓐᓇᖅ ᖁᑭᐅᑎᓕᕆᓂᕐᒧᑦ ᐱᓯᒪᓐᖏᒃᑲᓗᐊᖅᑎᓪᓗᒋᑦ. 

 

ᐱᓕᕆᔨᕗᑦ ᐅᑉᐱᕈᓱᑉᐳᑦ ᑖᒃᑯᐊ ᓄᓇᕗᒻᒥᐅᑕᓕᒫᑦ ᐱᖃᖅᑎᑕᐅᒋᐊᖃᕐᒪᑕ ᑖᓐᓇ ᖁᑭᐅᑎᓕᕆᓂᕐᒧᑦ 

ᐊᑦᑕᕐᓇᓐᖏᓪᓗᓂᓗ ᐊᒻᒪᓗ ᑐᖅᑯᖅᑎᐊᖅᓯᒪᓗᒋᑦ. ᑕᐃᒪᓐᓇᓗ ᐃᓚᒋᔭᐅᖁᓪᓗᒋᑦ ᐃᓕᓐᓂᐊᕐᓗᑎᑦ ᖃᓄᖅ 

ᑖᒃᑯᐊ ᖁᑭᐅᑏᑦ ᑐᖅᑯᖅᑎᐊᕆᐊᖃᕐᓂᕐᒧᑦ ᐊᒻᒪᓗ ᖁᑭᐅᑎᒥᒃ ᐊᑐᑦᑎᐊᕆᐊᖃᕐᓂᕐᒥᒃ. ᑕᐃᒪᓐᓇᐃᓪᓕᖓᑎᓪᓗᒍ 

ᑖᒃᑯᐊ ᐃᓕᓐᓂᐊᕈᑎᔅᓴᐃᑦ ᖁᑭᐅᑎᓕᕆᓂᕐᒧᑦ, ᑖᒃᑯᐊ ᐃᓕᓐᓂᐊᕈᑏᑦ ᑕᐅᑐᒐᖃᖅᐳᑦ ᑕᔅᓱᒥᖓ 

ᐱᕈᖅᐹᓪᓕᑎᑦᑎᓇᓱᓐᓂᕐᒥᒃ ᐊᒻᒪᓗ ᐊᑦᑕᕐᓇᓐᖏᓐᓂᖓᓂᒃ ᐅᔾᔨᖅᓱᑦᑎᐊᕋᓱᓐᓂᖅ ᐊᒻᒪᓗ ᖃᓄᖅ ᖁᑭᐅᑎᒥᒃ 

ᐸᖅᑭᑦᑎᐊᕆᐊᖃᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᖅᑯᓯᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 413 - 6(2): ᐃᓄᑐᖃᐃᑦ ᒪᒃᑯᒃᑐᓪᓗ ᑲᑎᒪᔨᕋᓛᖏᑦ ᐱᓕᕆᐊᒃᓴᖏᓪᓗ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ ᖁᕕᐊᓱᓪᓕ ᐅᓪᓗᖅᓯᐅᓂᖃᖅᑐᑦ ᐊᕐᓇᐃᑦ 

ᐅᑉᓗᒥ, ᑕᕝᕙᓃᑦᑐᓕᒫᓪᓗ, ᐅᖃᖅᑎᑦᓯᔩ, ᐊᕐᕌᒍᒋᔭᑉᑎᒻᓂ ᐃᑲᔪᖅᑕᐅᓪᓗᖓ ᑕᕝᕙᓂ ᒪᓕᒐᓕᐅᖅᑎᓄᑦ 

ᐃᓕᖅᑯᓯᓕᕆᔨᒃᑯᑦ ᐅᓄᖅᓯᒋᐊᓚᐅᖅᐳᑦ ᐃᓐᓇᕐᓄᑦ ᐃᓅᓱᑦᑐᓂᒃ ᐃᑲᔫᑎᒋᕙᑦᑕᒥᓂᒃ $800,000−ᓂᒃ 

$2,225,000-ᒧᑦ. ᐱᖃᓯᐅᑎᕗᑦ ᑮᓇᐅᔭᓂᒃ ᐃᓐᓇᕐᓄᑦ ᐃᓅᓱᑦᑐᓄᑦ ᑲᑎᒪᔨᐊᓛᓄᑦ $15,000 

ᐱᓐᖑᖅᑎᑕᐅᓂᒃᓴᖏᑦᑕ ᐃᑲᔪᖅᑕᐅᓗᑎᓪᓗ ᐃᓐᓇᕐᓄᑦ ᐃᓅᓱᑦᑐᓄᓪᓘᓐᓃᑦ ᑲᑎᒪᔩ. 

 

ᐅᖃᖅᑎᑦᓯᔩ, ᐃᓐᓇᕐᓄᑦ ᑲᑎᒪᔩᑦ ᐃᑲᔪᖅᐸᒻᒪᑕ ᖃᓄᐃᓐᖏᑦᓯᐊᕐᓂᖏᑦᑕ ᐃᓐᓇᑦᑕ ᐃᑲᔪᖅᑐᐃᕙᑦᑐᓂᒃ 

ᐃᓅᖃᑎᒋᓐᓂᕐᒥᒃ ᖃᐅᔨᒪᓂᕐᒧᓪᓗ ᓯᐊᒻᒪᒍᑎᐅᕙᑦᑐᓂᒃ ᓄᓇᓕᒻᒥ. ᐃᓕᑕᕆᕙᕗᑦ ᑕᒪᓐᓇ ᖃᐅᔨᒪᓂᖓ 

ᐊᑑᑎᖃᕐᓂᖏᑕᓗ ᐃᓐᓇᕆᔭᕗᑦ. ᑕᐃᒪᐃᒻᒪᑦ, ᐃᓇᑉᐸᒃᑲ ᓄᓇᕗᒻᒥᐅᑕᓗᒃᑖᑦ ᓄᓇᓖᑦ ᐱᓕᕆᖃᑎᖃᖁᑉᓗᒋᑦ 

ᐃᓕᖅᑯᓯᓕᕆᔨᒃᑯᓐᓂᒃ ᓇᕝᕚᕐᓗᑎᒃ ᑮᓇᐅᔭᓂᒃ ᑖᒃᑯᓇᓐᖓᑦ. ᐱᓐᖑᖅᑎᑕᐅᓂᔅᓴᖏᑕ ᑲᑎᒪᔨᐊᓛᑦ ᐊᒻᒪᓗ 

ᐱᕙᓪᓕᐊᔭᐅᖁᓪᓗᒋᑦ ᐊᑑᑎᖃᕐᓂᖏᑦᑕ ᐃᓐᓇᐃᑦ.  

 

ᐅᖃᖅᑎᑦᓯᔩ, ᐃᓐᓇᕐᓄᑦ ᐃᓅᓱᑦᑐᓄᓪᓗ ᐱᓕᕆᐊᒃᓴᖃᐅᕐᒪᑦ ᐃᑲᔪᖅᑐᐃᒍᑎᐅᕙᑦᑐᓂᒃ ᓯᐊᒻᒪᒍᑎᐅᕙᑦᑐᓂᒃ 

ᐃᓕᓐᓂᐊᖅᑕᐅᔪᓐᓇᖅᑐᓂᒃ. ᐆᑦᑑᑎᒋᓗᒍ, ᐃᓐᓇᕐᓄᑦ ᐃᓅᓱᑦᑐᓄᓪᓗ ᐱᓕᕆᔨᖁᑎᕗᑦ 

ᐱᓕᕆᐊᒃᓴᖃᖅᐸᓛᕐᓂᐊᖅᑐᑦ ᑕᖅᑭᒋᔭᑦᑎᓐᓂ. ᐆᑦᑑᑎᒋᓗᒍ, ᑭᒻᒥᕈᕐᒥ ᐊᒻᒪᓗ ᐊᓐᓇᐅᒪᒍᓐᓇᓂᕐᒥᒡᓗ 

ᕿᑭᖅᑕᕐᔪᐊᕐᒥ. ᐱᕚᓪᓕᕈᑎᐅᓂᐊᖅᑐᓂ ᐃᓕᓐᓂᐊᖅᑕᐅᔪᖅ.  

 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᐃᓇᑉᐸᒃᑲ ᓄᓇᕗᒻᒥᐅᑦ ᓄᓇᓖᓪᓗ ᑎᒥᖁᑎᖏᑦ ᑮᓇᐅᔭᓂᒃ ᓇᕝᕚᕋᓱᖁᑉᓗᒋᑦ ᐃᑲᔫᑎᐅᕙᑦᑐᓂᒃ. 

ᐅᖃᓗᓪᓗᑎᑦ ᐊᑭᖃᓐᖏᑦᑐᒥᒃ 1-866-934-2035 ᐅᕝᕙᓗ ᐃᑭᐊᖅᑭᕕᒃᑯᑦ ᑐᕌᕈᑎᒧᑦ chsfunds@gov.nu.ca 

ᖃᓄᖅ ᑮᓇᐅᔭᖅᑖᕈᓐᓇᕆᐊᔅᓴᒥᓂᒃ ᑐᑭᓯᓛᕋᒥᒃ ᐃᑲᔪᖅᑐᐃᔾᔪᑎᐅᔪᓂᒃ ᐃᓐᓇᕐᓄᑦ ᐃᓅᓱᑦᑐᓄᓪᓗ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 534 - 6(2): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎ. ᓇᖏᖅᓯᔾᔪᑎᖃᕆᕗᖓᑦᑕᐅᖅ ᐊᕐᓇᐃᑦ ᐅᓪᓗᖓᓐᓂᒃ ᓯᓚᕐᔪᐊᕐᒥ 

ᓇᓪᓕᐅᓯᒪᓂᖓ ᐱᔾᔪᑎᒋᓪᓗᒍ. ᐅᐱᒋᔪᒪᓪᓗᒍ, ᐅᖃᖅᑏ, ᓄᑳᒃᑲᒃ ᑕᒪᒃᑮᒃ ᓂᓪᓕᐅᑎᔪᒪᓪᓗᒋᒃ ᐅᓪᓗᖃᑦᑎᐊᕆᔅᓯ 

ᐊᕐᓇᐃᑦ ᐅᓪᓗᖓᓐᓂ ᐅᐱᒋᕙᔅᓯ. ᓄᑲᕋ ᔩᓚ ᕼᐊᒻᓚᒃᑯᓐᓄᑦ ᐊᓪᓚᑎᒻᒪᕆᐅᓪᓗᓂ, ᓄᑲᕐᒪᓗ ᐊᐃᑉᐸᖓ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ ᓇᒧᑐᐃᓐᓇᖅ ᑐᓵᔨᐅᓂᕐᒥᒃ ᓇᕈᐃᓐᓇᓕᒫᖅᐸᑦᑐᓂ. ᐅᑯᐊᕋᓗᑦᑕᐅᖅ ᐊᓂᒻᒪ 

ᓄᓕᐊᖓ, ᐅᐱᒋᕙᒋᑦ ᒪᐃᔭᐅᓃᑦ ᑕᒪᓐᓇ ᐅᐱᒍᓲᑎᒋᓪᓚᕆᑦᑕ. ᐅᑯᐊᖅᑖᕋᓗ ᐃᓪᓗᓕᕆᔨᒃᑯᓐᓄᑦ ᐊᓂᒪᑦᑕᐅᖅ 

ᓄᓕᐊᑯᓗᐊ. ᑕᒪᒃᑯᐊᕈᓘᔭᐅᒻᒪᑕ. ᐃᕐᖑᑕᕕᔾᔪᐊᑯᓗᒐᓗ ᔭᐃᓇ ᐃᓕᓐᓂᐊᕕᒻᒥ ᐃᓕᓴᐃᔨᐅᖃᑕᐅᓂᖓ 

ᐱᕙᓪᓕᐊᑐᐃᓐᓇᕐᓂᖓᓗ ᐅᐱᒋᓪᓚᕆᑉᐸᒋᑦ. 

 

ᐊᕐᓇᐅᖃᑎᒃᑲ ᐅᐱᒋᕙᒃᑲ ᐱᓗᐊᓐᖑᐊᖅᑐᒥᓪᓗ ᐊᓈᓈᖓᐃ, ᑕᑯᓐᓇᕈᕕᑦ ᐅᓪᓗᖃᑦᑎᐊᕆᑦ 

ᖃᓄᐃᓐᖏᑦᑎᐊᖁᒋᕙᒋᓪᓗ ᓇᓪᓕᒋᕙᒋᓪᓗ. ᖁᔭᓐᓇᒦᓪᓗ ᓴᓐᖏᓂᖅᑖᖅᑎᑦᑎᕙᓪᓕᐊᖏᓐᓇᖃᑦᑕᓕᒫᖅᓯᒪᒐᕕᑦ 

ᐅᕙᑎᓐᓂ ᑲᒪᑦᑎᐊᓂᕐᓄᑦ ᖁᔭᓐᓇᒦᖅᑲᒋᑦ. ᐊᕐᓇᐅᑎᖃᑎᒃᑲᓗ ᐅᓪᓗᖃᑦᑎᐊᕆᔅᓯ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖃᒪᓂ’ᑐᐊᑉ ᒪᓕᒐᓕᐅᖅᑎᖓ ᒥᔅᑕ ᓯᒪᐃᓚᒃ. 

ᓯᒪᐃᓚᒃ: ᐅᑉᓛᑦᓯᐊᖅ. ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ. ᒪᓕᒐᓕᐅᖅᑎᐅᖃᑎᒃᑲ ᖃᒪᓂ’ᑐᐊᕐᒥᐅᑕᑉᓗ. ᐄ, ᐅᑉᓗᒥ 

ᐊᕐᓇᐃᑦ ᐅᓪᓗᕆᒻᒪᑦᑐᒃ. ᐃᓕᑕᕆᕼᐊᐅᓪᓚᖅᐸᒃ ᐃᓕᑕᕆᐊᓪᓚᒍᐊᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᕐᓇᐅᔪᑦ 

ᐅᑉᓗᖃᑦᓯᐊᕐᓂᐊᖅᐳᓯ. ᐊᒻᒪᓗ ᖃᒪᓂ’ᑐᐊᕐᒥ ᐃᑲᔪᖅᑎᒐ, ᑎᑎᕋᓪᕕᓐᓂ ᑕᐃᓯ ᑲᑕᓗᒃ. ᐅᑉᓗᖃᑦᓯᐊᕐᓂᐊᖅᐳᑎᑦ. 

 

(ᑐᓵᔨᑎᒎᓕᖅᑐᖅ) ᐅᑯᐊᕋ (ᑐᓵᔨᑎᒎᕈᓐᓂᖅᑐᖅ) ᐅᑉᓗᖃᑦᓯᐊᕐᓂᐊᖅᐳᑎᑦᑕᐅᖅ. ᒪᓪᕈᐃᖁᑏᒃᑲᓗᒃ ᓕᐊᓐ ᒫᒋ 

ᐸᓂᒐ ᐊᒻᒪ ᐸᓂᒃ. ᒫᓂ ᐃᓄᖓᔫᒐᓗᐃᑦ ᐄᑯᓗᒃ ᐊᐃᓯᒪᓐᖏᓐᓇᒪ ᒫᓐᓇ. ᐊᒻᒪᓗ ᐊᓈᓇᒐ 

ᐅᑉᓗᖃᑦᓯᐊᕐᓂᐊᖅᐳᑎᑦ ᑖᒻᓇ ᓱᖓᐅᔭᓕᒃ ᐊᑐᒐᕋ ᐊᓈᓇᒪ ᓴᓇᓚᐅᖅᓯᒪᔮ. ᐊᒻᒪᓗ ᐱᖃᑎᒐ ᒥᐊᕆᓕᓐ, ᒫᓐᓇ 

ᐱᓕᕆᔫᒐᓗᐊᖅ ᑕᓪᕆᔭᓐᖏᖅᑰᖅᑑᒐᓗᐊᖅ ᒫᓐᓇ.  

ᐅᑉᓗᖃᑦᓯᐊᕐᓂᐊᖅᐳᓯ ᑕᒪᓗᑦᑖᑉᓯ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᓯᔅᓴᖏᑦ. ᐃᖃᓗᐃᑦ−ᒪᓂᕋᔭᖅ ᒪᓕᒐᓕᐅᑎᖓ, ᒥᔅᑐ ᓚᐃᑦᓯᑑᓐ. 

6 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᓂᑯᕕᒍᒪᒻᒥᔪᖓ ᐃᓕᓴᖅᓯᓗᖓ ᓯᓚᕐᔪᐊᕐᒥ 

ᐊᕐᓇᐃᑦ ᐅᓪᓗᕆᑎᓪᓗᒍ.  

 

ᐅᖃᖅᑏ, ᐱᒻᒪᕆᐊᓘᒻᒪᓂᓛᒃ ᐃᓕᓴᖅᓯᓂᖅ ᐱᒻᒪᕆᐅᓂᖏᓐᓃᑦ ᐃᓕᖅᑯᓯᑦᑎᒍᓪᓗ, ᐃᓅᖃᑎᒌᓐᓃᑎᒍᓪᓗ, 

ᓂᕈᐊᖅᑕᐅᓯᒪᓂᒃᑯᓪᓗ ᐃᑲᔪᖅᓯᒪᓂᕆᔭᖏᓐᓂᒃ ᐊᕐᓇᐃᑦ, ᓯᓚᕐᔪᐊᓕᒫᒥ ᐅᓪᓗᖃᖅᑎᓪᓗᒋᑦ. ᑕᐃᒫᓪᓗᐊᖅ 

ᑭᒡᒐᖅᑐᐃᓂᖅ ᖃᑦᑎᐅᓂᖏᓐᓂᒃ ᐱᒻᒪᕆᐊᓘᒻᒪᑦ ᑖᓐᓇ. ᐊᒻᒪᓗ ᓯᕗᒧᑦ ᑕᑯᓐᓈᖅᑯᖓ ᐅᕙᓂ ᖃᑦᑎᐅᓂᖏᑦ 

ᐊᕐᓇᐃᑦ ᐊᖑᑏᓪᓗ ᐊᔾᔨᒌᓛᕐᓂᐊᖅᑐᒋᓪᓗᒋᑦ, ᐊᒻᒪ ᒐᕙᒪᕗᓪᓗᑦᑕᐅᖅ ᑕᐃᒪᐃᓕᖓᓗᑎᒃ. ᑕᒪᒃᑯᐊ ᐊᔾᔨᒌᓐᓂᒃ 

ᐊᖑᑏᑦ ᖃᑦᑎᐅᓂᖏᑦ, ᐊᕐᓇᐃᓪᓗ ᐊᖑᑏᓪᓗ.  

 

ᐊᒻᒪ ᑕᐅᓄᖓ ᑕᑯᓐᓈᖅᑐᑕ ᑲᓇᑕᐅᑉ ᑭᓪᓕᖓᑕ ᐊᑖᓄᑦ, ᑕᐅᒃᑯᐊ ᐲ, ᐃᓱᒪᖅᓱᖏᓪᓕᑎᑦᑎᕙᓪᓕᐊᑐᐃᓐᓇᕐᖓᑕ 

ᐊᕐᓇᐃᑦ ᐱᔪᓐᓇᐅᑎᖏᓐᓂᒃ. ᐊᓪᓛ ᑲᒪᒋᒻᒪᕆᒻᒥᔭᕋ ᑕᐃᒃᑯᐊ ᐱᓗᐊᑦᑕᐃᓕᒪᑎᑦᑎᓲᑦ ᑭᒃᑯᑐᐃᓐᓇᐃᑦ 

ᐃᓱᒪᖅᓲᑎᖏᓐᓂᒃ ᐊᑦᑐᐃᖃᑦᑕᕐᖓᑕ. ᐅᖃᖅᑏ, ᑕᐃᒪᐃᒃᑲᓗᐊᖅᑎᓪᓗᒍ ᐅᐱᒍᓱᒍᒪᔪᖓ.  

 

ᕗᕌᓐᔅ, ᑕᐃᒃᑯᐊ ᒪᓕᒐᓕᐅᖅᑳᖅᑎᑉᐸᖑᓐᓂᕐᖓᑕᒎᖅ ᐃᓕᓴᖅᓯᔾᔪᑕᐅᔪᓂᒃ ᐊᕐᓇᐃᑦ ᐱᔪᓐᓇᐅᑎᖏᓐᓂᒃ, 

ᐃᕐᓂᐊᖏᖅᑕᐅᒍᓐᓇᐅᑎᒥᒃ. ᐊᒻᒪ ᕗᕌᓐᔅ, ᑖᒃᑯᐊ ᐃᓕᓴᕆᒋᐊᖃᖅᑕᕗᑦ ᐱᕐᔪᐊᖅᓯᒪᓂᕆᔭᖏᑦ. 

ᓯᕗᓂᕆᓛᖅᑕᑎᓐᓂ ᓂᕈᐊᖅᑕᐅᓯᒪᔨᐅᔪᓄᑦ ᐊᐳᖅᑕᕈᑎᖏᓐᓂᒃ ᐲᔭᐃᓛᕐᖓᑕ ᐊᕐᓇᐃᑦ ᐱᔪᓐᓇᐅᑎᖏᓐᓄᑦ. 

ᕗᕌᓐᔅ, ᑖᓐᓇ ᒪᓕᑦᓴᖅᑕᐅᖁᓪᓚᕆᑦᑕᕋᓗᐊᕋ, ᐊᕐᓇᐃᑦ ᐱᔪᓐᓇᐅᑎᖏᑦ ᐱᖁᔭᕐᔪᐊᖏᓐᓄᑦ ᐃᓕᔭᐅᓗᑎᑦᑕᐅᖅ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᓯᔅᓴᖏᑦ. ᓇᑦᓯᓕᒃ ᒪᓕᒐᓕᐅᖅᑎᖓ, ᒥᔅᑐ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ ᓯᓚᕐᔪᐊᕐᒥ 

ᐊᕐᓇᐃᑦ ᐅᓪᓗᕆᔭᖓᓂᒃ, ᓄᓕᐊᑯᓗᒑ ᐅᓪᓗᖃᑦᑎᐊᓂᐊᖅᑯᑎᑦ ᐊᕐᓇᐃ ᐅᓪᓗᖓᓂ, ᐊᓈᓇᒐᓗ, ᐊᒻᒪ 

ᓴᑭᒐᓗᑦᑕᐅᖅ, ᐊᑦᑕᒃᑲᓘ, ᐃᓪᓗᐊᔪᒃᑲᓗ ᐅᓪᓗᒥ ᐅᓪᓗᖃᑦᑎᐊᓂᐊᖅᑯᓯ ᓯᓚᕐᔪᐊᒥ ᐊᕐᓇᐃᑦ ᐅᓪᓗᖃᖅᑎᓪᓗᒍ, 

ᐊᕐᓇᓕᒫᑦᑎᐊᕐᓗ ᓄᓇᕐᔪᐊᓕᒫᒥ ᖁᕕᐊᓱᓐᓂᐊᓂᐊᖅᑯᓯ ᐊᕐᓇᐃᑦ ᐅᓪᓗᖓᓂ, ᐅᓪᓗᖃᑦᑎᐊᑐᐃᓐᓈᓘᓂᐊᖅᐳᒍᑦ 

ᐊᒻᒪᑦᑕᐅᖅ ᐃᓕᔅᓯᑦᑕᐅᖅ ᐱᑦᑎᐊᖅᑕᐅᖁᓇᕐᓂᐊᕋᓗᐊᖅᑐᓯ ᐅᓪᓗᒥ, ᐅᓪᓗᒥᑐᐃᓐᓇᐅᖏᑦᑑᖅ 364 ᑲᓂᕐᓂᓪᓗ 

ᐅᓪᓗᓂᒃ ᐊᕐᕌᒍᒥ. (ᑐᓵᔨᒃᑰᖏᑦᑐᖅ) ᐅᑉᓗᖃᑦᑎᐊᖅᑎᑕᐅᓗᓂ ᐅᖃᖅᑎᑦᓯᔨ, ᐅᑉᓗᖃᑦᓯᐊᕐᒥᑕ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᓯᔅᓴᖏᑦ. ᐃᖃᓗᐃᒃ−ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᖁᕕᐊᓱᓐᓂᐊᖅᑯᓯ ᐊᕐᓇᐃᑦ ᐅᓪᓗᖓᓂ ᓄᓇᕐᔪᐊᓕᒫᒥ, 

ᐊᒻᒪᑦᑕᐅᖅ ᐅᕙᓂ ᒪᓕᒐᓕᐅᖅᑏᑦ ᑕᐃᓯᖃᑦᑕᕋᑖᕐᖓᑕ ᐊᕐᓇᕐᓂᒃ ᐊᔪᓐᖏᑦᑐᐊᓗᓐᓂᒃ.  

 

ᐅᖃᖅᑏ, ᐅᖃᐅᓯᖃᕈᒪᒐᒪᓕ ᐊᑲᕆᖃᑦᑕᐅᑎᖏᑦᑐᐃᓪᓘᓐᓃᑦ ᐋᖅᑮᖃᑎᒌᒐᓱᐊᖅᑎᓪᓗᒌᑦ, ᒫᓐᓇ ᐊᕐᓇᐃᑦ 

ᐅᓪᓗᕆᑎᓪᓗᒍ ᐊᒻᒪ ᐃᑉᐸᓴᕐᓗ ᐱᔭᕆᐊᑐᓚᐅᕐᖓᑦ ᖃᐅᔨᒪᒐᑦᑕ ᐅᕙᓂ. ᐊᒻᒪ ᐱᔮᖅᑯᑕᐅᖏᑦᑐᒥᒃᑕᐅᖅ 

ᐋᓐᓂᖅᓯᓐᓂᓚᐅᕐᒥᒐᒪ ᐃᖅᑲᓇᐃᔭᖅᑎᐅᖃᑎᓐᓂᒃ, ᐅᖃᖃᑎᒌᒍᑎᒋᓚᐅᖅᑕᕋᓗᐊᕗᒃ ᐃᑉᐸᔅᓴᖅ, ᐊᒻᒪ 

ᐋᖅᑮᖃᑎᒌᒍᓐᓇᓚᐅᖏᓐᓇᕐᓄᒃ ᑕᐃᑲᓂᔅᓴᐃᓐᓇᖅ, ᐅᓪᓛᖅ ᐊᖃᐅᖏᑦᑕᐅᑎᒋᓪᓗᖓ ᐃᖅᑯᒪᖅᑲᐅᒐᒪ. ᑖᓐᓇ 

ᐋᖅᑭᓚᐅᖏᓇᑦᑎᒍᐃᓛᒃ. ᐋᓐᓂᖅᓯᓐᓂᕋᒪᓗ ᐃᓱᒫᓗᑦᑐᖓ. ᐅᖃᖃᑎᒌᒍᑎᒋᐊᕐᔪᓚᐅᖅᑕᕋᓗᐊᕗ ᐊᓪᓚᕕᓐᓂᒃ 

ᖃᐅᔭᕘ ᐅᓪᓛᖅ.  

 

ᐅᖃᖅᑏ, ᐊᒻᒪ ᖁᕕᐊᓱᓪᓚᕆᑦᑐᖓ ᐅᖃᕈᓐᓇᓕᕋᒪ, ᑕᐃᓐᓇᓗ ᐊᕐᓇᕐᓗ ᑲᑎᖅᑲᐅᒐᓐᓄᒃ ᐅᕗᖓ ᐃᓯᓚᐅᕐᓇᓄᒃ, 

ᐋᖅᑭᖅᑲᐅᒐᑦᑎᒍ ᓈᒻᒪᒋᖃᑦᑕᐅᑎᖏᔾᔪᑎᒋᑲᐃᓐᓇᓚᐅᖅᑕᕗᒃ, ᐱᒻᒪᕆᐅᔪᖅ ᑖᓐᓇ. 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᑦᑐᐃᑦ ᐊᑲᕆᖃᑦᑕᐅᑎᓐᖏᓐᓂᐅᔪᐃᑦ ᐋᖅᑭᑕᐅᖐᓐᓇᖃᑦᑕᕐᖓᑕ ᐊᕐᓇᐅᖃᑎᒌᓂᒃ ᐊᒻᒪᓗ ᐊᓯᖏᓐᓂ. 

ᑕᐃᒫᓪᓗ ᐋᓐᓂᓇᖅᑐᒥᒃ ᓴᖅᑭᖅᓯᖃᑦᑕᓲᖑᒻᒪᑦ, ᐊᒻᒪ ᐊᑲᐅᑦᑎᐊᒍᓐᓃᓇᖅᑐᓂ, ᓇᓗᖅᑯᑎᓕᕐᓇᖅᑐᓂ. 

ᖁᕕᐊᓱᓪᓚᕆᑦᑐᖓᓕ ᐊᑲᐅᓂᖅᓴᓪᓚᕆᐅᓕᕋᒪ. ᐊᒻᒪ ᐃᖅᑲᐃᑎᑦᑎᒋᐊᕈᒪᔪᖓ ᐊᕐᓇᓂᒃ ᑭᒃᑯᑐᐃᓐᓇᓂᓪᓗ 

ᐊᑲᕆᖃᑦᑕᐅᑎᖏᓐᓂᐅᔪᓂᒃ ᐋᖅᑮᖃᑎᒌᒍᑎᖃᑦᑕᐅᑎᒌᒍᔅᓯ ᐱᐅᓂᖅᓴᖅ ᑲᔪᓯᒋᐊᕐᓗᑕ.  

 

ᐊᒻᒪᑦᑕᐅᖅ ᐊᕐᓇᐃᑦ ᐱᓗᐊᖅᑐᒥ ᐊᑯᓐᓂᖏᓐᓂ ᓴᓐᖏᓂᖅᓴᐅᒐᑦᑕ ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖃᖅᑎᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᓯᔅᓴᖏᑦ. ᑐᓄᓂᖅ ᒪᓕᒐᓕᐅᖅᑎᖓ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 539 - 6(2): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓛᖑᔪᖅ, ᑐᓐᖓᓱᒃᑎᑦᑐᕙᕋ ᒪᐃᔪᕗᑦ ᖃᐃᔪᐊᓐᓅᒥᖕᒪᑦ. ᐊᕐᓇᐅ ᐅᓪᓗᖓᓂ 

ᐃᖅᑲᐅᒪᔪᒪᔭᒃᑲ ᓄᓇᕘᒻᒥᐅᑦ ᐊᒻᒪ ᒥᑦᑎᒪᑕᓕᖕᒥᐅᑦ, ᒥᑦᑎᒪᑕᓕᖕᒥᐅᑦ ᑭᒡᒐᖅᑐᖅᑕᒃᑲ ᐃᖅᑲᐅᒪᔭᒃᑲ ᐅᒡᓛᖑᔪᖅ 

ᐊᕐᓇᐃᑦ ᐊᔪᓐᖏᑦᑐᓛᓘᕐᒪᑕ ᐊᕐᓇᐃᑦ ᓇᒥᑐᐃᓐᓇᖅ. ᑕᐃᒃᑯᐊ ᑎᑎᕋᕋᑖᖅᑕᒃᑲ ᐃᖅᑲᐅᒪᔭᒃᑲ ᖃᓄᑐᐃᓐᓇᖅ 

ᐱᓕᕆᒃᑳᓘᖕᒪᑕ ᐊᕐᓇᐃᑦ, ᐊᒡᓛᑦ ᓄᓇᒃᑰᕈᑎᕐᔪᐊᕌᓗᖕᓂᒃ ᐊᑯᑦᑐᓐᓇᖅᓯᔪᓐᓇᖅᓯᒪᖕᒪᑕ ᐅᓪᓗᒥᐅᔪᖅ. ᑕᐃᒃᑯᐊ 

ᐃᖅᑲᐅᒪᕙᒃᑲ ᒥᑦᑎᒪᑕᓕᖕᒥᐅᑦ ᐱᓕᕆᕈᓘᔭᖃᑦᑕᖅᑐᑦ ᓄᓇᑦᑎᓐᓂ ᐊᒻᒪ ᑲᑎᒪᔨᐅᖃᑎᒃᑲ ᐅᒡᓗᖃᑦᑎᐊᖁᕙᒃᑲ, 

ᐊᓈᓇᒐ, ᓴᑭᒐ, ᕿᑐᕐᖓᒃᑲ ᐊᕐᓇᕐᓂᒃ ᐸᓂᖃᕋᒪ ᐃᖅᑲᐅᒪᔭᒃᑲ ᓇᒡᓕᒋᕙᒃᑲ, ᐅᐱᒋᔮᓗᒃᑲ ᑭᑐᕐᖓᒃᑲ. 

ᑭᓱᓐᖑᔾᔮᖅᑲᐅᓐᖏᑦᑐᖓ. ᓂᖏᐅᕋ, ᐊᔭᒃᑲ, ᐊᑦᑕᒃᑲ, ᐊᕐᓇᐅᓪᓗᑕ ᐱᔪᕐᔪᐊᕌᓘᒐᑦᑕ ᐃᓚᒌᖕᓂᒃ 

ᑲᑎᓐᖓᑎᑦᓯᖃᑦᑕᕋᑦᑕ, ᐅᓪᓗᖃᑦᑎᐊᖅᑕ ᐅᓪᓗᒥ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᓯᔅᓴᖏᑦ. ᖁᑦᑎᖅᑐᖅ ᒪᓕᒐᓕᐅᖅᑎᖓ, ᒥᔅᑐ ᑕᐃᕕᑦ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 540 - 6(2): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᕙᓂ ᑲᑎᒪᕐᔪᐊᕕᒻᒥ 

ᐊᕐᓇᑦᑎᐊᕚᓗᑦᑕᖃᕐᒪᑦ ᐊᑖᑕᓐᓂᒃ ᐊᑎᖃᖅᑐᒥᒃ, ᐱᕈᖅᓴᑎᓪᓗᒍ ᐊᐅᓱᐃᑦᑐᕐᒥ ᐊᕐᓇᕋᓛᖑᓪᓗᓂ 

ᖃᐅᔨᒪᖃᑦᑕᓚᐅᓐᖏᒻᒪᑦ ᓱᓛᕐᒪᖔᒥᓂᒃ ᐊᒻᒪ ᑭᓱᕈᓛᕐᒪᖔᕐᒥᓂᒃ ᖃᐅᔨᒪᓚᐅᖅᓯᒪᓐᖏᒻᒪᑦ. 

ᖃᐅᔨᒪᕙᓐᖏᓇᑦᑕᐅᓛᒃ ᐱᕈᖅᓴᔭᕘᑦ ᐊᖏᔪᖅᑳᕆᔭᐅᓪᓗᑕ, ᐊᖏᔪᖅᑳᖅᑎᓐᓂᓪᓗ ᐊᑎᖃᖅᑐᑏᒃ 

ᖃᐅᔨᒪᖃᑦᑕᖏᓐᓇᑦᑕ ᑭᓱᕈᓛᕐᒪᖔᑕ.  

 

ᑕᑯᓪᓗᑕ ᐊᖏᔪᐊᓗᓐᓂᒃ ᒐᕙᒪᒃᑯᑦ ᓴᖅᑭᖃᑦᑕᖅᑕᖏᓐᓃᑦ, ᑲᓐᑐᕌᖅᓂᒃ ᐱᒐᓱᐊᕋᔅᓴᓂᓪᓘᓐᓃᑦ ᐅᕝᕙᓘᓐᓃᑦ 

ᐱᔭᔅᒪᓴᓂᒃ ᐸᕐᓚᔪᐊᓘᓲᓐᖑᒻᒪᑕ ᑳᓐᑐᕌᖅᑖᑖᕋᓱᑦᑐᑎᒃ. ᑕᐃᑲᓂᒃᑕᐅᖅ ᐃᓚᖓᓂᒃ ᐅᖃᓛᕕᔅᓴᖅᑕᖃᓲᖑᒻᒪᑦ 

ᑲᓐᑐᕌᖅᑖᕋᓱᐊᕈᑎᓃᑦ, ᐊᑎᖓ ᑕᑯᒐᐃᒐᒃᑯ ᐆᒻᒪᑎᒐ ᐊᑦᑐᖅᑕᐅᖃᑦᑕᓲᖑᒻᒪᑦ, ᑖᓐᓇ ᓇᑖᓴ ᑕᕝᕙ ᐊᑎᖓ 

ᑲᓐᑐᕌᖅᑕᐅᓯᒪᔪᓄᓪᓕ ᐊᑎᕈᓗᑐᐃᓐᓇᐅᕙᑦᑑᒐᓗᐊᖅ, ᐅᕙᓐᓄᓪᓖ ᐃᖅᑲᐅᒪᕙᒃᑲᒃᑯ ᓱᓕ ᐊᕐᓇᕋᓛᖑᓚᐅᖅᓯᒪᔪᖅ 

ᐱᕈᖅᐸᓪᓕᐊᓚᐅᖅᓯᒪᓪᓗᓂ, ᐊᔅᓱᕈᓕᖅᓱᓂᓗ ᒐᕙᒪᑦᑎᓐᓄᑦ ᐃᓕᓴᕆᒍᒪᒐᒃᑯ, ᐊᓈᓇᒃᑯᖏᓪᓗ ᐊᑖᑕᒃᑯᖏᑦ 

ᐊᒻᒪᑦᑕᐅᖅ ᐃᑦᑐᒃᑯᖏᑦ ᓂᖏᐅᒃᑯᖏᓪᓗ ᐊᖅᓵᕐᔪᒃᑰᒃ ᓚᐃᓴᒃᑰᒃ ᐱᕈᖅᓴᐃᑎᐊᖅᓯᒪᔪᐊᓘᒻᒪᑕ, ᑕᕝᕙ 

ᑕᐃᒪᐃᑦᑑᓕᖅᑯᖅ, ᐃᓕᓴᕆᒍᒪᕋᑖᕋᒃᑯ ᐱᓗᐊᖅᑐᒥᒃ ᐅᓪᓗᒥ ᓯᓚᕐᔪᐊᕐᒥ ᐊᕐᓇᐃᑦ ᐅᓪᓗᕈᑎᓪᓗᒍ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᓯᔅᓴᖏᑦ. ᐃᖃᓗᑦᑑᖅᑎᐊ ᒪᓕᒐᓕᐅᖅᑎᖓ, ᒥᔅ ᒍᕌᔅ. 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 541 - 6(2): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᒍᕌᔅ)  

 

ᐊᖓᔪᖅᑳᖅ ᐸᒦᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᑲᑎᒃᑲᑦᑕ ᖁᕕᐊᓱᒍᑎᖃᖅᑐᑕ 

ᓯᓚᕐᔪᐊᕐᒥ ᐊᕐᓇᐃᑦ ᐅᓪᓗᖓᓂ, ᖁᔭᓐᓇᒦᕈᒪᒐᒃᑯ ᑕᐃᒃᑯᐊ ᐃᓐᓇᒻᒪᕆᐅᔪᐃᑦ ᐱᖅᑯᓯᓕᕆᕕᒻᒥ ᕿᑎᕐᒥᐅᓂᒃ 

ᑲᑐᔾᔨᖃᑎᒌᖓᓂᒃ, ᐃᓐᓇᑐᖃᐃᑦ ᑕᐃᑲᓂᒥᐅᑕᐃᑦ ᓴᓐᖏᔾᔪᑎᒋᓪᓚᕆᑉᐸᒃᑲᑦᑎᒍ ᓂᕆᐅᑦᑎᐊᕈᑎᒋᕙᑦᑐᑎᒍᓗ, 

ᐱᒻᒪᕆᐊᓗᓐᓂᒃ ᐱᓕᕆᖃᑦᑕᕐᖓᑕ ᐅᖃᐅᓯᓕᕆᓪᓗᑎᒃ ᐊᒻᒪ ᐃᓕᖅᑯᓯᕐᓂᒃ ᐊᓯᐅᔾᔭᐃᓕᒪᑎᑦᑎᓪᓗᑎᒃ.  

 

ᐅᖃᖅᑏ, ᐱᒻᒪᕆᐊᓘᔪᖅ ᑕᐃᖃᑦᑕᕈᑎᒍ, ᐋᓂ ᐊᑦᑎᑭᐅᔭᖅ, ᒪᐃᐳᓪ ᐃᑎᒋᒃ, ᒥᐊᓕ ᑲᐅᑖᓗᒃ, ᐱᑦᐊᓯ 

ᐃᒪᕈᐃᑦᑐᖅ, ᐊᒥᓱᐊᓗᐃᓪᓗᑦᑕᐅᖅ ᐊᓯᒃᑲᓐᓂᖏᑦ, ᐱᓕᕆᖃᑦᑕᖅᓯᔪᐃᑦ ᑕᐃᒫᔅᓴᐃᓐᓇᖅ. ᑖᒃᑯᐊ ᑲᒪᓇᒻᒪᕆᑦᑐᐃᑦ 

ᐊᕐᓇᐃᑦ ᐊᖅᑯᓯᐅᕆᖃᑦᑕᖅᑐᐃᑦ ᐱᓕᕆᓪᓗᑎᓪᓗ ᒪᓕᔅᓱᐊᕋᔅᓴᕈᑦᑎᐊᖃᑦᑕᖅᑐᐃᑦ ᐃᓄᐃᓐᓇᐃᑦ ᐃᓕᖅᑯᓯᖏᓐᓂᒃ, 

ᐊᖏᖅᓯᒪᓂᖃᑦᑎᐊᖅᑐᑎᒃ ᑭᖑᓂᕆᓛᖅᑕᖏᑦ, ᑕᐃᒫᑦᑕᐅᖅ ᑲᓱᖅᓯᒪᓂᖃᑦᑎᐊᓛᕐᖓᑕ ᓯᕗᓪᓕᒥᓂᕆᔭᓐᖏᓐᓄᑦ, 

ᖃᐅᔨᒪᓂᕆᓚᐅᖅᑕᖏᓐᓄᑦ, ᓯᓚᕐᔪᐊᕐᒥᓗ ᑕᑯᓐᓈᕐᓂᕆᔭᖏᓐᓄᑦ.  

 

ᐅᖃᖅᑏ, ᐅᓪᓗᒥ ᐃᓕᓴᖅᓯᒐᑦᑕ ᐊᕐᓇᐃᑦ ᐱᔭᕇᕈᓐᓇᖅᓯᒪᔭᖏᓐᓂᒃ, ᐊᒃᓱᕈᕐᓇᑐᖅᓯᐅᖃᑦᑕᖅᓯᒪᔭᖏᓪᓗ 

ᓂᕕᐊᖅᓯᐊᑦ, ᐊᕐᓇᐃᓪᓗ, ᐃᓐᓇᑐᖃᐃᓪᓗ ᑕᐃᒃᑯᐊ ᐊᖏᕐᕋᖃᖅᑐᑎᒃ ᑕᐃᑲᓂ ᑐᑭᒧᐊᑦᑎᑎᑦᑎᐊᖃᑦᑕᕐᖓᑕ 

ᖃᐅᒪᔪᑯᓗᒻᒥᒃ ᓯᕗᓂᖃᖅᑎᑎᑦᓗᑎᒃ, ᓯᓚᑐᓂᕐᒥᓂᓪᓗ ᖃᐃᑦᑎᖃᑦᑕᖅᑐᑎᒃ, ᓯᕗᓂᑐᖃᑦᑎᓄᑦ ᑖᓐᓇ 

ᐱᔭᐅᒍᓐᓇᕐᓂᐊᓕᕐᒥᔪᖅ.  

 

ᐃᓄᐃᓐᓇᐃᑦ ᐊᕐᓇᐃᑦ ᐃᓕᓴᕆᒍᒪᒐᒃᑭᑦ ᐊᒻᒪᑦᑕᐅᖅ ᓄᓇᕐᔪᐊᓕᒫᒥ ᐊᕐᓇᐃᑦ ᐅᓪᓗᖃᖅᑎᓪᓗᒋᑦ, ᐅᖃᑎᒍᒪᕙᒃᑲ 

ᖃᓄᐃᑦᑐᑐᐃᓐᓇᑦᑎᐊᑦ ᐊᕐᓇᐃᓪᓗ ᐊᕐᓇᐅᖏᑦᑑᒐᓗᐊᓪᓖᓪᓗ ᖃᓄᑐᐃᓐᓇᖅ ᑕᐃᔭᐅᓂᓖᑦ ᓇᕐᒥᓂᖅ, 

ᓇᒻᒥᓂᒃᑕᐅᖅ ᐊᖅᑯᓯᐅᕐᖓᑕ. ᓄᓇᕐᔪᐊᓕᒫᒥ ᐅᓪᓗᕆᔭᐅᑎᓪᓗᒍ ᐅᖃᐅᑎᕙᔅᓯ ᓄᓇᕘᓕᒫᒥ, ᐄ, ᐊᓯᕈᑦᑕᐃᓕᒋᔅᓯ 

ᑖᒃᑯᐊᖑᐃᓐᓇᕆᔅᓯ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅ ᐅᖃᓯᖏᑦ. ᐃᖃᓗᐃᑦ ᓂᐊᖁᓐᖒ ᒪᓕᒐᓕᐅᖅᑎᖓ, ᒥᔅᑐ ᐸᐅᓗᓯ 

ᐊᕿᐊᕈᖅ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ, ᐱᓗᐊᓐᖑᐊᖅᑐᒥᒃ ᐃᖃᓗᐃᑦ 

ᓂᐊᖁᓐᖒᒦᓐᖔᖅᑐᑦ. ᓂᑰᕕᒍᔾᔨᖃᕐᒥᔪᖓ ᑖᓐᓇ ᐊᕐᓇᓄᑦ ᐅᓪᓗᕆᔭᐅᑎᓪᓗᒍ ᐊᔅᓱᐊᓗᒃ ᒥᑭᓪᓕᓇᕐᒪᑦ ᑖᒃᑯᐊ 

ᐃᑲᔪᖅᑎᒋᖃᑦᑕᖅᓯᒪᒡᓗᑎᒍᐃᓛᒃ ᐱᓗᐊᖑᐊᑐᒥᒃ ᐃᓕᓴᕆᒍᒪᒃᑭᑦ ᑖᒃᑯᐊ ᐅᕙᓐᓂᒃ ᒪᑭᑕᑎᑦᑎᖃᑦᑕᖅᓯᒪᔪᑦ 

ᓴᓐᖏᓪᓚᑦᑖᖅᖢᑎᒃ.  

 

ᓯᕗᓪᓕᖅᐹᒥᒃ ᓄᓕᐊᑯᓗᒐ, ᐊᖏᔪᒥᒃ ᓇᒡᓕᒋᕙᖏᑦ, ᐊᔅᓱᕈᖃᑦᑕᖅᓯᒪᓪᓚᑦᑖᕋᕕᑦ ᑖᒃᑯᐊ ᑐᓂᓯᒪᑎᑎᓪᓗᖓ 

ᑕᕝᕗᖓ ᐃᑲᔪᕈᒪᓂᒃᑎᒍᑦ, ᐊᖏᔪᒥᒃ ᖁᔭᓕᖃᑦᑕᖅᐸᒋᑦ, ᐸᓂᑯᓗᕗᑦ ᔮᔅᒪᓐ, ᑖᓐᓇᑦᑕᐅᖅ ᐊᓈᓇᒐ ᑕᑉᐹᓃᑦᑐᖅ 

ᐊᐅᓱᐃᑦᑐᕐᒦᑦᑐᖅ ᐋᓐ, ᓇᒡᓕᒋᕙᒋᑦ ᖁᔭᓕᖃᑦᑕᖅᐸᒋᑦ. ᐊᒻᒪ ᑕᕝᕙᐅᒍᓐᓃᖅᑐᑰᓘᒐᓗᐊᖅ ᓴᑭᒋᓚᐅᖅᓯᒪᔭᕋ ᑐᕌᕋ, 

ᐊᖏᔪᒥᒃ ᐆᒻᒪᑎᓐᓂᒃ ᐅᒡᓗᑕᒫᑦ ᐃᓱᒪᒋᖃᑦᑕᖅᐸᕗᑦ, ᐅᖃᖅᑎᑦᑎᔩ.  

 

ᑖᒃᑯᐊᑦᑕᐅ ᐃᖅᑲᓇᐃᔭᖅᑎᒃᑲ ᑕᕝᕙᓂ ᐃᓕᓴᕆᒍᒪᕐᔪᐊᕋᒃᑭᑦ, ᐊᖏᔪᒥᒃ ᖁᔭᓐᓇᒦᖃᑦᑕᕋᒃᑭᑦ ᓯᑕᒪᐅᒻᒪᑕ 

ᑕᓪᓕᒪᓂᒃ ᐊᕐᓇᐅᒻᒪᑕ ᑕᕝᕙᓂ ᐊᓪᓚᕝᕕᓐᓂ ᐃᖅᑲᓇᐃᔭᖅᑐᑦ ᐊᕐᓇᐃᑦ. ᓯᕗᓪᓕᖅᐹᒥᒃ ᑐᐊᑲᔅ, ᑐᕋᐃᓯ, ᓰᒪ ᐊᒻᒪ 

ᒥᓯᐅᓪ, ᑖᒃᑯᐊ ᐊᔅᓱᐊᓗᒃ ᐱᓕᕆᓪᓚᑦᑖᖅᖢᑎᒃ ᐅᐱᒋᑦᑎᐊᕋᒃᑭᑦ, ᓄᓇᕗᒻᒥᐅᑕᓄᑦ ᐃᑲᔪᓪᓚᑦᑖᖅᓯᒪᒻᒪᑕ. 

ᐃᓕᓴᕆᖅᑲᐅᒻᒥᔭᕋᓗᐊᕋ  

 

ᑐᖏᓕᕆᔭᐅᔪᖅ EIAᑯᓐᓄᑦ ᐊᕐᓇᐅᕐᒪᑦ, ᑎᒃᑯᐊᖅᓯᒪᔭᕋ ᒥᔅ ᐋᓇ ᕙᐅᓗ, ᑐᖏᓕᖅ ᕙᐅᓗ.  

 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᑕᕝᕙᓂ ᐊᓪᓚᕝᕕᓐᓂ ᐃᖅᑲᓇᐃᔭᖅᑎᕋᑦᑕᐅᖅ ᐊᕐᓇᐅᒥᒻᒪᑦ, ᒪᓕᒐᓕᐅᖅᑎᐅᖃᑦᑕᖅᓯᒪᔪᖅ 

ᒥᓂᔅᑑᖃᑦᑕᖅᓯᒪᔪᖅ ᐋᒡᓚᐅᖏᑦᑎᐊᖅᑐᖅ ᐊᒥᓱᓄᑦ ᖃᐅᔨᒪᔭᐅᔪᖅ ᐱᐊᑭ ᒪᐃᒃ.  

 

ᑖᒃᑯᐊ ᐊᕐᓇᐃᑦ ᓴᓐᖏᕐᔪᐊᕐᒪᑕ ᐅᕙᓐᓂᒃ ᐃᑲᔪᕐᔪᐊᖃᑦᑕᕐᒪᑕ ᐊᖏᔪᒥᒃ ᖁᔭᓐᓇᒦᖅᐸᒃᑲ, ᐊᔅᓱᐊᓗᒃ ᐅᓪᓗᒥ 

ᑕᐃᒫᑦᑎᐊᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᐅᓪᓗᒥ ᐃᓕᓴᕆᔭᐅᒐᓗᐊᖅᑐᑎᒃ ᑭᓯᐊᓂ ᐅᓪᓗᑕᒫᑦ ᖁᔭᓕᖃᑦᑕᖅᐸᒃᑲ 

ᑕᐃᒃᑯᐊ ᐊᕐᓇᐃᑦ ᐃᑲᔪᖃᑦᑕᖅᓯᒪᓂᖏᑦ ᑕᐅᑐᒃᖢᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᓯᖓ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎᐅᖃᑕᐅᔪᖅ ᒥᔅᑐ ᑲᕕᒃ. 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐊᒻᒪᑦᑕᐃᖅ ᐃᓕᓴᖅᓯᖃᑕᐅᔪᒪᓪᓗᖓ ᐊᕐᓇᓂᒃ ᓄᓇᕐᔪᐊᕐᒥ, ᐱᓗᐊᖑᐊᖅᑐᒥ ᐃᓐᓇᑐᖃᑦᑎᓐᓄᑦ ᓄᓇᕗᑦ 

ᐃᓗᐊᓂ, ᑕᐃᒃᑯᐊ ᓴᐱᓕᓚᐅᖅᓯᒪᓇᑎᒃ ᐆᒪᐃᓐᓇᕐᒪᑕ ᐅᑭᐅᑦᑕᖅᑐᑦᑎᓐᓂ.  

 

ᐅᖃᖅᑏ, ᓯᕗᓪᓕᖅᐹᒥᒃ ᐱᒻᒪᕆᐅᓂᖅᐹᖅ, ᑖᓐᓇ ᐃᓕᓴᕆᔪᒪᓪᓗᒍ ᓄᓕᐊᕋ ᒫᒡᒍᓚ ᖃᕝᕕᒃ, ᐱᖃᓐᓂᕆᓂᖅᐹᕋ, 

ᓴᓂᒃᑎᐊᓃᖏᓐᓇᖅᑐᖅ ᐃᑲᔪᖅᑐᐃᖏᓐᓇᖅᑐᖅ, ᐃᓅᓯᕐᒪ ᐊᕝᕙᖓᑕ ᐅᖓᑖᓄᑦ. ᑎᓴᒪᓂᒃ ᐱᐅᔪᑯᓗᖕᓂᒃ 

ᐸᓂᖃᖅᑐᒍᒃ ᓇᓪᓕᒋᔮᓗᑦᑎᓐᓂᒃ. ᐊᒻᒪ ᐃᓕᓴᕆᔪᒪᒡᓗᒍ ᓄᓕᐊᕋ, ᓴᓐᖏᔫᖕᒪᑦ, ᐆᒻᒪᑎᖅᑯᖅᑐᔫᓪᓗᓂᓗ.  

 

ᐊᒻᒪ ᐅᖃᖅᑏ, ᐃᓕᓴᖅᓯᔪᒪᓪᓗᖓ ᐊᓈᓇᒐ ᒥᐊᓕ ᖃᕝᕕᒃ ᑖᓐᓇ, ᑖᓐᓇ ᓴᓐᖏᓂᖅᐹᖅᓲᖑᔪᖅ ᐃᓅᓯᕐᒧᑦ 

ᐅᕙᓐᓂᒃ ᐃᓅᓯᖅᑖᖅᑎᑦᑎᓱᒋᑦ (ᑐᓵᔨᒃᑰᖏᑦᑐᖅ) ᓇᒡᓕᒋᒻᒥᔭᕋᑦᑕᐅᓕ ᐊᓈᓇᒐ ᐊᖏᔪᐊᓗᒻᒥ.  

 

(ᑐᓵᔨᑎᒍᑦ) ᐅᖃᖅᑏ, ᐊᒻᒪ ᐃᓕᓴᖅᓯᔪᒪᔪᖓ ᓴᑭᒐ ᐋᓂ (ᑐᓵᔨᒃᑰᖏᑦᑐᖅ) ᐅᖃᐃᑦᑐᖅ, ᑖᓐᓇ ᐅᕙᓐᓂᒃ 

ᐊᖏᖅᓯᒪᔪᖅ ᓂᖓᐅᒪᔪᖅ (ᑐᓵᔨᒃᑰᖏᑦᑐᖅ) ᓇᓪᓕᒋᒋᕙᒋᑦᑕᐅᖅ ᓴᑮᒃ.  

 

(ᑐᓵᔨᑎᒍᑦ) ᐅᖃᖅᑏ, ᐊᒻᒪᑦᑕᐅᖅ ᒪᕐᕉᖕᓂᒃ ᓇᔭᖃᕋᒪ ᑐᐊᕋ ᐊᒻᒪ ᕇᐱᑲ ᖃᕝᕕᒃ. ᑕᐃᒃᑯᐊᒃ ᐸᓂᖃᕐᒥᔪᑦᑕᐅᖅ 

ᐆᒻᒪᑎᓐᓃᑦᑐᓂᒃ. 

 

ᐅᖃᖅᑏ, ᐊᒻᒪᓗᑦᑕᐅᖅ ᐃᓕᓴᖅᓯᔪᒪᓪᓗᖓ ᐃᕚᓐ ᓇᐃᒍᓪ ᑐᖏᓕᕋ ᒥᓂᔅᑕ ᑐᖏᓕᖓ ᐊᕙᑎᓕᕆᔨᒃᑯᓐᓄᑦ. 

ᓄᖅᑲᔪᐃᑦᑑᖕᒪᑦ ᐱᓕᕆᕕᖕᒥ ᓯᕗᒃᑲᖅᑕᖅᑎᐅᓪᓗᓂ ᐊᒻᒪ ᐃᓕᓴᕆᔪᒪᒻᒥᔭᕋ ᕇᐱᑲ ᒨᓐᔅ ᑖᓐᓇ ᐊᖓᔪᖅᑳᕆᔭᐅᔪᖅ 

ᓄᓇᕗᑦ ᓯᓚᑦᑐᖅᓴᕐᕕᖓᓐᓂ. ᑖᓐᓇᑦᑕᐅᖅ ᑕᐃᒪᓐᓇᑦᑕᐅᖅ ᑕᐅᑐᒃᑕᕋ ᑐᖏᓕᕆᔨᖓᑕ ᐊᕙᑎᓕᕆᔨᒃᑯᑦ 

ᒥᓂᔅᑕᖓᑦᑕ ᑕᐅᑐᒃᑭᕙᕋ. 

 

ᐅᖃᖅᑏ, ᑖᓐᓇ ᐊᖏᖅᑕᐅᔪᒪᒐᓗᐊᖅᐳᖓ ᐅᖃᐅᓯᒃᓴᕆᓂᐊᖅᑕᕋ ᐱᔭᕇᕈᒪᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᐅᖃᑕᐅᔪᖅ ᐊᖏᖅᑕᐅᔪᒪᖕᒪᑦ ᐱᔭᕇᕈᒪᓪᓗᓂᐅᒃ ᐅᖃᐅᓯᒃᓴᓂᒃ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᓐᖏᒻᒪᑦ, ᐊᑏ, ᒥᔅᑕ ᖃᕝᕕᒃ. 

 

ᖃᕝᕕᒃ: ᖁᔭᓐᓇᒦᒃ, ᑲᑎᒪᔨᐅᖃᑎᒃᑳ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᒻᒪᖄ 30 ᒥᓂᔅᓯ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ 

ᓂᓪᓕᐊᔪᓐᓇᖅᑐᒃᓴᐅᒐᓗᐊᖅᑐᖓ ᐃᓕᓴᖅᓯᓗᖓ ᓇᓗᓇᐃᖅᓯᓗᖓᓗ ᐊᕐᓇᓂᒃ, ᑭᓯᐊᓂ ᑕᐃᒪᐃᔾᔮᓐᖏᑦᑐᖓ.  

 

ᐅᖃᖅᑏ, ᒫᓐᓇ ᖁᔭᓐᓇᒦᕈᒪᓪᓗᒋᓪᓗ ᑐᐊᑎ ᖃᓗᔾᔭᖅ, ᑖᓐᓇ ᐊᐅᓚᑦᑎᔨ ᐃᓛᒃ ᑎᑎᕋᖅᑎᖁᑎᒐ ᑖᓐᓇ 

ᐊᒃᓱᐊᓗᒃ ᐱᓕᕆᐊᖃᖅᑎᓪᓗᖓ ᐃᖅᑲᓇᐃᔭᖅᑎᓪᓗᖓ ᐊᒃᓱᐊᓗᒃ ᐱᓕᕆᑦᑎᐊᖅᓯᒪᔪᖅ ᐊᒻᒪᓗᑦᑕᐅᖅ 

ᐅᖃᐅᔾᔨᒋᐊᖅᑎᒐ ᐃᕚᓇᐃ ᒪᑲᓚᓯ, ᓄᓕᐊᖓ ᐊᒻᒪ ᐸᓂᖓᑕ ᓴᑮᓚ ᒪᑖᓯ. 

ᐅᖃᖅᑏ, ᐊᒻᒪᓗᑦᑕᐅᖅ ᐃᓕᓴᖅᓯᔪᒪᓪᓗᖓ ᓂᕈᐊᖅᑕᐅᓯᒪᕝᕕᒻᒪ ᑎᑎᕋᕐᕕᖓᓂ ᒪᐃᓇ ᒪᓄᒃ. ᑖᓐᓇ 

ᑎᑎᕋᖅᑎᐅᔪᖅ ᓂᕈᐊᖅᑎᒋᓯᒪᔭᓐᓄᑦ ᑐᓴᒐᒃᓴᓂᑦ ᑕᓯᐅᔭᕐᔪᐊᕐᒥ ᐅᖃᐅᔾᔨᖃᑦᑕᖅᑐᖅ. ᐅᓄᖅᑐᐃᑦ ᐊᕐᓇᐃᑦ 

ᓄᓇᑦᑎᓐᓃᑦᑐᑦ ᓯᕗᓕᖅᑎᐅᔪᑦ ᓄᓇᑦᑎᓐᓂ ᐆᒃᑑᑎᒋᓪᓗᒍ ᐋᓐᓂᐊᕝᕕᖕᒥ ᑎᑎᕋᖅᑏᑦ ᑐᓵᔩᑦ ᑕᒪᒃᑯᐊ ᐊᕐᓇᐅᖕᒪᑕ 

ᑐᓵᔨᐅᖃᑦᑕᖅᑐᑦ ᐊᒻᒪᓗᑦᑕᐅᖅ ᐃᓕᓐᓂᐊᕐᕕᖓᓂᒃ ᐃᓕᓐᓂᐊᕐᕕᖓᓂᓗ ᐊᕐᓇᐃᑦ ᐅᓄᕐᓂᖅᓴᐃᑦ ᐃᖅᑲᓇᐃᔭᕐᒪᑕ 

ᓯᕗᓕᖅᑎᐅᓪᓗᑎᒃ ᑕᒪᒃᑯᓇᓂ ᐃᖅᑲᓇᐃᔭᖅᑎᐅᓪᓗᑎᑦ ᓄᑲᖅᖠᐅᔪᓄᑦ. ᑖᒃᑯᐊ ᐊᒃᓱᐊᓗᒃ ᐅᐱᒋᕙᒃᑲ ᐊᕐᓇᐃᑦ 

ᓄᓇᑦᑎᓐᓂ.  

 

ᐅᖃᖅᑏ, ᐱᔭᕇᕐᓂᐊᓯᖅᑐᖓᐅᒐᓗᐊᖅ ᑭᓯᐊᓂ ᐅᖃᖅᑏ, ᐊᒻᒪ ᒪᒃᑯᑦᑐᒥᒃ ᒪᐃᔭᑖᖅᓯᒪᓕᕋᑦᑕ ᐊᕐᓇᐅᓪᓗᓂ. 

ᑎᓕᐅᖅᐸᒃᑲ ᒪᒃᑯᒃᑐᐃᑦ ᓄᓇᑦᑎᓐᓃᑦᑐᑦ ᐱᕕᖃᖁᓪᓗᒋᑦ ᓴᐱᓕᖅᑕᐃᓕᓗᑎᒃ ᑕᐃᒪᓐᓇ ᓯᕗᓕᖅᑎᐅᔪᒫᕐᒪᑕ 

ᓯᕗᓂᒃᓴᑦᑎᓐᓂ. ᑲᑎᒪᔩᑦ ᕼᐊᒻᓚᒃᑯᑦ ᐅᓄᕐᓂᖅᓴᐃᑦ ᑲᑎᒪᔨᖁᑎᖏᑦ ᐊᕐᓇᐃᑦ. ᑭᖑᓪᓕᖅᐹᖅ, ᐃᓕᓴᕆᔪᒪᓪᓗᒋᓪᓗ 

ᑖᒃᑯᐊ ᒪᓕᒐᓕᐅᖅᑏᑦ ᑕᕝᕙᓂ ᑭᐅᕋᓐ, ᒫᒡᒍᓚ, ᐹᒥᓚ, ᔮᓇᑦ, ᒥᐊᕆ ᐊᒻᒪ ᔪᐊᓇ. ᑖᒃᑯᐊ ᐃᓕᔅᓯᖕᓄᑦ 

ᐃᔨᒋᖃᑦᑕᕋᒪ ᐃᑲᔪᖅᑕᐅᔪᒪᓪᓗᖓ ᐱᖃᓐᓇᕆᓪᓗᓯᓗ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᖕᓂᖅᑑᕐᒧ ᒪᓕᒐᓕᐅᖅᑎ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 544 - 6(2): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒫᓐᓇ ᓇᐃᓈᕋᓱᓐᓂᐊᕆᕙᕋ. 

(ᑐᓵᔨᑎᒎᕈᓐᓃᖅᑐᖅ) ᐊᕐᓇᐃᑦ ᐅᓪᓗᖓᓂᒃ ᐅᓪᓗᖃᑦᑎᐊᖁᔨᒻᒥᒐᒪᑦᑕᐅᖅ ᐃᑲᔪᖅᑎᒋᓗᐊᓐᖑᐊᖅᐸᑦᑕᓐᓂᒃ 

ᐱᓗᐊᖅᑐᒥᒃ ᑕᕝᕙᓂ ᑲᑎᒪᕕᐅᑉ ᐃᓗᐊᓂ ᒪᓕᒐᓕᐅᖅᑎᐅᖃᑎᒃᑲ ᐊᕐᓇᐃᑦ. ᐃᒫᓪᓚᕆᒃ ᑕᑯᓐᓇᒑᕆᖃᑦᑕᔅᓯ 

ᐃᑲᔪᖃᑦᑕᕋᔅᓯ ᐅᕙᓐᓂᒃ ᖁᔭᓐᓇᒦᖅᑐᖓ. 

 

ᐃᓚᒃᑲᓗ ᑲᑎᒻᒪᐃᓐᓇᓐᖏᑕᕋᓗᐊᒃᑲ ᑭᓯᐊᓂ ᑖᒃᑯᐊ ᓇᓪᓕᒋᔭᒃᑲ, ᐱᓐᓇᕆᔭᒃᑲ ᐱᓗᐊᖅᑐᒥᒃ ᓯᕗᓪᓕᖅᐹᒥᒃ 

ᐸᓂᑯᓗᒐ ᓇᑖᓴ (ᑐᓵᔨᑎᒎᓕᖅᑐᖅ) ᓯᓚᑦᑐᖅᓴᕐᕕᕐᔪᐊᓕᐊᖅᓯᒪᔪᖅ. ᑭᖑᓪᓕᕐᒥᒃ ᐊᕐᕋᒍᒥ ᐃᓕᓐᓂᐊᓕᖅᑐᓂ 

(ᑐᓵᔩᒎᕈᓐᓂᖅᑐᖅ) ᐃᕐᖑᑕᒃᑯᒃᑲᒃ ᑕᐅᓇᓂ ᐃᓄᑑᖃᑦᑕᕐᖓᑎᒃ ᐅᐱᒋᕕᔾᔪᐊᖅᑕᕋ ᐸᓂᒐ. 

 

ᓄᑲᕋᓗ ᐋᓂ ᐊᒻᒪ ᐊᖏᔫᒃᑲᒃ, ᐋᔪᒐ ᒪᐃᓇ ᐃᑉᐸᔅᓴᖅ ᓇᓪᓕᐅᑎᓚᐅᖅᑐᖅ ᐳᐃᒍᓚᐅᕋᒃᑯᑦ (ᑐᓵᔨᑎᒎᓕᖅᑐᖅ) 

ᓇᓪᓕᐅᑎᑦᑎᐊᕆᑦ, ᑭᖑᕙᕋᓗᐊᖅᑐᖓ ᓇᓪᓕᐅᑎᑦᑎᐊᕆ! (ᑐᓵᔨᑎᒎᕈᓐᓂᖅᑐᖅ) ᐊᒻᒪ ᐄᕙ. ᐊᕐᓇᐃᑦ ᐅᓪᓗᖓᓂᒃ 

ᐃᓕᓴᕆᕙᔅᓯᒃ ᐅᐱᒋᕙᔅᓯᒃ. ᐃᖅᑲᓇᐃᔭᖃᑎᒋᕙᑦᑕᒃᑲ ᑖᒃᑯᐊ ᐃᑲᔪᖅᑎᓪᓚᕆᐊᓗᒋᕙᑦᑕᒃᑲ ᑭᐅᕆ ᐊᒻᒪ ᓲᓯ 

ᖁᔭᒋᑦᑕᐸᑉᐸᔅᓯ ᐃᑲᔪᕐᓂᓯ. ᓴᑭᒐᓗ ᓵᓕᐊ, ᓴᑭᐊᒃᑲᓗ ᐊᓗᑭᒃᑯᒃ ᐋᓇᒃᑯᒃ ᖁᔭᓐᓇᒦᒃ 

ᖃᑕᓐᖑᑎᒋᔫᔮᑐᐃᓐᓇᐸᒃᑲᔅᓯ. ᐊᒻᒪᓗ ᐊᕐᓇᐃᑦ ᓇᒥᑐᐃᓐᓇᖅ ᐱᓕᕆᖃᑦᑕᖅᑐᐃᑦ ᐃᖅᑲᓇᐃᔭᖅᑐᐃᑦ ᐊᕐᓇᐃᑦ 

ᐊᒥᓲᓂᖅᓴᐅᒐᔪᒃᐸᒻᒪᑕ ᓇᒥᑐᐃᓐᓇᖅ ᓇᒧᓐᖓᖅᑐᓂ ᑲᑎᕈᓘᔭᖅᑐᓂᓘᓐᓃᑦ ᐊᓪᓛᑦ ᓄᓇᓕᐅᑉ ᐃᓗᐊᓂ ᐊᕐᓇᐃᑦ 

ᓇᒥᑐᐃᓐᓇᖅ ᐱᓕᕆᒃᑳᓘᒻᒪᑕ ᐊᖏᕐᕋᖃᑦᑎᓪᓚᕆᐅᓪᓗᑎᓪᓗ. ᑖᒃᑯᐊ ᐃᖅᑲᓇᐃᔭᖅᑎᒃᑲᑦᑕᐅᖅ ᐸᓐᓂᖅᑑᒥ, ᐃᓛᒃ, 

ᐃᖅᑲᓇᐃᔭᖅᑎᒐ ᕉᔅᑏᓇ. ᐃᖅᑲᓇᐃᔭᓐᖏᑲᐃᓐᓇᕐᓂᖓᓂᒃ ᑎᐊᐱ ᑕᑯᓐᓇᕈᕕᑦ ᖁᔭᓐᓇᒦᒃ ᐃᑲᔪᖅᐸᒃᑲᕕᓐᖓ. 

ᓇᒥᑐᐃᓐᓇᕐᓗ ᐱᖃᓐᓇᕆᔭᒃᑲ ᐃᓚᒋᔭᒃᑲ, ᐃᓛᒃ, ᐃᓚᒃᑲᓗ ᑕᑯᓐᓇᖅᑐᐃᑦ ᐅᓪᓗᖃᑦᑎᐊᖁᕙᒃᑲ ᐊᕐᓇᐃᑦ 

ᐅᓪᓗᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ ᒪᓕᒐᓕᐅᖅᑎ, ᒥᔅᑕ 

ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑲ. ᓇᐃᒃᑐᒐᔮᖕᒥᑕᐅᖅ 

ᐅᖃᐅᓯᒃᓴᖃᖅᑐᖓ ᐅᑉᓛᖅ. ᐊᕐᓇᓄᑦ ᐅᑉᓗᕆᔭᐅᑎᖦᖢᒍ ᐅᖃᖅᑎᑦᓯᔩ, ᓯᕗᓪᓕᖅᐹᒥᒃ ᑲᑎᒪᔨᐅᖃᑎᒃᑲ ᑕᒪᑉᓯ 

ᐊᕐᓇᐅᓃᑦ ᐊᕐᓇᐅᔪᓂᑦ ᐅᐱᒋᕙᑉᕼᐃ ᐊᒻᒪ ᑲᑎᒪᔨᐅᖃᑕᐅᒐᑉᕼᐃ ᖁᔭᓐᓇᒦᒃ. ᓯᐅᑎᒃᑲ 

ᐊᑐᑦᓯᐊᕐᓂᓗᒃᑕᕋᓗᐊᖅᐸᒃᑲ ᐅᖃᓪᓚᓕᕌᖓᑉᕼᐃ. ᐊᖑᑎᑎᒍᑦ ᐃᓛᓐᓂᒃᑯᑦ ᐃᓛᒃ, ᐅᕙᖓᓕ ᓇᖕᒥᓂᖅ 

ᐅᖃᓪᓚᓗᐊᖅᑕᕐᓂᕋ ᑐᓗᖅᑕᕈᑎᒋᑦᑕᖅᕼᐃᒪᒐᒃᑯ ᕼᐃᐅᑎᖃᕋᓗᐊᖅᑎᖦᖢᖓ ᖃᓄᐃᓐᖏᑦᓯᐊᖅᑐᓂᒃ ᐅᑉᓗᒥ 

ᐅᑉᓗᕆᔭᐅᑎᓪᓗᒍ ᐊᕐᓇᓄᑦ ᓯᐅᑏᒃᑲᒃ ᐊᑐᕐᓂᖃᐅᓂᓗᔾᔫᒥᑦᑕᕐᓂᐊᖅᐸᒃᑲᒃ ᐅᖃᓪᓚᖕᓂᖅᕼᐊᐅᓂᓗᓐᖏᒡᓗᖓ.  

 

>>ᐄᓛᒃ, ᐄᓛᒃ!  

 

ᑕᒪᒃᑯᐊ ᖃᐅᔨᒪᒐᑉᑕ ᐅᖃᖅᑎᑦᓯᔩ ᐊᕐᓇᑦ ᐅᖃᐅᓯᒃᓴᖃᕐᖓᑕ ᓱᓕᔪᓂᒃ. ᐅᖁᒪᐃᑦᑑᒐᓗᐃᑦ ᐃᓛ’ᓂᑯᑦ 

ᑐᓴᕐᓇᒃᑐᓗᒃᑖᖑᑦᑕᓐᖏᑦᑑᒐᓗᐃᑦ ᑭᓯᐊᓂ ᐊᖑᑎᑎᒍᑦ ᓈᓚᒋᐊᖃᕋᑉᑕ ᑐᑭᓯᓂᓗᒋᐊᖃᕋᑉᑕ. ᑕᒪᓐᓇ ᐊᕐᓇᓄᑦ 

ᐊᑐᒐᐅᔪᖅ ᐅᑉᓗᑕᒫᑦ ᐊᑐᖅᕼᐃᒪᓐᖏ’ᓇᑉᑎᒍ. ᓯᐅᑎᕗᑦ ᑭᓯᐊᓂ ᐊᑐᕐᓗᑎᒍᑦ ᑐᑭᓯᐊᕌᓂᒃᑑᓪᓗᐊᕐᓂᐊᕋᑉᑕ.  

 

ᐅᖃᖅᑎᑦᓯᔩ, ᐱᓕᕆᖃᑎᒋᕼᐅᖅᑕᓗᒃᑖᒃᑲ ᒪ’ᓈᖅᓯᒪᕙᒃᑲ ᑕᕝᕙᓂ ᒪᓕᒐᓕᐅᕐᕕᖕᒥ ᐊᒻᒪᓗ ᐊᕐᕕᐊᓂ 

ᑎᑭᕋᓪᔪᐊᕐᒥᒡᓗ ᓕᓐ ᐄᓴᓗᒃ, ᔨᓂ ᕿᔪᒃ ᑖᒃᑯᐊᒃ ᐊᕐᕕᐊᓂ ᑎᑭᕋᓪᔪᐊᕐᒥᓪᓗ ᐃᑲᔪᖅᑎᒋᑦᑕᕋᒃᑭᒃ 

ᒪ’ᓈᖅᕼᐃᒪᓪᔪᐊᕋᒃᑲ ᑕᒪᕐᒥᒃ ᐊᓈᓇᐅᔾᔪᑎᒃ ᐱᓕᕆᒻᒫᖅᖢᑎᒃ ᐊᔾᔨᒌᓐᖏᑦᑐᓂᒡᓗ ᐱᓕᕆᕝᕕᐅᑉ ᓯᓚᑖᒍᑦ 

ᐱᓕᕆᐊᖃᖅᖢᑎᑦ. ᐊᔪᓐᖏᑦᑐᒋᕙᑉᕼᐃ ᑕᒪᑉᕼᐃ. ᐊᒻᒪ ᑭᖑᓪᓕᖅᐹᖑᓐᖏᑦᑑᒐᓗᐃᑦ ᐊᓈᓇᒐ, ᓄᓕᐊᕋ, ᐸᓂᒐ, 

ᓇᔭᒃᑲ ᑕᒪᕐᒥᒃ ᐊᕐᓇᓗᒃᑖᑦ ᐅᑉᓗᒥ ᐅᑉᓗᖃᑦᓯᐊᕐᓂᐊᖅᐳᑦ ᐊᒻᒪ ᐅᑉᓗᑕᒫᑦ. ᓯᐅᑏᒃᑲᒃ ᐊᑐᑦᓯᐊᕐᓂᓗᖕᓂᐊᖅᐹᒃᑲᒃ 

ᐅᖃᓪᓚᓕᕌᖓᑉᕼᐃ ᐊᒻᒪ ᓇᒡᓕᒋᕙᑉᕼᐃ. ᒪ’ᓇ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 546 - 6(2): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᒪᓕᒃᓴᐅᑎᓕᕋᒪ ᐊᕐᓇᐃᑦ 

ᐅᐱᓐᓇᖅᑐᐊᓘᒻᒪᑕ ᓲᖃᐃᒻᒪᑦ ᐅᕙᖓᑦᑕᐅᖅ ᓂᒡᓕᕆᐊᖃᓕᕆᕗᖓ. ᐅᖃᖅᑏ, ᑖᒃᑯᐊ ᕿᑭᖅᑖᓘᑉ ᓂᒋᐊᓂᕐᒥᐅᑦ 

ᐊᕐᓇᐃᑦ ᑕᒪᕐᒥᑦᓯᐊᖅ ᐅᓪᓗᖃᑦᓯᐊᖁᓪᓗᒋᑦ ᓂᑯᕕᑉᐳᖓ. ᐊᒻᒪᓗ ᓱᓕ ᐅᖃᖅᑎ, ᑖᒃᑯᐊᓗ ᐃᓅᓯᓐᓂ ᐃᓅᓯᕋᓂ 

ᒪᑭᑕᑎᑦᓯᓯᒪᔪᐃᑦ ᓄᓕᐊᕋ, ᐊᓈᓇᒐ, ᐸᓂᒃᑲ, ᓇᔭᒃᑲ. ᑖᒃᑯᐊᓕᒫᑦᓯᐊᑦ ᐃᓅᓯᓐᓂᒃ ᒪᑭᑕᑎᑦᓯᓯᒪᒻᒪᑕ ᐊᒻᒪᓗ 

ᐅᕙᖓᐅᑎᑦᓯᒻᒪᑕ. 

 

ᐅᖃᖅᑏ, ᑖᒃᑯᐊᑦᑕᐅᖅ ᐊᓪᓚᕝᕕᓐᓂ ᑭᓐᖓᕐᓂ ᑭᒻᒥᕈᕐᒥᓗ ᐃᓕᑕᕆᑦᓯᐊᕈᒪᓪᓗᒋᒃ ᐃᖅᑲᓇᐃᔭᖅᑎᒋᕙᑦᑖᒃᑲᒃ 

ᖃᐅᑕᒫᑦ. ᑭᓐᖓᕐᓂ ᐅᓚ ᒫᓂᖕ ᐊᒻᒪᑦᑕᐅᖅ ᑭᒻᒥᕈᕐᒥ ᐅᓘᓯ ᑎᑭᕝᕕᒃ. ᐅᖃᖅᑏ, ᑕᒫᓂ ᒪᓕᒐᓕᐅᕐᕕᑦᑎᓐᓂ 

ᐊᔾᔨᐅᓐᖏᑦᑐᒥᒃ ᐃᓕᖅᑯᓯᖃᕋᑦᑕᐃᓛᒃ ᐊᒻᒪᓗ ᓄᓇᕗᑦ ᓇᑭᓐᖔᖅᓯᒪᓂᑦᑎᓐᓂ ᑖᒃᑯᐊ ᑕᑯᒥᓇᑦᓯᐊᖅᑐᓂᑦ 

ᐊᓐᓄᕌᓂᒃ ᓴᖅᑭᔮᖅᑎᑦᓯᓲᖑᒻᒥᒻᒪᑕ ᖁᔭᓐᓇᒦᕈᔭᑦᓯᐊᖅᐸᒃᑲ ᒥᖅᓱᖅᑎᒋᕙᑦᑕᕗᑦ ᐃᓅᓯᑦᑎᓐᓂᒃ ᑖᒃᑯᐊ ᐊᓐᓄᕌ 

ᓴᓇᔭᕗᑦ ᑕᑯᒥᓇᑦᓯᐊᖃᑦᑕᕐᒪᑕ ᐅᕙᓂ ᐃᓪᓘᑉ ᐃᓗᐊᓂ ᐅᐱᒋᑦᓯᐊᖅᐸᒃᑲ ᑕᒪᒃᑯᓂᖓ ᐊᑐᖃᑦᑕᖅᑐᑦ. ᐊᒻᒪᓗ 

ᐊᑐᐃᓐᓇᖃᑦᑕᕐᓂᐊᖅᐳᓯ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᕐᓇᐃᑦ ᐅᓪᓗᐊᓂ ᐅᓪᓗᖃᑦᑎᐊᕐᓕ ᖁᕕᐊᓱᓪᓗᑎᒃ. ᓄᓕᐊᓐᓄᑦ, ᑕᐅᑐᖁᓇᐅᒐᓗᐊᖅ. 

ᖁᔭᓐᓇᒦᒃ, ᐊᒃᓱᐊᓗᒃ. ᐃᓚᑦᑎᓐᓂᒃ ᐸᖅᑭᖃᑦᑕᕋᕕᑦ ᑲᑎᓐᖓᑎᑦᑎᓪᓗᑎᒃ. ᐄ’, ᐃᓛᓐᓂ 

ᐊᒃᓱᕈᕐᓇᖅᑐᐊᓘᖃᑦᑕᖅᑐᖅ ᖃᐅᔨᒪᒐᓗᐊᖅᑐᖓ, ᖁᔭᓐᓇᒦᖅᐸᒋᑦ ᓇᒡᓕᒋᕙᒋᑦᑕᐅᖅ ᐊᒃᓱᐊᓗᒃ. 

 

ᐊᒻᒪᓗᒃᑕᐅᖅ ᐃᖅᑲᐅᒪᖕᒥᒐᒃᑯ ᓇᔭᒐ ᑖᓐᓇ ᐃᓅᔪᓐᓃᖅᓯᒪᔫᒐᓗᐊᖅ. ᐊᓐᓄᕌᑦ ᓴᓇᔭᕕᓂᖓ ᐊᑐᖅᑕᕋ, ᓴᓇᓯᒪᔭᕋ 

ᐊᑐᐃᓐᓇᐅᔭᖅᑕᕋᓗ ᑭᒡᒐᖅᑐᖅᖢᒍ ᑕᐃᓐᓇ ᑕᒫᓃᑦᑐᓐᓃᕋᓗᐊᖅᑎᓪᓗᒍ. ᖁᔭᓐᓇᒦᒃ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): 4. ᑲᑎᒪᔾᔪᑎᒃᓴᑦᑎᓐᓂ ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 755 - 6(2): ᐃᑲᔫᓯᐊᖅᑖᕋᓱᐊᕐᓂᕐᒧᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᑎᖅᑎᑕᕋ ᑖᓐᓇ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᒥ ᒥᔅᑕ ᔫᓯᐱ ᖂᑭᐊᖅ ᓇᑦᓯᓕᖕᒧᑦ ᒪᓕᒐᓕᐅᖅᑎ. ᐊᐱᖅᑯᑎ 755.6(2) ᕖᕝᕗᐊᕆ 28, 

2024−ᒥ ᐊᐱᖅᑯᑎᒋᓚᐅᖅᑕᖓ ᐃᑲᔫᓯᐊᖃᑦᑕᖅᑐᑦ ᑕᒪᒃᑯᐊ ᓂᖃᐃᓱᕈᑎᓂᒃ. ᐅᖃᖅᑎ, ᐅᓪᓗᒥ ᓂᑯᕕᑉᐳᖓ 

ᑭᐅᔪᒪᓪᓗᖓ ᒥᓂᔅᑕᒧᑦ ᑎᑎᕋᓚᐅᕐᒥᔪᖓ ᑕᒪᓐᓇ ᐱᔾᔪᑎᒋᓪᓗᒍ ᐊᑯᓂᑲᓪᓚᒃ ᑭᓯᐊᓂ ᑭᐅᓚᐅᓐᖏᒻᒪᑦ. 

ᑭᐅᖁᓇᐅᒍᓗᐊᖅ ᑕᒪᑐᒧᖓ ᐅᓪᓗᒥ.  

 

ᐅᖃᖅᑏ, ᑎᓰᕝᕙ 15−ᖑᑎᓪᓗᒍ ᑭᐅᔾᔪᑎᒋᓚᐅᖅᑕᕋ ᑎᑎᖅᑲᑎᒍᑦ ᒥᔅᑕ ᖂᑭᐊᑉ ᑎᑎᕋᖓᓄᑦ ᐱᔾᔪᑎᒋᓪᓗᒍ 

ᓂᕈᐊᖅᑎᒋᓯᒪᔭᖓ ᓂᖃᐃᓱᕈᑎᒃᓴᓄᑦ ᐊᑭᓕᖅᑕᐅᖃᑦᑕᕐᓂᖏᑦ, ᒥᔅᑕ ᖂᑭᐊᖅ ᐅᖃᐅᑎᓚᐅᖅᑕᕋ ᐃᓄᓕᕆᔨᒃᑯᑦ 

ᐋᖅᑭᒃᑕᐅᓕᕐᒪᑕ ᐊᑭᓕᖅᑐᐃᔾᔪᑏᑦ ᐃᖅᑲᓇᐃᔭᖅᑎᖏᓪᓗ. ᑐᓴᖅᑎᑦᑎᓚᐅᕐᒪᑕ ᑕᐃᔅᓱᒥᖓ 

ᐃᑲᔪᖅᑕᐅᔭᕆᐊᖃᖅᑐᒥᒃ ᐋᖅᑭᒃᑕᐅᖁᓪᓗᒍ ᑕᒪᓐᓇ. 

 

ᐅᖃᖅᑎ (ᑐᓵᔨᑎᒍᑦ): 5. ᑕᓪᓕᒪᖓᑦ ᑲᑎᒪᔾᔪᑎᒃᓴᓂᒃ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ ᐃᓕᓴᕆᔪᓐᓇᕋᕕᖓ. ᑐᓐᖓᓱᑦᑎᑕᐅᑦᑎᐊᖁᔭᕋ ᒪᐃᔭᕗᑦ 

ᒥᑦᑎᒪᑕᓕᖕᒥ ᔮᓱᐊ ᐋᕆᐊᒃ ᑕᕝᕗᓐᖓᖃᑦᑕᖅᑐᐊᓐᓅᒻᒪᑦ ᐊᒻᒪ ᐱᓕᕆᑦᑎᐊᕐᓂᖓ ᐅᐱᒋᑦᑎᐊᖅᖢᒍ ᒥᑦᑎᒪᑕᓕᖕᒥ 

ᕼᐊᒻᓚᕗᓪᓗ ᑲᔪᓯᑦᑎᐊᕐᓂᖓ. ᑐᓐᖓᓱᑦᑎᑕᐅᑦᑎᐊᕐᓕ.  

 

ᐊᒻᒪ ᐊᒃᑲᖕᒪᑦ ᐊᒃᓵᕐᔪᖅ ᓂᖏᐅᑉ ᐃᕐᖑᑕᑯᓗᐊ ᐊᓃᑕ ᓰᕝᔅ. ᒪᒥᐊᓇᖅ, ᐊᖏᔪᐊᓂ ᑕᐃᓐᓂᕋᒃᑯ. ᓇᑖᓴ ᓰᕝᔅ 

ᑐᓐᖓᓱᑦᑎᑕᐅᑦᑎᐊᕐᓕ. ᑖᒃᑯᐊ ᑐᓐᖓᓱᑦᑎᐅᑦᑎᐊᖁᕙᒃᑲ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᒪᓕᒐᓕᐅᕐᕕᔅᓯᖕᓄᑦ. ᐃᓕᓴᕆᔭᐅᓂᖏᑦ ᐳᓛᕆᐊᖅᓯᒪᔪᓂᑦ. ᒪᓕᒐᓕᐅᖅᑎ 

ᐸᖕᓂᖅᑑᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ. ᑖᒃᑯᐊ ᐊᑭᑦᑎᓐᓃᑦᑐᑦ ᓯᕗᓪᓕᖅᐹᒥᒃ 

ᑕᐃᓗᒋᑦ. ᒪᓕᒐᓕᐅᖅᑎ ᑐᓄᓂᕐᒧᑦ ᐅᖃᕋᑖᖅᑕᕋᓗᐊᖓᑦ ᒪᐃᔭ ᔮᓱᐊ ᐋᕆᐊᒃ ᑐᓐᖓᓱᒋᑦ. ᐊᒻᒪᓗ 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓯᒥᐊᓐ ᒥᑭᓐᖑᐊᖅ. ᑕᑯᓪᓗᑎᑦ ᖁᕕᐊᓇᖅᑐᖅ.  

 

ᐊᒻᒪᓗᑦᑕᐅᖅ, ᐅᖃᖅᑏ, ᓄᓇᕐᔪᐊᕐᒥ ᐊᕐᓇᐃᑦ ᐃᓕᓴᕆᔭᐅᑎᓪᓗᒋᑦ ᐃᓕᓴᖅᓯᕗᖓ ᒪᒃᑯᒃᑐᒥᒃ ᐊᕐᓇᕐᒥᒃ ᑐᕇᓴ 

ᕿᐊᑦᓱᒃ. ᑖᓐᓇ ᐱᕙᓪᓕᐊᔪᓂᒃ ᑎᑎᕋᖅᑎᒋᔭᐅᔪᖅ ᓰᐲᓰᒃᑯᓐᓂ ᐊᒻᒪᓗ ᐱᓐᖑᐊᖅᑎᓪᓚᕆᐅᖦᖢᓂ. ᐅᓪᓗᒥ 

ᐃᓕᓴᖅᓯᓂᐊᖅᑐᒍᑦ 1−ᒧᐊᖅᐸᑦ ᐊᒻᒪᓗ ᑖᒃᑯᐊ ᐊᕐᕌᒍᑕᒫᑦ ᑐᓐᓂᖅᑯᑕᐅᖃᑦᑕᕐᒪᑕ ᑕᐃᒃᑯᐊ ᐊᕐᓇᐃᑦ 

ᑲᑐᔾᔨᖃᑎᒌᖏᖕᓄᑦ, ᒥᔅ ᕿᐊᑦᓱᒃ ᑕᕝᕙᓃᒻᒪᑦ, ᔫᓕ ᐋᑲᕙᓪᓗ ᐊᓈᓇᖓ ᐱᑦᓯᐅᓛᖅ ᕿᐊᑦᓱᒃ, ᐊᐃᑉᐸᖓ ᒍᐊᑕ 

ᕙᓚᐃᒃᓕ. ᐊᒻᒪ ᐱᖃᑎᐊᓗᐊ ᓇᑖᓴ ᓰᕝᔅ. ᑐᓐᖓᓱᒃᑎᑉᐸᔅᓯ ᐃᓘᓐᓇᓯ. ᑕᕝᕙᓃᒃᑲᔅᓯ ᖁᕕᐊᓇᖅ. ᖁᔭᓐᓇᒦᒃ, 

ᐅᖃᖅᑎᑏ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᖕᒧᑦ ᑐᓐᖓᓱᒋᔅᓯ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᐃᖃᓗᐃᑦ−ᑕᓯᓗᖕᒧᑦ 

ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ, ᐊᒃᓱᐊᓗᒃ ᐅᐱᑉᐳᖓ ᑎᓴᒪᓂᒃ ᐸᓂᖃᕋᒪ ᐊᒻᒪᓗ ᖃᐅᑕᒫᖅ ᐊᕐᓇᐃᑦ 

ᐅᓪᓗᕇᓐᓇᖃᑦᑕᖅᑕᕗᑦ ᐸᓂᒃᑲ ᐊᒻᒪᓗ ᓄᓕᐊᕋ ᐊᒻᒪ ᐊᕐᓇᐃᑦ ᐃᓅᓯᓐᓂ ᐅᓄᖅᑐᐊᓘᒻᒪᑕ ᐱᕐᔪᐊᕆᓪᓗᒋᓪᓗ 

ᑭᓯᐊᓂ ᐅᐱᑦᑐᖓ ᐊᑦᑕᒐ ᒫᑕ ᑕᕝᕙᓃᒻᒪᑦ ᑲᖏᕐᖠᓂᕐᒥ ᐊᒻᒪᓗ ᐸᓂᑯᓗᒐ ᐊᓈᓇᒥᒃ ᐊᓈᓇᓐᓂᒃ ᐊᑎᖃᕐᒪᑦ. 

ᑖᓐᓇ ᐊᑦᑕᒐ ᒫᑕ ᐅᐊᕌᓘᒻᒪᑦ ᐊᒻᒪᓗ ᒥᔅᑕ ᓴᕕᑲᑖᖅ ᓴᑭᒋᒻᒥᒻᒪᒍ ᓴᕕᑲᑖᕐᓗ ᓵᓚᒃᓴᖃᑕᐅᓕᕐᓂᕈᑦᑕ ᑕᐃᔅᓱᒪ 

ᓴᑭᖓᑕ ᐋᖅᑭᑎᐊᖅᓯᒪᔭᕈᓗᒋᖃᑦᑕᕐᒪᒍ ᑐᓐᖓᓱᑦᑎᑕᐅᓕ ᐊᑦᑕᒐ ᒫᑕ. 

 

ᖁᕕᐊᓇᖅ ᐃᑲᔪᖃᑦᑕᖅᓯᒪᒐᕕᑦ ᐃᓚᔅᓯᓐᓂᒃ ᐊᒻᒪᓗ ᐃᓚᔮᕇᓕᒫᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓴᕆᔪᒪᒋᓪᓗᒍ ᒥᔅᑕ ᒥᑭᓐᖑᐊᖅ ᑖᓐᓇ ᐋᓪᓚᐅᖏᑦᑐᖅ ᑕᕝᕙᓂ 

ᑖᓐᓇ ᕼᐊᒻᒪᓚᒃᑯᑦ ᑲᑎᒪᔨᐅᖃᑎᒋᖃᑦᑕᖅᓯᒪᒐᒃᑯ ᐊᒃᓱᕈᖅᖢᓂ ᑭᒡᒐᖅᑐᐃᖃᑦᑕᕐᒪᑦ ᓄᓇᖅᑲᑎᑦᑎᓐᓂ ᐊᒻᒪᓗ 

ᐊᑭᑦᑎᓐᓃᑦᑐᑦ ᑖᓐᓇ ᖃᒪᓂᑦᑐᐊᕐᒥ ᐊᒃᓱᕉᑎᖃᖃᑦᑕᖅᓯᒪᒻᒪᑦ ᕼᐊᒻᒪᓚᒃᑯᓐᓂᒃ ᐃᒃᓯᕚᖃᑎᒋᓪᓗᒍ 

ᑕᐃᒪᓐᓇᐅᖃᑦᑕᓚᐅᕐᒪᑦ ᑐᓐᖓᓱᒃᑎᑕᐅᓕ ᒪᓕᒐᓕᐅᕐᕕᒻᒧᑦ. 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, ᑲᖏᖅᖠᓂᐅᑉ ᓂᒋᐊᓄᑦ 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᓪᓛᒃᑯᑦ ᐅᖃᖅᑎᑦᓯᔩ, ᐅᕙᖓᑦᑕᐅᖅ ᑐᓐᖓᓱᒃᑎᑦᑎᔪᒪᒐᒪ ᑭᓯᐊᓂ 

ᐅᖃᓚᐅᓐᖏᓐᓂᒻᓂᑦ ᐊᕐᓇᐃᑦ ᐅᑉᓗᕆᑎᓪᓗᒍ ᐅᑉᓗᒥ ᐃᖅᑲᐅᒪᔪᒪᒋᕙᕋ ᓄᓕᐊᕋ ᐸᓂᑯᓗᒃᑲᓗ ᐊᒻᒪ ᐊᓈᓇᒪ 

ᐊᑎᖏᑦ ᑕᒪᕐᒥᒃ ᓇᓪᓕᒋᕙᒃᑲ.  

 

ᐅᖃᖅᑎᑦᑎᔩ, ᑎᑭᑕᐅᓲᓚᐅᓲᖑᒐᑉᑕ ᐃᓛᓐᓂ ᒥᔅᑕ ᕼᐃᒃᔅ ᐃᖏᐊᖅᑲᐅᒻᒪᖓ ᑲᖏᖅᖠᓂᕐᒥ ᐱᕈᖅᓴᖃᑎᒋᔭᕗᑦ 

ᒫᑕ ᕼᐃᒃᔅ ᑕᕝᕙᓃᒻᒪᑦ ᑐᓐᖓᓱᑦᓯᐊᕐᓕ.  

 

ᐅᖃᖅᑎᑦᑎᔩ, ᕼᐊᒻᒪᓚᒃᑯᓐᓄᑦ ᑲᑎᒪᔨᐅᖃᑦᑕᖅᓯᒪᓕᖅᑐᖅ ᐅᑭᐅᓄᑦ ᐊᒥᓱᓄᑦ ᑲᑎᒪᕝᕕᐅ ᐃᓗᐊᓃᓪᓗᓂ 

ᓂᐸᐃᑐᐃᓐᓇᔾᔮᓇᓂ ᐱᓕᕆᖃᑦᑕᕐᒪᑦ ᐊᒃᓱᕈᖅᖢᓂ ᒪᐃᔭᐅᑉ ᑐᖏᓂᕆᓯᑉᒪᓪᓗᓂᓗ ᑐᓐᖓᓱᒃᑎᑦᑎᐊᕐᓚᕗᑦ ᒥᔅ 

ᕼᐃᒃᔅ ᑕᕝᕙᓂ ᑐᓐᖓᓱᒋᑦ ᐃᑉᓗᖁᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᒻᒧᑦ ᑐᓐᖓᓱᒋᔅᓯ. ᐳᓚᕆᐊᖅᓯᒪᔪᓂᒃ ᐃᓕᓴᖅᓯᓂᒃ, ᐊᕐᕕᐊᑦ ᐅᐊᓐᓇᖓᓄᑦ 

ᑎᑭᐸᕋᕐᔪᐊᕐᒧᑦ ᒪᓕᒐᓕᐅᖅᑎ ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᑕᐃᒃᑯᐊ ᐃᓕᑕᕆᔭᐅᕌᓂᕼᐊᒃᑐᑦ ᒥᑦᓯᒪᑕᓕᖕᒥᑦ ᒪᐃᔭ ᐋᕆᐊᒃ 

ᐊᒻᒪ ᒫᑕ ᕼᐃᒃᔅ ᑲᖏᕐᖠᓂᕐᒥ ᑐᓐᖓᕼᐅᒋᑦᑎ. ᐅᖃᖅᑎᑦᓯᔩ ᐃᓕᑕᕆᔭᐅᕌᓂᒃᑑᒐᓗᐊᖅ ᐊᑎᐊ 

ᑕᐃᔭᐅᓘᓗᐊᓕᖅᕼᐅᕐᒪᑦ ᐅᖃᖅᑎᑦᓯᔨᕕᓂᖅ ᑕᕝᕗᖓ ᑐᓐᖓᕼᐅᒋᑦ ᑲᑎᒪᔨᐅᖃᑎᕕᓂᖅᐳᑦ ᓯᒥᐅᓐ ᒥᑭᓐᖑᐊᖅ 

ᖃᒪᓂᖅᑐᐊᓕᐊᑕᒫᑦ ᑐᓐᖓᓇᐃᓐᓇᐅᔭᕋᕕᑦ ᒪ’ᓇᑦᓯᐊᒥᐊᖅ.  

 

ᑕᕝᕙᓂ ᑕᑯᑉᓗᑎᑦ ᖁᖓᓐᓇᖅᑐᖅ ᐊᒻᒪᓗ ᑐᑭᓯᐅᒪᔭᒃᑯᑦ ᐅᖃᖅᑎᑦᓯᔩ ᐅᓪᓗᒥ ᑕᓪᓕᒫᖑᒻᒪᑦ, ᕼᐊᑭᒥᑦ 

ᐅᖃᐅᓯᖃᖅᑑᓪᓗᐊᖅᑰᕋᑉᑕ ᒫᓐᓇᐅᔪᖅ ᐅᖃᖅᑎᑦᓯᔩ ᑐᑭᕼᐃᐅᒪᔭᑉᑯᑦ ᒪᓕᒐᓕᐅᖅᑎᐅᒍᓐᓃᖅᖢᓂᓗ 

ᓯᓚᒃᑐᖅᓯᒪᖅᑰᕐᒪᑦ ᐅᖃᖅᑎᑦᓯᔨᕕᓂᖅ ᑐᕌᓐᑐ ᒪᐃᐳ ᓖᕝᔅ-ᓂᒡᒎᖅ ᐊᑭᕼᐊᒃᑐᐃᓕᕐᒪᑦ ᖁᕕᐊᕼᐅᖃᑎᒋᕙᕋ 

ᐅᑉᓛᑦᓯᐊᑰᖅᑐᒍᓪᓗ. ᑐᓐᖓᕼᐅᒋᑦ ᑕᕝᕙᓂ. ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᒻᒧᑦ ᑐᓐᖓᓱᒋᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᓈᓴᐅᑎᓕᒃ 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 816 - 6(2): ᐱᓕᕆᖃᑎᖃᕐᓂᖅ ᓄᓇᕗᑦ ᑐᓐᖓᕕᒃᑯᓐᓂ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᐸᑉᓯ. ᑖᓐᓇ ᓯᕗᓪᓕᖅᐹᖑᖅᑰᖅ ᓯᕗᓪᓕᖅᐹᖑᒐᒪ. 

(ᑐᓵᔨᑎᒎᓕᖅᑐᖅ) ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓯᕗᓕᖅᑎᒧᑦ. 

 

ᑖᓐᓇ ᓯᕗᓕᖅᑎ ᐃᖅᑲᐅᒪᔪᒃᓴᐅᕗᖅ ᑕᐃᒃᑯᐊ ᐊᑎᓕᐅᖃᑎᖃᓚᐅᖅᓯᒪᒻᒪᑕ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᑦ 2022-ᖑᑎᓪᓗᒍ ᐊᒻᒪᓗ ᐱᕙᓪᓕᐊᔪᒃᑯᑦ ᑕᑯᓪᓗᒋᑦ ᐊᓪᓗᕆᐊᕈᒻᒥᒃ ᓇᓗᓇᐃᖅᓯᔪᒪᕗᖓ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖃᑎᖃᕐᒪᑕ ᓄᓇᕗᑦ ᑐᓐᖓᕕᒃᑯᓐᓂᒃ. 

 

ᐅᓇ ᐊᐱᖅᑯᑦ ᓯᕗᓪᓕᖅᐹᖅ, ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑕᐃᒃᑯᐊ ᐊᖏᕈᑎᒋᔭᐅᓚᐅᖅᑐᑦ 

ᐋᖅᑭᒋᐊᕈᑎᒋᔭᐅᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ, ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᐊᒻᒪᓗ ᖁᔭᓐᓇᒦᕈᒪᓪᓗᖓ ᑖᓐᓇ 

ᐊᐱᖅᑯᑎᒋᒻᒪᒍ ᖁᕕᐊᓱᓚᐅᖅᑐᒍᑦ ᐊᑎᓕᐅᖃᑎᒋᔪᓐᓇᓚᐅᕋᑦᑎᒃᑯ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑖ ᐊᒻᒪᓗ 

ᐊᕕᒃᑐᖅᓯᒪᔪᐃᑦ ᐃᓄᐃᑦ ᑲᑐᔾᔨᖃᑎᒌᖏᑦ.  

 

ᐱᕙᓪᓕᐊᕗᒍᑦ ᐅᖃᐅᓯᕆᕙᓪᓕᐊᓪᓗᑎᒃᑯᓪᓗ ᑕᐃᒃᑯᐊ ᐃᓱᒫᓘᑎᒋᔭᐅᓪᓚᕆᑦᑐᑦ ᑕᒪᐃᓐᓄᑦ ᑲᑐᔾᔨᖃᑎᒌᑦ 

ᑲᑎᒪᔨᕋᓛᑯᓗᖏᑦ ᑕᐃᒃᑯᐊ ᐱᓕᕆᐊᖃᖃᑦᑕᖅᐳᑦ ᐅᕙᑦᑎᓐᓃᖔᖅᑐᓂᒃ ᐃᓄᐃᓪᓗ ᑎᒥᖁᑎᖏᓐᓃᓐᖔᖅᑐᓂᒃ 

ᐊᑭᕋᖅᑑᑎᖃᕐᓂᕐᒥᒃ ᐱᑕᖃᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᐊᖏᖃᑎᒌᒍᓐᓇᐃᓪᓕᑎᓪᓗᒍ ᐋᖅᑭᒋᐊᕈᑎᓄᑦ 

ᐱᑕᖃᓐᖏᑦᑐᖅ ᐃᖅᑲᐅᒪᒐᒪ ᓄᓇᕗᑦ ᑐᓐᖓᕕᒃᑯᑦ ᒐᕙᒪᒃᑯᓐᓂᒃ ᐃᖅᑲᑐᐃᕕᒃᑎᒎᖅᑎᑦᑎᖃᑦᑕᖅᓯᒪᒻᒪᑕ 

ᐊᑕᐅᓯᐊᕐᓇᑎᒃ ᐃᓚᓕᐅᓪᓗᒋᑦ ᐱᖁᔭᕐᔪᐊᖅ ᑕᐃᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᒻᒥ.  

 

ᓄᓇᓄᑦ ᑖᒃᓰᔭᐅᑏᑦ ᑖᓐᓇ ᐃᓘᓐᓇᖏᓐᓄᑦ ᐊᖏᕈᑎᒋᔭᐅᓚᐅᕐᒥᔪᖅ ᑕᕝᕙᓂ ᐊᒻᒪᓗ ᐱᖁᔭᕐᔪᐊᖅ ᐱᔾᔪᑎᒋᓪᓗᒍ 

ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖓᑦ ᐊᒻᒪᓗ ᐊᑐᓕᖅᑎᑕᐅᓂᖏᑦ ᓄᓇᕗᑦᒥ ᐊᖏᕈᑦ. 

 

ᐊᓯᖏᓐᓂᒃ ᑭᑭᑦᑎᔪᔅᓴᐅᕗᖓ ᑕᐃᒪᐃᓕᐅᖅ ᐃᓛᒃ, ᐃᖅᑲᖅᑐᐃᕕᒃᑎᒎᖅᑎᑎᓇᓱᖃᑦᑕᖅᓯᒪᒻᒪᑕ ᑐᓐᖓᕕᒃᑯᑦ. 

ᓯᕗᓕᖅᑎ ᓄᓇᕗᒧᑦ ᐃᓚᒋᐊᖅᓯᒍᓐᓇᖅᑳ ᑭᑭᑦᑎᒍᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓚᒋᐊᒃᑲᓐᓂᑐᐃᓐᓇᕐᓗᒍ. ᐄ, 

ᐋᖅᑭᒋᐊᕈᑎᓂᒃ ᓇᓗᓇᐃᓯᓯᒪᒻᒥᔪᒍᑦ ᐊᖏᖃᑎᒌᒍᓐᓇᐃᓪᓕᒑᖓᑦᑕ ᐊᖏᕈᑎᑎᒍᑦ. ᑖᓐᓇ 

ᑐᑭᓯᓇᖅᓯᑎᑦᑐᒪᓵᖅᖢᒍ ᐊᒻᒪᓗ ᑖᓐᓇ ᐊᐱᖅᑯᑎᒋᔭᑦ ᐱᓪᓗᒍ ᓵᑦᑎᓃᑦᑐᑦ ᐱᑕᖃᒃᑲᓐᓂᕐᒪᖔᑦ 

ᐃᖅᑲᑐᐃᕕᒃᑎᒎᕈᑕᐅᔪᓂᒃ ᑭᓯᐊᓂ ᑐᑭᓯᒍᒃᑯ ᓇᓗᓇᐃᖅᓯᕕᒋᓂᐊᖅᐸᕋ ᑖᔅᓱᒥᖓ ᒪᓕᒐᓕᐅᕐᕕᒻᒧᑦ ᑐᓐᖓᕕᒃᑯᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓴᕕᑲᑖᖅ. 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐸᐃᖅ ᐃᓛᒃ ᖁᒃᓴᓪᓚᒃᑐᖓ ᑖᓐᓇ ᐊᓯᖏᓐᓂᒃ 

ᐃᖅᑲᐅᒪᓐᖏᒻᒪᑦ ᐊᖏᖃᑎᒌᒍᑎᒋᔭᐅᒍᓐᓇᐃᓪᓕᔪᓂᒃ. ᒫᓐᓇᕈᓘᓚᐅᖅᑐᖅ ᑕᒪᕖᓴᒃᑯᑦ ᐃᕐᖐᓐᓇᖅ ᑕᑯᒃᓴᐅᓪᓗᑕ 

ᑲᑎᒪᑎᓪᓗᑕ ᐃᖃᓗᐃᑦ ᒪᓂᕋᔭᖕᒧᑦ ᒪᓕᒐᓕᐅᖅᑎ ᐊᐱᖅᑯᑎᖃᖃᑦᑕᓚᐅᕐᒪᑦ 

ᐊᑭᓕᒃᓴᒃᑖᖅᑎᑦᑎᑐᐃᓐᓇᕆᐊᖃᕐᒪᖔᖅ ᒐᕙᒪᒃᑯᑦ ᐃᖅᑲᖅᑐᐃᕕᒃᑎᒎᖅᑎᑕᐅᓂᖏᑦ ᐱᔾᔪᑎᒋᓪᓗᒋᑦ. ᑐᓐᖓᕕᒃᑯᑦ 

ᑕᐃᒃᑯᐊ ᐃᖅᑲᖅᑐᐃᕕᒃᑎᒎᖅᑎᒐᒥᒃ $225.5-ᒥᓕᐊᓐᓂᒃ ᐊᑭᓖᒋᐊᖃᓚᐅᖅᒻᒪᒻᒪᑕ ᑐᓐᖓᕕᒃᑯᓪᓗ $175-ᒥᓕᐊᓂᒃ 

ᐱᓪᓗᑎᒃ.  

 

ᑐᓐᖓᕕᒃᑯᑦ ᖃᑦᓯᓂᒃ ᑮᓇᐅᔭᖅᑖᕐᓂᐊᕈᓇᖅᐸᑦ ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᖃᑦᓯᓂᒃ ᑐᓐᖓᕕᒃᑯᑦ 

ᑮᓇᐅᔭᖅᑖᕋᔭᕐᒪᖔᖏᓐᓂᒃ ᓄᓇᕗᑦ ᒐᕙᒪᒃᑯᓐᓂᒃ ᑕᐃᒃᑯᐊ ᐃᖅᑲᖅᑐᐃᕕᒃᑰᕈᑕᐅᔪᑦ ᓵᓚᒃᓴᕐᓂᖅᐸᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᖅᑲᓇᐃᔭᖃᑎᒋᑦᑎᐊᖅᑕᕗᑦ ᑕᐃᒃᑯᐊ 

ᑐᓐᖓᕕᒃᑯᑦ ᐊᒻᒪᓗ ᓯᕗᒧᐊᒃᐸᓪᓕᐊᓪᓗᑕ ᐱᕐᔪᐊᑦ ᖑᓂᖅᐹᑦ ᑕᐃᒃᑯᐊ ᐱᓪᓗᒋᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑐᕌᖓᔪᑦ ᐊᒻᒪᓗ ᑲᑎᑦᑕᕌᖓᑦᑕ ᑕᐃᒪᓐᓇ ᑲᔪᓯᑎᑦᑎᑎᐊᖃᑦᑕᖅᑐᒍᑦ.  

 

ᑕᐃᒃᑯᐊ ᓯᕗᒃᑲᒃᑕᖅᑎᖏᑦ ᑲᑎᒪᖃᑎᒋᓂᐊᖅᑕᕗᑦ ᖃᒪᓂᑦᑐᐊᕐᒥ ᐱᓇᓱᐊᕈᓯᕐᓂᒃ ᐊᒡᒋᖅᑐᓂᒃ. ᐃᓚᖏᑦ ᑕᐃᒃᑯᐊ 

ᑮᓇᐅᔭᑦ ᐊᒻᒪᓗ ᐊᐱᖅᑯᑎᒋᒻᒪᒍ ᐃᒪᐃᑐᐃᓐᓇᕆᐊᓕᒃᓚᒻᒪᑦ ᑭᐅᔪᓐᓇᓐᖏᑦᑐᖓ ᐃᒪᐃᑐᐃᓐᓇᕆᐊᖃᖅᑐᒥᒃ 

ᐅᖃᐅᓯᖃᕐᓇᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ 

ᓚᐃᑦᓯᑑᓐ. 

 

ᐊᐱᖅᑯᑦ 817 - 6(2): ᑳᓐᑐᕌᑎᒍᑦ ᐃᖅᑲᓇᐃᔭᖅᑏᑦ (ᓚᐃᑦᓯᑑᓐ) 

 

ᓚᐃᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓇ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑖᓐᓇ ᒥᓂᔅᑕᕆᔭᒧᑦ 

ᐊᐱᖅᑯᑎᒋᔪᓐᓇᖅᑕᕋ ᕖᕝᕗᐊᕆ ᑳᓐᑐᕌᒃᑕᐅᖃᑦᑕᖅᓯᒪᔪᑦ ᐱᔾᔪᑎᒋᓪᓗᒋᑦ. ᐄ, ᖃᐅᔨᒪᓪᓗᖓ ᐊᐅᓚᔾᔪᑏᑦ 

ᐱᓪᓗᒋᑦ ᖃᐅᔨᒪᔪᖓ ᐊᑐᕆᐊᖃᕐᓂᐊᕐᓂᖏᓐᓂᒃ ᑳᓐᑐᕌᒃᑕᐅᓯᒪᔪᓂᒃ, ᐃᖅᑲᓇᐃᔭᑲᐃᓐᓇᖅᑐᓄᓪᓗ ᑐᕌᖓᔪᓂᒃ 

ᐊᑭᕋᖅᑐᕐᓗᖓᐅᓐᖏᑦᑐᖅ ᑳᓐᑐᕌᒃᑕᐅᓯᒪᔪᑦ ᐱᓪᓗᒋᑦ ᐃᖅᑲᓇᐃᔭᑲᐃᓐᓇᖅᑐᓪᓗ.  

 

ᑭᓯᐊᓂ CSA-ᑯᑦ ᑕᓪᓕᒪᓄᑦ ᐊᕐᕌᒍᓄᑦ ᐃᖅᑲᓇᐃᔭᑯᑖᓐᓂᖏᓐᓄᑦ ᐃᓕᓴᕆᔭᐅᓗᑎᒃ ᑲᑭᖅᑯᐊᖅᑖᖃᑕᐅᓪᓗᐊᕐᒪᑕ 

ᑳᓐᑐᕌᒃᑕᐅᓯᒪᔪᓪᓗ ᐅᖓᑕᐅᔾᔨᖃᑦᑕᕐᒪᑕ. ᐅᓇ ᐃᓱᒫᓘᑎᒋᔭᕋ, ᐱᔨᑦᑎᕈᑏᑦ ᑳᓐᑐᕌᒃᑕᐅᓯᒪᔪᑦ 

ᐅᓄᖅᓯᕙᓪᓕᐊᔪᐊᓗᑐᐃᓐᓇᐅᒻᒪᑕ. 

 

ᐅᓇ ᐊᐱᖅᑯᑎᒋᔪᒪᓪᓗᒍ ᐃᖅᑲᓇᐃᔭᖅᑐᓕᕆᔨᒃᑯᑦ ᑳᓐᑐᕌᒃᑕᐅᓂᖅ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐄ, ᐅᖃᑦᑎᐊᕋᕕᑦ ᐊᐱᖅᑯᑎᓐᓄᑦ ᑭᓯᐊᓂ ᐃᓱᒪᒋᒋᐊᖃᕐᒥᒐᑦᑎᒍ ᑳᓐᑐᕌᒃᖃᕆᐊᖃᓲᖑᕗᒍᑦ ᓇᓕᐊᓐᓂᑐᐃᓐᓇᖅ 

ᒐᕙᒪᒃᑯᑦ ᑎᒥᖁᑎᖏᓐᓂᒃ. 

 

ᐄ, ᐊᐅᓚᑕᕗᑦ ᑕᒪᒃᑯᐊ ᑳᓐᓇᑐᕌᒃᑕᐅᕙᒃᑐᑦ. ᑕᐃᒪᐃᒻᒪᑦ ᐱᔨᔅᓯᕋᐅᑎᖃᑦᑎᐊᖃᖁᔨᓂᕐᒧᑦ ᐊᒻᒪᓗ 

ᐊᐅᓚᑦᑎᑦᑎᐊᖅᑐᔅᓴᐅᓂᕗᑦ ᐱᔾᔪᑎᒋᓪᓗᒋᓪᓕ ᕿᒥᕐᕈᑲᓐᓂᕆᐊᖃᕐᓂᐊᖅᑐᒍᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ. 

ᐊᐱᕆᒐᕕᑦ, ᐊᐱᕆᒻᒪᑦ ᒪᓕᒐᓕᐅᖅᑎ ᑳᓐᑐᕌᒃᑎᐅᔪᑦ ᐅᐊᑦᓯᓲᖑᒻᒪᖔᑕ ᐅᖃᖅᓯᒪᔪᒍᑦ ᑕᐃᒪᐃᑦᑐᖃᖅᐸᓐᖏᑦᑐᖅ. 

ᐊᒻᒪᓗ ᑕᐃᒪᐃᑦᑐᖃᕆᐊᖃᓐᖏᑦᑎᐊᖅᓱᓂ ᓇᓕᐊᓐᓂᑐᐃᓐᓇᖅ ᒐᕙᒪᒃᑯᑦ ᑎᒥᖁᑎᖏᓐᓂᒃ ᑕᐃᒪᓐᓇᓕ 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔪᓐᓇᖅᐳᖓ. ᓇᒧᒃᑭᐊᖅ ᑐᑭᓯᓇᓱᒃᑑᒐᓗᐊᖅ ᑳᓐᑐᕌᒃᖑᔪᒥᒃ ᖃᐅᔨᒪᓐᖏᑕᑦᑎᓐᓂᖃᐃ? 

ᖃᐅᔨᒋᐊᕋᓱᒍᓐᓇᖅᑕᕗᑦ ᐃᓛᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᓄᑦ. ᒥᔅᑕ ᓚᐃᑦᓯᑑᓐ. 

 

ᓚᐃᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᔭᕋᓗᐊᕋ ᑭᐅᒻᒪᑦ ᑕᒪᒃᑯᐊ ᐊᐅᓚᓐᓂᖅᓴᕆᒋᐊᖃᕐᒪᔾᔪᒎᖅ 

ᑳᓐᑐᕌᒃᑐᓕᕆᓂᖅ. ᑭᓯᐊᓂ ᐃᓱᒫᓘᑎᒃᑲ ᐅᖃᒃᑲᓐᓂᕈᒪᒐᒃᑭᑦ ᑳᓐᑐᕌᒃᑎᑑᓐᖏᑦᑑᒐᓗᐊᑦ ᑭᓯᐊᓂ 

ᑳᓐᑐᕌᒃᖏᓐᓈᖅᐸᓕᕌᖓᑕ ᓇᓕᐊᓐᓂᓘᓐᓃᑦ ᒐᕙᒪᒃᑯᑦ ᐱᔨᔅᓯᖅᑎᖏᓐᓂᒃ, ᐃᓛᒃ ᐱᓕᕆᔨᖏᓐᓂᒃ 

ᐊᑐᖅᑕᐅᓗᐊᓕᖅᐸᑦ.  

 

ᐊᐱᕆᓕᕐᓚᖓ ᐊᐃᑉᐹᓂᒃ ᑖᓐᓇ ᐱᔾᔪᑕᐅᖏᓐᓇᖅᐸᒃᑎᓪᓗᒍ. ᐃᖅᑲᓇᐃᔭᖅᑐᓕᕆᔨᒃᑯᑦ ᒫᓐᓇᐅᔪᖅ ᐅᕝᕙᓗ 

ᓯᕗᓂᐊᓂ ᑳᓐᑐᕌᒃ ᖃᑦᑎᐅᒻᒪᖔᑕ ᓇᐅᑦᓯᖅᑐᖅᓯᒪᕙᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᑕᑯᑦᑕᕌᖓᒪ ᐱᓕᕆᕝᕕᑎᓐᓂ ᐱᓗᐊᖅᑐᖅ ᐃᓕᑕᕆᕙᑦᑐᒍ ᑳᓐᑐᕌᒃ ᐱᕙᑦᑐᑦ ᐱᓗᐊᖅᑐᒥᒃ ᕿᓚᒥᒃᑰᕐᓂᖅᓴᐃᑦ 

ᑭᑐᒧᑦ ᑐᕌᖓᒐᓗᐊᖅᐸᑦ.  

 

ᐊᓯᖏᓪᓕ ᒐᕙᒪᒃᑯᑦ ᑎᒥᖁᑎᖏᑦ ᐊᐅᓚᑦᑎᐊᓂᖅᓴᕆᒋᐊᖃᕐᓂᐊᖅᑕᕗᑦ ᑭᓯᐊᓂ ᖃᑦᓯᓂᒃ ᖃᓄᑎᒋᓪᓗ 

ᑳᓐᑐᕌᒃᖑᖃᑦᑕᖅᐸᑦ ᐊᓯᑦᑎᓐᓄᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐱᓯᒪᓐᖏᒃᑲᓗᐊᖅᑕᒃᑲ ᖃᐅᔨᒋᐊᕈᓐᓇᑕᒃᑲ 

ᑳᓐᑐᕌᒃᖑᖃᑦᑕᖅᑐᐃᑦ ᑕᒪᒃᑯᐊ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓂᒃ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐊᓕᐊᓇᐃᑦ ᑭᐅᑦᑎᐊᕐᒪᑦ ᒥᓂᔅᑕ. ᑖᒃᑯᐊ ᑳᓐᑐᕌᖑᔪᑦ 

ᐊᑐᐃᓐᓇᐅᑦᑎᐊᖅᑰᖅᑑᒐᓗᐊᑦ ᓂᐅᕕᖅᑕᐅᕙᒃᑐᓂᒃ ᑳᑦᑐᕌᒃᑕᐅᕙᒃᑐᑦ ᐅᓂᒃᑳᖏᓐᓂᒃ.  

 

ᑕᐃᒪ ᐊᐱᖅᑯᒻᒧᑦ ᑭᐅᔾᔪᑎᖓᓂᒃ ᑖᒃᑯᐊ ᓇᖕᒥᓂᖅ ᐱᓕᕆᕕᒋᔭᐅᔪᓂᒃ ᑎᓕᓯᔾᔪᑕᐅᕙᒃᑐᑦ ᐃᖅᑲᓇᐃᔮᒧᑦ 

ᐱᖏᒻᒪᑦ ᐊᒻᒪ ᐃᖅᑲᓇᐃᔭᖅᑎᒥᒃ ᐃᖅᑲᓇᐃᔭᖅᑎᒧᑦ ᐊᔾᔨᐅᑎᑕᐅᔭᕆᐊᖃᖏᑦᑐᖅ ᒐᕙᒪᒃᑯᓐᓂᒃ.  

 

ᐱᓕᕆᐊᖑᓪᓗᐊᖅᑐᓂᒃ ᓄᖅᑲᖅᑎᑦᑎᔭᕆᐊᖃᖏᑦᑐᖅ. ᐃᖅᑲᓇᐃᔭᖅᑐᓕᕆᔨᒃᑯᑦ ᒐᕙᒪᒃᑯᑦ ᑎᒥᖁᑎᖏᑦ 

ᐱᓕᕆᖃᑎᖃᕐᓂᐊᖅᐳᑦ ᑕᒪᒃᑯᐊ ᒪᓕᒐᐃᑦ ᑐᑭᓯᐅᒪᔭᐅᑦᑎᐊᖁᓪᓗᒋᑦ. ᐊᔪᖅᑕᖏᓐᓂᒃ ᐱᓕᕆᔪᓐᓇᖏᑕᖏᓐᓂᒃ 

ᑎᓕᔭᐅᔾᔪᑎᖃᖃᑦᑕᖁᓇᒋᑦ ᓇᖕᒥᓂᖃᖅᑎᐅᔪᑦ. ᑖᒃᑯᐊᓕ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᐸᑦ 

ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᑳᓐᑐᕌᒃᖑᔪᑦ ᐊᕗᖓᐅᔨᓗᐊᓕᖏᒃᑲᓗᐊᕐᒪᖔᑕ ᖃᔅᓯᑐᕋᔭᖑᐊᕐᒪᖔᑕ 

ᓇᓗᓇᐃᖅᑕᐅᓯᒪᔫᑉ ᐅᖓᑖᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ ᒥᔅ ᓇᑲᓱᒃ. 

 (ᑐᓵᔨᑎᒎᕈᓐᓃᖅᑐᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᓪᓗ ᐊᐱᕆᒐᕕᑦ. ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᖃᐃᓐᓇᕐᒪᑕ ᒐᕙᒪᒃᑯᑦ ᑎᒍᒥᐊᖅᑕᖏᓐᓂᒃ ᓇᐅᒃᑯᑐᐃᓐᓇᖅ ᐱᓗᐊᖅᑐᒥᒃ 

ᑲᑎᒪᓂᑦᑕᓗ ᐃᓗᐊᓂ ᐃᓱᒫᓘᑎᓂᒃ ᐱᑕᖃᖅᑎᓪᓗᒍ−ᓗᐊᖑᐊᖅᑎᓪᓗᒍ ᐃᖅᑲᓇᐃᔭᖅᑎᕗᓪᓗ 

ᕿᒥᕐᕈᖃᑎᒌᖕᓂᖃᓕᖅᐸᒻᒪᑕ ᐋᖅᑭᒋᐊᕆᐊᓕᓐᓂᒃ. ᑖᓐᓇ ᑕᕝᕘᓇ ᐋᖅᑭᒋᐊᒃᑲᓐᓂᕈᓐᓇᖅᑐᖅ ᑲᑎᒪᓂᑦᑕ 

ᐃᓗᐊᓂ ᐊᒻᒪᓗ ᑐᖏᓕᕆᔭᕗᑦ ᑐᓵᒻᒪᑕ ᑕᒪᔅᓱᒥᖓ ᖃᓄᒃᑲᓐᓂᖅ ᐋᖅᑭᔅᓯᒪᑦᑎᐊᕈᓐᓇᓂᖅᓴᒥᒃ ᑕᒪᒃᑯᓂᖓ 

ᐃᓱᒫᓘᑎᒋᔭᕐᓂᒃ ᕿᒥᕐᕈᒋᐊᒃᑲᓐᓂᕈᓐᓇᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ ᒥᔅᑕ ᓯᒪᐃᓚᒃ. 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 818 - 6(2): ᑐᒃᑐᓕᕆᓂᖅ ᑭᕙᓪᓕᕐᒥ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒫᔾᔨᐅᓕᕐᒪᑦ ᑐᒃᑐᐃᑦ ᑲᑎᑉᐸᓪᓕᐊᓂᐊᓕᕐᒥᖕᒪᑕ ᑕᕝᕙ ᐅᓪᓛᖅ 

ᐊᐱᖅᑯᑎᒋᓂᐊᖅᑕᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑎᑦᑎᔩ, ᐅᑎᕐᕕᒋᔪᒪᓪᓗᒍ ᑐᒃᑐᓕᕆᓂᖅ ᐊᐱᖅᑯᑎᒋᓚᐅᖅᑕᕋ ᐅᑭᐊᒃᓵᖅ ᑲᑎᒪᑎᓪᓗᑕ. ᑕᐃᔅᓱᒪᓂ 

ᐅᔾᔨᕈᓱᓚᐅᕋᒪ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑎᑎᕋᖃᑎᖃᖅᐸᓚᐅᕐᒪᑕ ᒐᕙᒪᑐᖃᒃᑯᑦ ᐊᕙᑎᓕᕆᔨᒃᑯᖏᓐᓂᒃ 

ᑖᒃᑯᐊ ᑐᒃᑐᐃᑦ ᐅᓗᕆᐊᓇᖅᑐᒦᓐᓂᕋᖅᑕᐅᖁᔭᐅᓯᒪᓂᖏᑦ ᒐᕙᒪᑐᖃᒃᑯᑦ ᒪᓕᒐᖏᑎᒍᑦ 

ᐅᓗᕆᐊᓇᖅᑐᒦᑦᑐᖁᑎᖏᓐᓄᑦ. 

 

ᐅᖃᐅᓯᕆᔭᒃᑲ ᒥᓂᔅᑕᒧᑦ, ᒐᕙᒪᕆᔭᕗᑦ ᐊᑭᕋᖅᑐᖅᐸᕘᓚᓪᓗᓂ ᑐᓴᖅᑎᑦᑎᔪᓐᓇᖅᐸ ᒥᓂᔅᑕ ᖃᓄᐃᓕᖓᓕᕐᒪᖔᑦ 

ᑕᒪᓐᓇ ᐱᕙᓪᓕᐊᔭᐅᔪᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐊᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᖅᐸᕋᓗ ᐊᐱᕆᖕᒪᑦ 

ᒪᓕᒐᓕᐅᖅᑎ.  

ᐊᓯᔾᔨᖅᓯᒪᔪᖃᖏᑦᑐᖅ. ᓄᓇᕗᑦ ᒐᕙᒪᒃᑰᓪᓗᑕ ᐊᖏᖃᑎᖃᖏᓐᓂᕆᔭᕗᑦ ᑐᒃᑐᐃᑦ 

ᐅᓗᕆᐊᓇᖅᑐᒦᓐᓂᕋᖅᑕᐅᔪᒪᑎᓪᓗᒋᑦ ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᒪᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᑲᖐᓇᖅᐳᖅ ᐃᓄᐃᑦ ᖃᐅᔨᒪᔭᑐᖃᖏᑦ 

ᐱᔾᔪᑕᐅᖃᓯᐅᑎᖕᒥᔪᖅ. ᐃᑲᔪᖅᓱᑦᑎᐊᖅᐸᒃᑲ ᐊᕙᑎᓕᕆᔨᒃᑯᑦ ᑕᐃᒪᐃᓕᖓᓂᕆᔭᖏᓐᓂᒃ. ᒫᓐᓇᓗ ᑭᕙᓪᓕᕐᒥᐅᓂᒃ 

ᖃᒪᓂᑦᑐᑉ ᑐᒃᑐᖁᑎᖏᑦ ᒥᓂᔅᑕ ᑐᓴᖅᑎᑦᑎᔪᓐᓇᖅᐸᖃᐃ ᖃᓄᖅ ᐅᖃᖃᑎᖃᖅᓯᒪᖕᒪᖔᑦ ᐆᒪᔪᓕᕆᔨᕐᔪᐊᒃᑯᓐᓂᒃ 

ᐆᒪᔪᑦ ᖃᓄᐃᑦᑐᒦᓐᓂᕋᖅᑕᐅᕙᖕᓂᖏᑦ ᐱᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐊᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, ᐅᖃᖅᑎᑦᑎᔨ ᐊᕙᑎᓕᕆᔨᒃᑯᑦ ᓱᓕ 

ᐱᓕᕆᖃᑎᖃᐃᓐᓇᕐᓂᐊᖅᐳᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐊᒻᒪᓗ ᑐᒃᑐᑦ ᖃᓄᐃᓕᖓᓂᕋᖅᑕᐅᓂᖏᑦ 

ᐱᓪᓗᒋᑦ. ᑐᓴᖅᑎᑦᑎᓂᐊᖅᐳᒍᓪᓗ ᑖᓐᓇ ᐊᑐᖁᔭᐅᓯᒪᔪᖅ ᑐᒃᑐᑦ ᐅᓗᕆᐊᓇᖅᑐᒦᓐᓂᕋᖅᑕᐅᔪᒪᓂᕆᓯᒪᔭᖓ 

ᖃᐅᔨᓴᖅᑏᑦ ᖃᐅᔨᓴᕐᓂᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖓ ᐊᑐᕐᓂᐊᖅᑕᕗᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐊᐃᑉᐹᓂᒃ ᑭᖑᓪᓕᖅᐹᕐᓗ ᐊᐱᖅᑯᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ, ᐅᖃᖅᑎᑦᓯᔩ ᒥᓂᔅᑕ ᑎᑎᖅᑲᖓᓂ ᓯᑎᐱᕆ 22, 2022-ᒥ 

ᒐᕙᒪᑐᖃᒃᑯᑦ ᒥᓂᔅᑕᖓᑦ ᐊᕙᑎᓕᕆᓂᕐᒧᑦ ᑎᓕᓯᓐᓂᕐᒪᑦ ᐱᓕᕆᔨᒥᓂᒃ ᐅᖃᖅᖢᓂ ᐊᔾᔨᒌᖏᑦᑐᑦ ᐃᓱᒫᓘᑕᐅᔪᐃᑦ 

ᑐᒃᑐᑦ ᖃᔅᓯᐅᓕᕐᓂᖏᑦᑕ ᐅᓄᖅᓯᕙᓪᓕᐊᒃᑲᓐᓂᖁᓪᓗᒋᑦ ᐸᕐᓇᐅᑎ. 

 

ᒥᓂᔅᑕᐅᔪᖅ ᐅᖃᕈᓐᓇᖅᐸᑦ ᖃᓄᖅ ᐱᓕᕆᕙᓪᓕᐊᕙᑦ ᐃᑲᔪᖅᑐᐃᖁᓪᓗᒋᑦ ᓄᓇᓖᑦ ᐆᒪᔪᓕᕆᔨᒃᑯᑎᖏᓐᓂᒃ 

ᑭᕙᓪᓕᕐᒥᒃ. ᐃᓚᐅᑦᑎᐊᖁᓪᓗᒋᑦ ᑐᒃᑐᓕᕆᓂᕐᒥᒃ ᐊᒻᒪᓗ ᐅᑎᖅᐸᓪᓕᐊᑦᑎᐊᕈᑎᒃᓴᒧᑦ ᐸᕐᓇᐅᑎᒥᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ ᖃᕝᕕᒃ. 

ᐊᖓᔪᖅᑳᖅ ᑖᓂᐊᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᑦᑎᐊᕐᒪᑦ. 

 

ᐅᖃᖅᑎᑦᑎᔩ, ᐱᓇᓱᐊᖃᑎᖃᑦᓯᐊᐸᑉᐳᒍᑦ ᖃᒪᓂ’ᑐᐊᑉ ᑐᒃᑐᖏᓐᓄᑦ ᒐᕙᒪᖃᕐᕕᐅᔪᓂᓗ ᐅᖃᖃᑎᖃᓲᖑᒋᕗᒍᑦ 

ᑐᓴᐅᒪᖃᑎᒌᑦᑎᐊᖁᓪᓗᑕ ᑖᒃᑯᐊ ᑐᒃᑐᐃᑦ ᐱᓪᓗᒋᑦ. ᓄᓇᓕᖕᓂᓕ ᐊᖑᓇᓱᒃᑐᓕᕆᔩᑦ ᓯᕗᓪᓕᖅᐹᖑᓲᖑᔪᑦ 

ᑐᓴᕐᕕᒋᒋᐊᖃᖅᑕᑦᑎᓐᓂᒃ. ᖃᓄᖅ ᐆᒪᔪᓕᕆᔾᔪᓯᖃᓲᖑᒻᒪᖔᑕ ᑭᓱᓂᓘᓐᓃᑦ ᐃᓱᒪᓕᐅᕈᑎᒋᔭᕆᐊᓕᑦᑕ 

ᖃᐅᔨᒪᔾᔪᑎᒃᓴᖏᓐᓄᑦ ᐊᑑᑎᔪᓐᓇᖅᑐᓂᒃ ᐊᐅᓚᑦᑎᔾᔪᓯᒐᓚᖏᓐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈᓄᑦ. ᒥᔅ ᐳᕉᔅᑐ. 

 

ᐊᐱᖅᑯᑦ 819 - 6(2): ᖃᑦᑎᕆᔨᒃᑯᑦ ᐊᖓᔪᖅᑳᒻᒪᕆᖓᑕ ᑎᑎᕋᕐᕕᖓ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᓯᖅᑎᒃᑯᓐᓄᑦ ᐊᓂᓂᐊᖅᑰᕐᒪᑦ 

ᐱᓐᖑᐊᕕᒡᔪᐊᖅᑐᓅᕐᓂᐊᕋᒥ. ᑕᐃᒪᓐᓇ ᐱᓕᕆᕕᒡᔪᐊᓚᐅᖅᐳᖅ ᐊᖑᒻᒪᑎᓇᓱᒃᖢᓂ ᐊᕐᕌᒍᑕᒫᖅᓯᐅᑎᒥᓂᒃ ᐊᒻᒪᓗ 

ᐊᒡᓚᒡᕕᖓᓂ. 

 

ᐅᖃᖅᑎ, ᓯᕗᓕᖅᑎᒃᓴᑦ ᐱᓕᒻᒪᒃᓴᕈᑎᐅᔪᒥᒃ ᓯᕗᓪᓕᖅᐹᕆᓚᐅᖅᓯᒪᒐᒃᑯ ᐃᓚᐅᕕᒋᓪᓗᒍ 

ᐋᓐᓂᐊᖅᑐᓕᕆᔨᒃᑯᓐᓃᓕᓚᐅᖅᓯᒪᔪᖓ. ᐅᖃᖅᑎᑦᑎᔩ, ᐃᓕᓴᕆᖅᑳᕈᒪᓪᓗᒋᑦ ᑖᒃᑯᐊ ᖃᑦᑎᕆᔨᐅᔪᑦ 

ᐊᑭᓕᖅᓱᖅᑕᐅᒐᑎᒃ ᐊᑭᓕᖅᓱᖅᑕᐅᔫᒐᓗᐊᓪᓘᓐᓃᑦ ᐃᖃᓗᖕᓂ. 

 

ᑖᒃᑯᐊ ᐊᑦᑕᓇᖅᑐᒦᓕᖅᐸᖕᒪᑕ ᐅᐱᒋᓪᓚᕆᒋᐊᖃᖅᑕᕗᑦ. ᐅᖃᖅᑎᑦᑎᔩ ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᐅᔪᑎᒍᑦ 

ᑭᖑᕙᖓᖏᑦᑐᓂᒃ ᑕᒻᒪᖅᓯᒪᖏᑦᑐᓂᓗ ᑐᓴᐅᒪᔾᔪᑎᓂᒃ ᖃᐃᑦᑎᔭᐅᖃᑦᑕᕆᐊᖃᖅᑐᒍᑦ. ᑮᓇᐅᔭᖅᑐᕈᑎᒃᓴᖏᑦᑕ 

ᐸᕐᓇᐅᑎᖏᑕᓗ ᐃᓗᓕᖏᓐᓂᒃ. ᐊᒻᒪ ᖃᑦᑎᕆᔨᐅᑉ ᐅᓂᒃᑳᖏᓐᓂᒃ 2022-ᒥ 15 ᑕᖅᑭᑲᓴᐅᓕᕐᒪᑕ ᐅᓂᒃᑳᑦ 

ᑲᒪᒋᔭᐅᓂᖏᑦ.  

 

ᒥᓂᔅᑕ ᐅᖃᕈᓐᓇᖅᐸ ᓱᖕᒪᑦ ᐊᑯᓂᓗᐊᕌᓗᒃ ᑭᖑᕙᖅᓯᒪᓕᕐᒪᖔᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ ᒥᔅᑕ ᔪᐊᓇᓯ 

(ᑐᓵᔨᑎᒎᕈᓐᓃᖅᑐᖅ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᖕᒪᑦ. 

ᐅᖃᖅᑎᑦᑎᔩ ᐱᔨᑦᓯᖅᑎᒃᑯᑦ ᐱᓕᕆᕕᖓ ᐊᔾᔨᒌᖏᑦᑐᓂᒃ ᐊᕐᕌᒍᑕᒫᖅᓯᐅᑎᓂᒃ ᐱᒋᐊᓕᖕᓂᒃ ᐱᖃᑦᑕᕋᑦᑕ 

ᑐᑭᒧᐊᒃᑎᑦᑎᐊᕋᓱᖃᑦᑕᖅᑕᕗᑦ. 

 

ᑐᓐᖓᕕᒋᖃᑦᑕᕋᑦᑎᒍᑦ ᐊᑐᐊᒐᓕᕆᔨᖁᑎᕗᑦ ᕿᒥᕐᕈᔭᕆᐊᖃᓲᖑᖕᒪᑕ ᑕᒪᒃᑯᐊᓗ ᑎᑎᕋᖅᓯᒪᔪᑦ 

ᐋᖅᑭᑦᑎᐊᖅᓯᒪᒐᓗᐊᕐᒪᖔᑕ ᐊᑐᐃᓐᓇᕈᖅᑕᐅᑦᑎᐊᖅᓯᒪᓗᑎᒡᓗ, ᐊᒃᓱᕈᕐᓇᖅᑐᑦ ᐱᒡᒐᓇᖅᑐᓪᓗ 

ᐱᑕᖃᐃᓐᓇᓲᖑᖕᒪᑕ ᑖᒃᑯᓇᓂ, ᐱᑦᑎᐊᕋᓱᑦᓴᐃᓐᓇᐸᖕᒪᑕ. 

 

ᑖᒃᑯᐊ ᐅᓂᒃᑳᑦ ᑭᖑᕙᖏᓪᓗᑎᒃ ᐊᑐᐃᓐᓇᕈᖅᑕᐅᑦᑎᐊᖅᓯᒪᖁᓪᓗᒋᓪᓗ ᑎᓕᐅᕈᑎᒌᓐᓇᖅᑕᕗᑦ 

ᐸᕐᓇᒃᓯᒪᑦᑎᐊᕐᓂᖅᓴᐅᖃᑦᑕᖁᓪᓗᒋᓪᓗ ᑎᓕᐅᕈᑎᒋᓯᒪᔭᕗᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᒥᓂᔅᑕ ᐊᒻᒪᓗ ᑲᑎᒪᔨᐅᖃᑎᒃᑲ ᖃᐅᔨᒪᔪᑦ ᐱᒋᐊᕐᓂᑕᒫᑦ 

ᐃᒃᓯᕙᐅᑕᐅᓕᕌᖓᒪ  

ᑲᑎᒪᔪᓂᒃ ᐅᓂᒃᑳᕐᕕᐅᔭᕌᖓᑦᑕᓗ, ᐊᓕᐊᓇᐃᒋᓯᒪᔭᒃᑲ ᖃᑦᑎᕆᔨᒃᑯᑦ ᐅᓂᒃᑳᖏᑦ ᐃᓗᓕᖃᕐᒪᑕ ᐃᓕᓴᐃᓂᕐᒥᒃ 

ᐅᔾᔨᕆᔭᐅᒋᐊᖃᖅᑐᓂᓗ ᐃᓄᓕᒫᓂᒃ ᑕᖅᑲᒃᑯᓄᖓ ᖃᓄᖅ ᐱᓇᓱᐊᕈᓐᓇᕐᒪᖔᑕ ᐊᖏᕐᕋᕆᔭᒥᓂᓗ ᖃᓄᖅ 

ᐱᓇᓱᐊᕈᓐᓇᕐᒪᖔᑕ ᐃᑭᑦᑐᖃᓕᕐᓂᖅᐸᑦ. 

ᑖᓐᓇ ᐅᒃᐱᕆᒐᒃᑯ ᐃᑯᐊᓪᓚᑦᑎᑦᑎᑕᐃᓕᓂᖅ ᐱᔾᔪᑎᖃᕐᓂᖅ. ᓇᖕᒥᓂᖅ ᐊᖏᕐᕋᖃᖅᑐᑦ ᐊᕙᑎᒥᓂᒃ 

ᐅᔾᔨᖅᓱᑦᑎᐊᕆᐊᖃᕐᒪᑕ ᓱᕈᕐᓇᖅᑐᖃᖅᑎᑦᓯᑐᐃᓐᓇᕆᐊᖃᕐᒪᑕ ᐃᑭᑦᑐᖃᓕᕐᓂᖅᐸᑦ ᐱᓗᐊᖅᑐᒥᒃ 

ᐅᖅᓱᐊᓗᖃᐅᑎᓄᑦ. ᐅᖅᓱᐊᓗᖃᐅᑏᓪᓗ ᑭᖑᕝᕕᖅᑕᐅᔭᕆᐊᖃᖃᑦᑕᕐᓂᖏᑦ ᓄᑖᒥᒃ. ᐊᑭᖃᖏᑦᑐᒥᒃ 

ᖃᐅᔨᓴᖅᑕᐅᔪᓐᓇᓲᖑᖕᒪᑕ ᐅᖅᓱᐊᓗᖃᐅᑎᓂᒃ. 

 

ᓄᑖᒥᒃ ᑐᓴᒐᒃᓴᖃᖅᐸ ᐃᑲᔪᖅᑎᐅᕙᒃᑐᓄᑦ ᓇᖕᒥᓂᖅ ᐊᖏᕐᕋᖃᖅᑐᓄᑦ ᖃᓄᕐᓗ ᐱᓕᕆᖃᑎᖃᖅᐸ 

ᐃᒡᓗᓕᕆᔨᕐᔪᐊᒃᑯᓐᓂᒃ. ᑕᒪᒃᑯᐊ ᐃᑲᔪᖅᑕᐅᖃᑦᑕᖁᓪᓗᒋᑦ ᐃᑯᐊᓪᓚᒃᑕᐃᒪᔾᔪᑕᐅᔪᓐᓇᖅᑐᑦ 

ᖃᐅᔨᒪᔭᐅᑦᑎᐊᖁᓪᓗᒋᑦ ᓲᕐᓗ ᖃᑦᑎᕆᔾᔪᑎᓂᒃ ᐱᑕᖃᕆᐊᖃᕐᓂᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ ᒥᔅᑕ ᔪᐊᓇᓯ 

(ᑐᓵᔨᑎᒎᕈᓐᓃᖅᑐᖅ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᖃᖅᑎᑦᑎᔨ ᐃ, ᑕᒪᒃᑯᐊ ᐅᖅᓱᐊᓗᖃᐅᑏᑦ 

ᖃᐅᔨᓴᖅᑕᐅᖃᑦᑕᕆᐊᖃᕐᒪᑕ. ᖃᐅᔨᓴᖅᑕᐅᑦᓴᐃᓐᓇᕆᐊᖃᕐᒪᑕ ᑲᒪᒋᔭᐅᑦᑎᐊᖃᑦᑕᕐᓗᑎᒃ ᑭᒃᑯᓕᒫᓄᑦ 

ᐊᖏᕐᕋᖅᑐᓄᑦ ᓇᖕᒥᓂᖃᖅᑐᑐᐊᖑᖏᑦᑐᖅ ᐃᒡᓗᖁᑎᒋᔭᓕᒫᓂ. 

 

ᐱᓕᕆᔨᒃᑲᓗ ᓇᐃᑦᑎᖅᓱᐃᓐᓇᖃᑦᑕᖅᐳᑦ ᐃᒡᓗᑦ ᓲᕐᓗ ᐱᓇᓱᐊᖃᑎᒋᔭᐃᓐᓇᕆᓗᒋᑦ ᐃᒡᓗᓕᕆᔨᕐᔪᐊᒃᑯᑑᖏᑦᑐᖅ. 

ᑭᓱᓪᓚᑦᑖᑯᓗᒡᓕ ᐊᐱᖅᑯᑎᒋᔭᐅᔪᖅ ᐅᑎᕐᕕᒋᔭᕆᐊᖃᕐᓂᐊᖅᑕᕋ ᖃᓄᖅ ᐱᓕᕆᖃᑦᑕᖅᓯᒪᖕᒪᖔᑕ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓪᓗ ᐱᓕᕆᖃᑎᖃᖅᓱᑕ ᖁᓚᓐᖏᓚᖓᓗ ᑕᖅᑲᐅᖓ ᖃᐅᔨᒪᑎᑦᑎᓇᓱᓲᖑᓂᑦᑎᓐᓂᒃ. 

 

ᑯᕕᔪᖃᒐᓚᒃᑐᒥᒃ ᐃᒡᓗᒋᔭᐅᔫᑉ ᓯᓚᑖᓂ ᑕᑯᔪᒪᒐᔭᖏᓐᓇᒪ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᐊᐃᑉᐹ ᑭᖑᓪᓕᖅᐹᕆᓗᒍᓗ ᐊᐱᖅᑯᑏᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᑲᔪᖏᖅᓴᐃᓪᓚᕆᒃᑐᖓ ᒥᓂᔅᑕᒥᒃ ᐱᓕᕆᖃᑎᖃᖁᓪᓗᒍ ᓄᓇᕗᒥᓗ 

ᐃᓪᓗᓕᕆᔨᕐᔪᐊᒃᑯᓐᓂᑦ ᐅᖃᐅᓯᖃᕐᓗᑎᒃ ᐃᑲᔪᕈᓐᓇᖏᒃᑲᓗᐊᕐᒪᖔᑕ ᐊᖏᕐᕋᖃᖅᑎᐅᔪᓂᒃ 

ᖃᑦᑎᕈᑎᑖᖅᑎᑦᑎᓂᕐᒥᒃ. 

 

ᐅᖃᖅᑎ, ᖃᑦᑎᕆᔨᒻᒪᕆᒃᑯᑦ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓂᖅ ᐅᖃᔪᖕᒪᑕ ᐅᖃᖅᓯᒪᔪᒻᒪᑕ 80-

ᖑᓗᐊᖅᑐᓂᒎᖅ ᐃᖃᓗᓐᓂ ᐃᑭᑦᑐᖃᖅᓯᒪᔪᒥᓂᖅ 2021-ᒥᓂᑦ 2022-ᒧᑦ. 

 

ᐅᕙᓂ ᐅᖃᖃᑦᑕᖅᓯᒪᒐᒪ ᐃᓄᐃᑦ ᐊᑦᑐᖅᑕᐅᖃᑦᑕᕐᓂᖏᓐᓂᒃ ᐃᑭᑦᑐᖃᕌᖓᑦ ᐊᖏᕐᕋᕆᔭᐅᔪᒥᒃ. ᐱᓗᐊᖅᑐᒥᒃ 

ᐃᓚᒌᖑᔪᑦ ᐊᖏᕐᕋᖃᕈᓐᓃᖅᑎᓪᓗᒋᑦ, ᒥᓂᔅᑕ ᐅᓂᒃᑳᖃᕆᐊᕈᓐᓇᖅᑲ ᐱᓕᕆᐊᕆᓯᒪᔭᖏᓐᓂᒃ ᖃᑦᑎᕆᔨᒻᒪᕆᒃᑯᑦ 

ᖃᓄᐃᓕᐅᖅᓯᒪᒻᒪᖔᑕ ᐃᖃᓗᐃᑦ ᖃᑦᑎᕆᔨᖏᓐᓂᒃ ᐃᑭᑦᑐᖃᖏᔾᔫᒥᖃᑦᑕᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ ᒥᔅᑕ ᔪᐊᓇᓯ 

(ᑐᓵᔨᑎᒎᕈᓐᓃᖅᑐᖅ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪ ᒫᓐᓇᑦᑕᐅᖅ ᐅᖃᑲᐃᓐᓇᕈᒪᒐᒪ 

ᖁᔭᓕᓪᓗᖓ ᑕᐃᒃᑯᓂᖓ ᐃᖅᑲᓇᐃᔭᖅᑎᑦᑎᓂᒃ ᖃᑦᑎᕆᖃᑦᑕᖅᑐᓂᒃ ᐊᒻᒪ ᐃᑭᑦᑕᐃᓕᒪᑎᑦᑎᖃᑦᑕᖅᑐᓂᒃ 

ᐃᓕᓴᐃᓪᓗᑎᒃ ᑭᒃᑯᑐᐃᓐᓇᕐᓂᒃ. 

 

ᑖᓐᓇ ᑕᖅᑲᐅᖓ ᑐᓴᖅᑕᐅᖁᔪᓐᓇᖅᑕᕗᑦ ᓂᕈᐊᖅᑕᐅᓯᒪᕕᒋᔭᑦᑎᓐᓄᑦ. ᐅᖃᖅᑎ, ᖃᑦᑎᕆᔨᒻᒪᕆᒃᑯᑦ ᐱᓕᕆᕕᖓᑦ 

ᑲᒪᖃᑦᑕᕐᒪᑕ ᖃᑦᑎᕆᔩᑦ ᐱᖁᑎᖏᓐᓂᒃ ᓄᓇᓕᖕᓂ ᐃᖃᓗᖕᓂᓗ. ᓱᓇᒃᑯᑖᖃᖅᑎᑦᑎᐊᕈᒪᒐᑦᑎᒍᑦ 

ᐱᒋᔭᕆᐊᓕᖏᓐᓂᒃ ᖃᑦᑎᕆᔨᓕᒫᑦᑎᐊᑦ ᐃᓕᓐᓂᐊᕈᑎᒃᓴᑐᐃᓐᓇᐅᖏᑦᑐᓂᒃ. ᐊᒻᒪᑦᑕᐅᖅ ᐃᑭᑦᑕᐃᓕᒪᑎᑦᑎᓂᕐᒧᑦ 

ᖃᐅᔨᒪᔾᔪᑎᒃᓴᐅᔪᓂᒃ ᐃᓕᓐᓂᐊᖅᑕᖃᑦᑕᖁᔨᖕᒥᒐᑦᑕ. ᐃᓅᔪᓐᓃᖅᑕᐃᓕᒪᑎᑦᑎᖃᑦᑕᕈᒪᖕᒥᒐᑦᑕᑦᑕᐅᖅ 

ᐃᑭᑦᑐᖃᖅᑐᕕᓂᐅᑎᓪᓗᒍ.  

ᓴᐳᒻᒥᒋᐊᖃᕋᑦᑎᒍᑦ ᑕᒃᒪᑯᐊ ᑲᔪᓰᓐᓇᕐᓂᐊᖅᑐᒍᑦ ᓄᓇᕗᒻᒥᐅᓂᒃ ᖃᐅᔨᒪᑎᑦᑎᒐᓱᐊᖏᓐᓇᕐᓗᑕ ᑖᔅᓱᒥᖓ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒃ ᒪᓕᒐᓕᐅᖅᑎᖓ. ᒥᔅᑕ ᖂᑭᐊᖅ. 

 

ᐊᐱᖅᑯᑦ 820 - 6(2): ᐃᓕᓐᓂᐊᕐᕕᒻᒥ ᓴᓇᔭᐅᒋᐊᓖᑦ ᑕᓗᕐᔪᐊᕐᒥ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᐱᕆᒋᐊᓚᐅᓐᖏᓂᕐᓂ ᒫᓐᓇ ᒪᒥᐊᖅᑳᕈᒪᑲᐃᓐᓇᖅᑐᖓ 

ᐃᓄᓕᕆᔨᒃᑯᑦ ᒥᓂᔅᑕᖓᓄᑦ ᖃᐅᔾᔨᐊᓪᓚᖅᑲᐅᒐᒪ. ᐃᓛᓐᓂᒃᑯᑦ ᑕᒻᒪᖃᑦᑕᓲᖑᒐᑦᑕ ᐊᒻᒪᑦᑕᐅᖅ 

ᐃᑲᔪᕐᓂᖃᓲᖑᒻᒥᒻᒪᑦ ᒪᒥᐊᒋᐊᔅᓴᖅ. 

 

ᐅᖃᖅᑎ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᓄᓇᓪᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᓄᑦ. ᐅᖃᖅᑎ, ᓯᕗᓕᖅᑎ 

ᑕᓗᕐᔪᐊᕐᒧᑦ ᐳᓛᕆᐊᖅᓯᒪᔪᒻᒪᑦ ᒫᓐᓇᕈᓘᓗᔪᖅ. ᖁᕕᐊᒋᔪᔭᕋ ᕿᒥᕐᕈᐊᖅᑎᒋᐊᖓ ᓇᑦᓯᓕᐅᑉ ᐃᓕᓴᕕᖓᓂᒃ ᐊᒻᒪ 

ᖃᓄᐃᓕᖓᓕᕐᓂᖓᓂᒃ ᑕᑯᓂᐊᕐᖓᑦ. ᑕᐃᔅᓱᒪᓂ ᐃᓕᓴᕕᐅᑉ ᐊᖓᔪᖅᑳᖓ ᑎᒃᑯᐊᖅᓯᖃᑦᑕᔪᒻᒪᑦ ᐃᓕᓴᕕᐅᑉ 

ᐃᓚᖏᓐᓂᒃ ᓴᓇᔭᐅᒋᐊᓕᓐᓂᒃ ᓄᑖᕈᕆᐊᖅᑕᐅᓕᓐᓂᓪᓗ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᕙᓪᓕᐊᔾᔪᓯᖃᕆᐊᖃᕐᒪᖔᑕ ᓴᓇᔭᐅᔭᕆᐊᓖᑦ ᑐᓂᔭᐅᖃᑦᑕᑎᓪᓗᒋᑦ 

ᐱᔾᔪᑎᓖᑦ ᓄᓇᕗᒻᒧᑦ ᐃᓕᓴᕕᖏᓐᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᐱᓕᕆᕕᒐᐅᓇ ᐅᖃᖅᑎ, ᖃᓂᔅᓴᓪᓚᕈᑦᑐᑎᒃ ᐱᓕᕆᖃᑎᖃᖅᐸᑦᑐᐃᑦ ᐃᓕᓐᓂᐊᖅᑐᓕᕆᔨᒃᑯᓐᓂ 

ᐋᖅᑭᐅᒪᑎᑦᑎᒐᓱᑦᑐᑕ ᐃᓕᓴᕕᕈᓘᔭᕐᓂᒃ. ᐃᓕᓴᕕᖁᑎᑦᑎᓐᓂᒃ ᐊᒻᒪᑦᑕᐅᖅ ᐅᑯᐊ ᓴᓇᔭᐅᖁᔨᔾᔪᑏᑦ 

ᑲᒪᒋᔭᐅᕙᑦᑐᑎᒃ. 

 

ᐅᖃᖅᑎ, ᑕᒪᒃᑮᒃ ᑖᒃᑯᐊ ᓯᕗᓪᓕᐅᒋᐊᓕᓐᓂᒃ ᐊᑦᑕᓇᖅᑐᓕᕆᓂᕐᒧᑦ ᑐᕌᖓᔪᓂᒃ ᐱᔭᐅᑎᑦᑎᖅᑳᓲᑦ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᐊᓯᖏᓐᓄᓪᓗ ᐱᓕᕆᕝᕕᐅᔪᓂᒃ ᐃᖅᑲᓇᐃᔭᕐᕕᐅᔪᓂᒃ ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᑦ ᐱᖁᑎᖏᓐᓂᒃ ᐃᖅᑲᓇᐃᔭᖅᑎᖏᓐᓂᓪᓗ ᕿᒥᕐᕈᐊᖃᑦᑕᖅᑐᐃᑦ ᓯᕗᓪᓕᐅᒋᐊᓕᓐᓂᒃ 

ᓇᓗᓇᐃᖅᑐᐃᕙᑦᑐᑎᒃ ᓴᓇᔭᐅᒋᐊᓕᓐᓂᒃ. 

 

ᑕᐃᒪᐃᓕᐅᖏᓐᓇᓂᐊᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᓪᓗ ᐊᓯᖏᓪᓗ ᐱᓕᕆᖃᑎᒌᓐᓇᕐᓗᑎᒍ ᑕᒪᒃᑯᐊ 

ᓴᓇᔭᐅᖁᔨᔾᔪᑏᑦ ᐱᔭᐅᑦᑕᐅᑎᒋᖃᑦᑕᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑕᐃᒪ ᐊᒥᓱᑲᓪᓚᒻᒪᕆᓐᓂᒃ ᓴᓇᔭᐅᒋᐊᖃᖅᑐᖅᑕᖃᕐᖓᑦ 

ᓇᑦᓯᓕᐅᑉ ᐃᓕᓴᕕᖓᑕ ᐃᓗᐊᓂ ᐊᑦᑕᓇᕈᓐᓃᖁᓪᓗᒍ. ᐆᑦᑑᑎᒋᓗᒍ ᓇᑎᖓ ᓄᑦᑕᖃᕈᓘᔭᕕᐅᑎᓕᕐᖓᑦ 

ᑕᐃᒃᑯᐊᓗᑦᑕᐅᖅ ᓇᑎᓕᖅᑕᐅᒋᐊᖃᖅᑐᓂᒃ ᓄᑖᓂᒃ. 

 

ᐊᖏᔪᖅᑳᖓ ᐃᓕᓴᕕᐅᑉ ᐅᖃᖅᓯᒪᔫᒐᓗᐊᖅ ᓴᓇᔭᐅᒍᑎᔾᔪᑎᓂᒡᒎᖅ ᑐᓂᓯᕙᒃᑲᓗᐊᕐᖓᑕ, 

ᓴᓇᔪᖃᓚᐅᖅᓯᒪᓐᖏᒻᒪᑦ. ᑳᓐᑐᕌᑕᐅᓯᒪᔪᒥᒡᒎᖅ ᖃᐅᔨᓴᕆᐊᖅᑎᑕᐅᓯᒪᔪᖃᖅᑑᒐᓗᐊᖅ ᑭᓯᐊᓂᓕ ᑕᐃᑲᓂ 

ᓄᓇᓕᒻᒥ ᐃᓚᔅᓴᖅᑕᖃᓐᖏᒻᒪᑦ ᑳᓐᑐᕌᒃᑎᐅᒐᓱᑦᑐᖅ ᐅᑎᓚᐅᖅᓯᒪᒍᓐᓃᖅᑐᖅ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᓕᕆᕕᖓ ᖃᐅᔨᒪᒐᓱᑉᐸᒻᒪᖔᑦ ᓴᓇᔭᐅᖁᔨᔾᔪᑎᓂᒃ ᑕᒪᒃᑯᐊ 

ᓴᓇᔭᐅᔭᕆᐊᓖᑦ ᓴᓇᔭᐅᖃᑦᑕᕈᓐᓇᓂᐊᕐᖓᑕ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐱᓕᕆᕕᒐ ᐄ, 

ᐱᔭᕆᐊᑐᔪᖅᓯᐅᖃᑦᑕᒥᒻᒪᑦᑕᐅᖅ ᐱᔨᑦᑎᕋᖅᑕᐅᒍᒪᓯᒪᔪᓂᒃ ᐅᖓᕙᖅᓯᒪᔪᓂᒃ, ᐃᓚᖏᓪᓗ ᓴᓇᔭᐅᖁᔨᔾᔪᑕᐅᔪᓂᒃ 

ᐱᓕᕆᐊᖑᓯᒪᓐᓂᓐᖏᑦᑐᓂᒃ. ᑖᓐᓇ ᑲᑎᒪᔨ ᐅᖃᕋᑖᕐᖓᑦ ᐃᓚᔅᓴᖅᑕᖃᓐᖏᓐᓂᕋᐃᓪᓗᓂ ᑕᐃᑲᓂ ᐊᒻᒪ 

ᓴᓇᔨᔅᓴᖃᖅᐸᓪᓚᐃᓇᑎᒃ. ᓇᓕᐊᓐᓅᕋᑖᖅᑑᒐᓗᐊᑭᐊᖅ ᐃᓛᒃ ᑕᒪᒃᑯᐊ ᐱᔭᕆᐊᖑᔭᕆᐊᓖᑦ 

ᐱᔭᕆᐊᖑᑦᑕᐅᑎᒋᑎᒐᓱᐊᓲᕆᔭᕋᓗᐊᕗᑦ.  

 

ᐅᕙᓂ ᐅᖃᐅᑎᒍᓐᓇᖅᑕᕋ ᒪᓕᒐᓕᐅᖅᑎ ᐱᓕᕆᕕᒐ ᐱᓕᕆᒐᓱᖃᑦᑕᖅᑐᖅ ᐱᒍᓐᓇᖅᑕᒥᓂᒃ. 

ᐊᒥᓱᕈᕆᐊᖅᓯᒐᓱᐊᖏᓐᓇᕐᓂᐊᕋᓗᐊᖅᑐᒍᑦ ᑕᒪᐅᓇ ᐱᔨᑦᑎᕋᕈᓐᓇᕐᓂᒃᑎᓐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐅᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐱᒻᒪᕆᐊᓘᒻᒪᑦ ᑎᒥᖏᑦ ᖃᓄᐃᖁᓇᒋᑦ ᐊᑦᑕᓇᖁᓇᒍᓪᓗ 

ᐃᓕᓴᕕᒃ ᐃᖅᑲᓇᐃᔭᖅᑎᖏᓐᓄᑦ, ᐃᓕᓐᓂᐊᖅᑎᖏᓐᓄᓪᓗ ᑕᒪᒃᑯᐊ ᓴᓇᔭᐅᔭᕆᐊᓖᑦ, 

ᓴᓇᔭᐅᑦᑕᐅᑎᒋᖃᑦᑕᕆᐊᓕᐅᒐᓗᐊᑦ ᑭᖑᕙᓐᖏᓪᓗᑎᒃ.  

 

ᐅᖃᖅᑎ, ᒥᓂᔅᑕ ᐊᖏᕐᓂᕋᕈᓐᓇᖅᑲ ᐃᖅᑲᓇᐃᔭᖅᑎᖏᓐᓂᒃ ᑎᓕᓯᓂᐊᕐᓂᕋᕐᓗᓂ ᑕᒪᒃᑯᐊ ᓴᓇᔭᐅᔭᕆᐊᓖᑦ 

ᓴᓇᔭᐅᓂᐊᕋᓗᐊᕐᒪᖔᑕ ᓇᑦᓯᓕᐅᑉ ᐃᓕᓴᕕᖓᓂ ᑕᓗᕐᔪᐊᕐᒥ ᐱᒍᓐᓇᖅᑕᐅᑎᑦᓯᑐᐊᓪᓚᕆᑉᐸᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᔪᐃᓐᓇᕐᖓᑦ 

ᑖᔅᓱᒥᖓ. ᑕᒪᒃᑯᐊ ᐃᓛᒃ ᑎᒥᒃᑯᑦ ᐋᓐᓂᐊᓕᕐᓇᓐᖏᑦᑐᐃᑦ ᐊᒻᒪ ᐊᑦᑕᓇᓐᖏᒋᐊᖃᕐᖓᑕ ᐃᓕᓴᕖᑦ. ᑖᓐᓇ 

ᓇᑦᓯᓕᐅᑉ ᐃᓕᓴᕕᖓ ᑕᓗᕐᔪᐊᒥ. ᐅᖃᖅᑎ, ᐊᖏᕈᓐᓇᖅᑐᖓ ᖃᓄᐃᓕᖓᓕᕐᒪᖔᑦ ᖃᐅᔨᒋᐊᕈᓐᓇᕐᓂᕋᕐᓗᒍ. 

 

ᑖᒃᑯᐊ ᐱᓕᕆᐊᖑᔭᕆᐊᓖᑦ ᓴᓇᔭᐅᒋᐊᓖᑦ ᓴᓇᔭᐅᓯᒪᓕᕋᓗᐊᕐᒪᖔᑕ ᖃᐅᔨᒋᐊᕐᓗᖓ ᐊᒻᒪ ᑖᒃᑯᐊ 

ᓈᒻᒪᔅᓴᓕᖁᒐᓗᐊᕋᒃᑭᑦ ᐃᓛᒃ ᐃᓕᓴᕕᒻᒥ ᐊᑐᖃᑦᑕᖅᑐᐃᑦ. ᐊᑐᖅᑕᐅᒍᓐᓇᕐᓂᓕᒫᖓᒍᑦ ᐊᑐᖅᑕᐅᖃᑦᑕᓂᐊᕐᖓᑦ 

ᑕᐃᓐᓇ ᐃᓕᓴᕕᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᒃ ᒪᓕᒐᓕᐅᖅᑎᖓ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 821 - 6(2): ᐃᓄᑐᖃᕐᓄᑦ ᐅᐸᓗᖓᐃᔭᐅᑎ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ ᐅᓪᓗᒥ ᓯᕗᓕᖅᑎᒧᑦ. ᐃᑉᐸᓴᖅ ᑕᐃᒪ 

ᒥᓂᔅᑕᐅᓪᓗᓂ ᐅᖃᐅᓯᖃᓚᐅᕐᖓᑦ, ᒪᓕᒐᓕᐅᕐᕕᒻᒧᑦ ᓴᖅᑭᖅᓯᓚᕐᖓᑦ ᐃᓐᓇᑐᖃᐃᑦ ᖃᓄᖅᑑᕈᑎᔅᓴᖏᓐᓂᒃ. 

ᑖᒃᑯᐊ ᐅᖃᓕᒫᖅᑕᐃᓐᓇᕆᓚᐅᓐᖏᓐᓇᒃᑭᑦ ᓱᓕ. ᑕᐃᑲᓂ ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖓᓂ ᓱᕗᓕᖅᑎ 

ᐅᖃᓚᐅᕐᖓᑦ, 89ᖑᒻᒪᑕᒎᖅ ᐱᓕᕆᐊᖑᔭᕆᐊᓖᑦ. ᑕᕝᕘᓇ ᐃᓗᐊᓃᑦᑐᐃᑦ, ᑕᕝᕙᓂ ᐃᓗᐊᓃᑦᑐᐃᑦ. 

 

ᒥᓂᔅᑕᐅᓪᓗ ᐊᑕᐅᓯᖅ ᐅᖃᐅᓯᕆᓚᐅᖅᑐᓂᐅᒃ. ᐃᓚᖏᑦ ᑭᓱᒃᑲᓐᓂᐅᕙᑦ ᐱᔭᕆᐊᑭᒃᑲᔭᖅᑐᑦ 

ᐱᓕᕆᐊᖑᑦᑕᐅᑎᒋᔪᓐᓇᕋᔭᖅᑐᐃᑦ ᑕᕝᕙᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎᖓ ᓄᓇᕗᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᑲᑎᒪᔨᐅᖃᑎᒐ ᐊᐱᕆᒻᒪᑦ. 

ᐊᒻᒪ ᖃᐅᔨᒪᒍᒪᓂᖃᖅᑐᓂ. ᐅᖃᓕᒫᖁᓪᓚᕆᑦᑕᕋᓗᐊᕋᐃᓐᓇ ᐃᓐᓇᑐᖃᕐᓄᑦ ᖃᓄᖅᑑᕈᑎᔅᓴᐅᔪᓂᒃ 

ᐃᓐᓇᑐᖃᕐᓂᓐᖔᖅᓯᒪᒻᒪᑕ ᑕᐃᒃᑯᐊ. 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᑕᓪᓕᒪᐅᔪᐃᑦ ᑐᕌᕆᔭᐅᔪᐃᑦ ᐅᑭᐅᖅᑕᖅᑐᒥ ᐃᓐᓇᕈᑦᑎᐊᕋᓱᓐᓂᕐᒧᑦ ᐱᔨᑦᑎᕋᐅᑎᖏᓐᓂᓪᓗ 

ᐃᑲᔪᖅᓰᒍᑕᐅᓂᐊᖅᑐᖅ ᐃᓐᓇᑐᖃᕐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᓪᓗ ᓄᓇᓖᑦ ᖃᓄᐃᓐᖏᑦᑎᐊᖁᓪᓗᒋᓪᓗ 

ᑕᕝᕙ ᐃᓚᒋᔭᐅᕗᑦ 89ᓄᑦ ᐱᓕᕆᐊᖑᔭᕆᐊᓕᓐᓄᑦ. 

 

ᒫᓐᓇ ᑖᓐᓇ ᖃᓄᖅᑑᕈᑎᔅᓴᖅ ᓴᖅᑭᕋᑖᑦᑎᐊᓚᐅᕋᑦᑎᒍᑦ ᕼᐋᒪᓚᓄᓪᓗ ᑐᓂᐊᖅᑲᖅᑕᐅᓂᐊᕐᒥᔪᖅ 

ᑮᓇᐅᔭᓕᐅᕋᓱᑦᑎᐅᓐᖏᑦᑐᓄᓪᓗ. ᐱᖃᑕᐅᖁᓪᓗᒋᑦ, ᐱᖃᑕᐅᖁᔭᐅᓪᓗᑎᒃ ᐱᓕᕆᐊᖑᔪᓄᑦ, ᐃᖏᕐᕋᔪᓕᕆᓂᖅ 

ᑖᓐᓇ ᑐᓴᓪᓚᕆᖃᑦᑕᓚᐅᕋᑦᑎᒍᑦ ᒪᓕᒐᓕᐅᖅᑎᓂᒃ ᓴᖅᑭᖅᑕᐅᖁᔭᐅᓪᓚᕆᑉᐸᓚᐅᕐᖓᑕ ᐃᓐᓇᑐᖃᕐᓄᑦ, 

ᐃᓐᓇᑐᖃᐃᓪᓗ ᑲᑎᒪᑎᓪᓗᒋᑦ. 

 

73ᖑᖃᑦᑕᓚᐅᕐᖓᑕ ᓄᓇᕗᓕᒫᒥᓐᖔᖅᑐᐃᑦ ᑲᑎᒪᑎᑕᐅᖃᑦᑕᖅᑐᐃᑦ ᐃᓅᓯᕆᓯᒪᔭᒥᓂᒃ ᐅᓂᒃᑳᖃᖅᑎᑕᐅᓪᓗᑎᒃ. 

ᑖᓐᓇ ᐃᖏᕐᕋᔾᔪᑎᓕᕆᓂᖅ ᐊᐅᓚᔾᔭᒋᐊᑦᑕᐅᑎᒋᓪᓚᕆᓚᐅᕋᑦᑎᒍᑦ. ᐊᒻᒪ ᐊᐱᖅᑯᑎᖓ ᑭᐅᒐᓱᓪᓗᒍ, 

ᓇᓗᓇᐃᖅᑐᐃᓪᓚᕆᒍᓐᓇᓐᖏᑦᑐᖓ ᑭᓱᑦ ᑭᖑᓪᓕᐅᓛᓕᕐᒥᒻᒪᖔᑦ. ᑕᐃᒃᑯᐊ ᓴᖅᑭᒐᕐᓇᖅᑐᐃᑦ ᐱᔭᕆᐊᑭᑦᑐᐃᑦ 

ᐱᔭᐅᕙᓪᓕᐊᖃᑦᑕᓂᐊᕐᖓᑕ ᑕᕝᕘᓇ ᒪᓕᒐᓕᐅᖅᑏᑦ ᑲᑎᒪᔨᕋᓛᖏᑎᒍ ᐊᒻᒪᓗᑦᑕᐅᖅ ᐃᑲᔪᖅᓯᖅᑕᐅᒍᒪᖃᑦᑕᕐᓗᑕ 

ᒪᓕᒐᓕᐅᖅᑎᑐᐃᓐᓇᕐᓂᒃ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗᑦᑕᐅᖅ ᓯᕗᓕᖅᑎ ᑕᐃᒫᒃ ᑭᐅᒻᒫᖓ. 

ᓂᕆᐅᒋᑦᑎᐊᕐᓂᐊᓕᖅᑲᒃᑲ ᐱᓕᕆᓂᐊᕐᓂᕐᒧᑦ ᐸᕐᓇᐅᑎᓕᐊᕆᓯᒪᔭᖏᓐᓂᒃ. ᑖᓐᓇᓗᑦᑕᐅᖅ 

ᐅᖃᓕᒫᑦᑎᐊᕐᓂᖅᓴᕆᓂᐊᖅᑕᕋᓗᐊᕋ. ᐅᓪᓛᖅ ᕿᒥᕐᕈᐊᑲᐃᓐᓇᑐᐃᓐᓇᖅᑲᐅᒐᒃᑯ. ᐄ, 

ᐅᖃᓕᒫᓪᓚᕆᓛᖅᑕᒃᑲᐃᒃᑯᐊ.  

 

ᐅᖃᖅᑎ, ᖃᓄᖅ ᑕᐃᒪ ᐊᓪᓚᕕᑦᑎᒍᑦ ᐃᑲᔪᖅᓯᖅᑕᐅᖃᑦᑕᓂᐊᖅᑲᑦ ᑖᒃᑯᐊ ᐊᑐᓕᖅᑎᑕᐅᒐᓱᐊᖅᑎᓪᓗᒋᑦ ᐊᒻᒪᓗ 

ᐱᓕᕆᓂᐊᕐᓂᕐᒧᑦ ᐸᕐᓇᐅᑎᓕᐊᖑᖃᑦᑕᓂᐊᖅᑐᐃᑦ ᐱᕙᓪᓕᐊᔭᐅᓂᖓ ᖃᐅᔨᒪᔾᔪᑎᖃᕐᓂᐊᕐᖓᑦ, 

ᖃᐅᔨᒪᔭᐅᔾᔪᑎᖃᕐᓂᐊᕐᖓᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᖏᖃᑎᒋᔭᕋ ᑲᑎᒪᔨᐅᖃᑎᒐ. 

ᐅᖃᓕᒫᖅᑕᐃᓐᓇᕆᑦᑎᐊᖃᑦᑕᖁᓪᓗᒋᑦ ᐅᖃᓕᒫᕋᔅᓴᓕᒫᑦ ᐋᖅᑭᒍᑎᔅᓴᓂᓪᓗ ᑕᕝᕘᓇ ᑕᑯᖃᑦᑕᕈᓐᓇᕐᓂᐊᕋᑦᑕ. 

 

ᐅᖃᖅᑎ, ᐊᓪᓚᕕᒻᒥᑦ ᓴᖅᑭᔅᓯᒋᐊᔅᓴᖅ ᐃᓱᒪᔪᒍᑦ. ᑖᓐᓇ ᓇᓗᓇᐃᖅᑕᐅᓯᒪᒻᒪᑦ ᑕᕝᕙᓂ ᖃᓄᖅᑑᕈᑎᔅᓴᓂᒃ 

ᐱᕙᓪᓕᐊᓂᖓᓂᒃ ᖃᐅᔨᒪᔾᔪᑕᐅᒍᓐᓇᕋᔭᕐᖓᑦ ᓇᒦᓕᕐᒪᖔᑦᑕ ᖃᐅᔨᒪᖃᑦᑕᕐᓂᐊᕋᑦᑕ ᖃᓄᖅᑑᕈᑎᔅᓴᐃᑦ ᐃᓗᐊᓂ. 

ᑕᐃᓐᓇᓗ ᒐᕙᒪᓕᕆᔨᒃᑯᑦ ᐱᓕᕆᐊᔅᓴᖏᓐᓄᑦ ᐃᓚᒋᔭᐅᓂᐊᕐᖓᑦ. ᑖᓐᓇ ᑭᖑᓪᓕᕐᒥ ᐊᓪᓗᕆᐊᕐᓂᕐᒧᑦ 

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑕᐃᒪᐃᓕᐅᕐᓂᐊᖅᑐᒍᑦ ᑖᒃᑯᓂᖓ ᖃᓄᖅᑑᕈᑎᔅᓴᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᓯᕗᓕᖅᑎ ᑕᐃᒪᐃᒍᓐᓇᕐᓂᕋᕐᖓᑦ. ᐅᖃᖅᑎ, 

ᑎᑎᖅᑲᐅᓯᐊᖃᑦᑕᖅᓯᒪᒐᑦᑕ ᑲᑎᒪᔨᕋᓛᖑᓪᓗᑕ ᓇᐅᑦᓯᖅᑐᖅᑏᑦ ᑲᑎᒪᔨᕋᓛᖑᔪᐃᑦ. ᑖᒃᑯᓂᖓ ᓯᕗᓕᖅᑎᐅᑉ  

ᐅᖃᐅᓯᕆᕋᑖᖅᑕᖏᓐᓂᒃ ᐱᖃᑕᐅᔪᒥᓂᐅᔪᓂᒃ ᖃᐅᔨᒋᐊᕐᓂᖃᖅᑎᓪᓗᒋᑦ ᖃᓄᖅ ᐃᓱᒪᒋᔭᐅᒻᒪᖔᑦ. 

 

ᑕᐃᒃᑯᐊ ᐊᑦᑐᖅᑕᐅᖃᑕᐅᒐᔭᖅᑐᐃᑦ ᐱᖃᑕᐅᑎᑕᒥᓃᓪᓗ ᐅᓂᒃᑳᕆᓚᐅᕐᖓᕆᑦ ᐃᓐᓇᒻᒪᕇᑦ ᐱᖃᑕᐅᔪᒥᓃᑦ 

ᑭᓯᐊᓂᓕ ᐊᓯᖏᓐᓂᒃ ᑎᒥᐅᔪᓂᒃ ᐊᑦᑐᖅᑕᐅᒐᔭᖅᑐᓂᓪᓗ ᐊᐱᖅᓱᖅᑕᒥᓂᐅᔪᓂᒃ ᐅᖃᐅᓯᖃᖅᓯᒪᓐᖏᒻᒪᑦ. 

ᕼᐋᒪᓚᓄᑦ ᖃᐅᔨᒋᐊᕐᓂᕐᒪᖔᑕ ᑳᓐᑐᕌᒃᑎᐅᔪᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓄᓪᓗ ᐊᓯᖏᓐᓄᑦ ᑎᒥᐅᔪᓄᑦ. 

ᐃᓐᓇᓕᕆᓲᖑᔪᓄᑦ, ᐃᓐᓇᓂᓪᓗ ᐱᔨᑦᑎᕋᓲᖑᔪᓂᒃ. 

 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᖃᖅᓯᒪᓐᖏᒻᒪᑕ. ᓇᓕᐊᒃ ᐃᒃᑯᐊ ᐊᑦᑐᖅᑕᐅᖃᑕᐅᒐᔭᖅᑐᐃᑦ? ᐊᐱᖅᓱᖅᑕᐅᖃᑕᐅᓐᓂᖅᑲᑦ 

ᖃᐅᔨᒋᐊᖅᑎᓪᓗᓯ, ᐃᓐᓇᑐᖃᐃᑦ ᐃᓛᒃ ᓂᐱᖏᑦ ᑐᓴᖅᑕᐅᒋᐊᖃᕐᖓᑕ ᖃᐅᔨᒪᓚᐅᖅᑕᕗᑦ ᑖᓐᓇ 

ᑐᓴᖅᑕᒥᓂᐅᓪᓗᑎᓪᓗ. 

 

ᐊᓯᒃᑲᓐᓂᖏᓪᓗᑦᑕᐅᖅ ᑕᐃᒪ ᐱᔨᑦᑎᕋᖅᑏᑦ ᐱᑕᖃᓲᖑᒻᒥᒻᒪᑕ, ᑕᐃᒃᑯᐊᓗᑦᑕᐅᖅ ᐱᖃᑕᐅᒋᐊᖃᖅᑐᒥᓂᐅᔮᕐᖓᑕ 

ᖃᐅᔨᒋᐊᕐᓂᖃᖅᑎᓪᓗᓯ. ᑖᓐᓇ ᓇᓗᓇᐃᕆᐊᒃᑲᓐᓂᖁᔭᕋᓗᐊᕋ ᓯᕗᓕᖅᑎᒧᑦ. ᑭᒃᑯᑦ 

ᐱᖃᑕᐅᑎᑕᐅᒃᑲᓐᓂᕐᓂᕐᒪᖔᑕ ᑭᖑᓪᓕᖅᐹᒥᒃ ᐅᓂᒃᑳᓕᐅᕋᓱᑦᑎᓪᓗᓯ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᑦᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᐅᖃᒃᑲᓂᕐᓗᖓ ᑖᓐᓇ ᐊᐱᖅᑯᑎᑦᑎᐊᕚᓗᒃ 

ᑲᑎᒪᔨᐅᖃᑎᒪ ᐊᐱᖅᑯᑎᖓ. ᖃᐅᔨᒋᐊᖃᑦᑕᕈᓘᔭᓚᐅᖅᑐᒍᑦ ᑲᑐᔾᔨᖃᑎᒌᓲᑦᑎᓐᓂ ᓄᓇᕗᑦ ᑐᓐᖓᕕᒃᑯᓪᓗ 

ᐱᖃᑕᐅᖏᓐᓇᖅᓯᒪᔪᑦ ᐱᒋᐊᓐᖓᕐᓂᖓᓂᒃ. 

 

ᑕᐃᒃᑯᖓ ᐱᔭᕇᖅᑕᐅᓂᓕᒫᖓᓄᑦ ᑖᒃᑯᐊ ᐊᒻᒪ ᑕᐅᒃᑯᐊ ᐃᓗᐊᓂ ᐱᖃᑕᐅᖏᓐᓇᖃᑦᑕᓚᐅᖅᑐᐃᑦ. ᑕᒪᒃᑯᐊ 

ᐱᓕᕆᔾᔪᑎᕗᑦ ᐊᒥᒐᕋᓗᐊᖅᑎᓪᓗᒋᑦ ᐃᖏᕐᕋᓯᒋᐊᕈᓐᓇᓚᐅᕋᑦᑎᒍᑦ. ᐃᓐᓇᑐᖃᐃᑦ ᐃᓛᒃ 

ᐱᔨᑦᑎᕋᖅᑕᐅᒃᑲᓐᓂᕆᐊᖃᓪᓚᕆᒻᒪᑕ. ᐃᓐᓇᕈᑦᑎᐊᖁᓪᓗᒋᑦ ᐃᓱᒪᖅᓱᕐᓗᑎᒃ.  

 

ᑕᒪᒃᑯᐊᓗ ᑮᓇᐅᔭᓕᐅᕋᓱᑦᑎᐅᓐᖏᑦᑐᑦ ᑲᑐᔾᔨᖃᑎᒌ ᖃᐅᔨᒋᐊᕐᕕᐅᓯᒪᒻᒥᔪᑦ, ᑕᕝᕙᓂᓗᑦᑕᐅᖅ ᐸᕐᓇᐅᕐᑎᒥ 

ᐅᖃᖅᓯᒪᔪᖅ ᑕᐃᒃᑯᐊ ᐱᖃᑕᐅᑎᑕᐅᖏᓐᓇᖃᑦᑕᓂᐊᖅᑐᐃᑦ ᐊᒻᒪ ᐊᑐᓕᖅᑎᑕᐅᒐᓱᐊᓕᖅᑲᑦ ᐊᖏᖅᓯᒪᔪᖓ 

ᕼᐋᒪᓚᒃᑯᓐᓂᒃ ᐱᓕᕆᖃᑎᖃᖃᑦᑕᓂᐊᕐᓗᑕ ᑎᑎᕋᖃᑦᑕᕐᓗᑕ ᕼᐋᒪᓚᓕᒫᓄᑦ ᐊᒻᒪ ᑯᐊᐸᕇᓴᓕᒫᓄᑦᑕᐅᖅ 

ᑎᑎᕋᖃᑦᑕᕐᓗᑕ ᒐᕙᒪᓕᒫᓄᑦ ᐱᓕᕆᐊᖑᒋᐊᖃᕐᓂᐊᕐᖓᑦ ᖃᐅᔨᒐᓱᓪᓗᑕ ᖃᓄᒃᑲᓐᓂᖅ 

ᐱᔨᑦᑎᕋᐅᑎᖃᕆᐊᖃᕐᒪᖔᑕ ᐃᓐᓇᑐᖃᕐᓄᑦ. 

 

ᑕᐃᒪ ᖃᐅᔨᒋᐊᕐᓂᖅ ᑭᒃᑯᕈᓘᔮᓗᓐᓂᒃ ᖃᐅᔨᒋᐊᕐᓂᐅᓚᐅᖅᑐᖅ. ᑭᓯᐊᓂᓕ ᐱᓕᕆᐊᕆᔭᐅᓂᖓ 

ᓴᖅᑭᖅᑕᐅᕙᓪᓕᐊᓐᖑᓱᓕᑕᐃᓐᓇᕐᖓᑦ ᐊᒻᒪᓗᑦᑕᐅᖅ ᐊᓯᔾᔩᓪᓚᕆᓐᖑᓱᑦᑐᖅ ᐃᓐᓇᑐᖃᐃᑦ ᐃᓅᓯᖏᓐᓂ ᐅᒻᒥᓂᒃ 

ᐅᐱᒋᔪᓐᓇᖅᓯᒃᑲᓐᓂᒃᑎᐊᖅᑎᑕᐅᓗᑎᒃ.  

 

ᐅᖃᓚᐅᕋᒪ ᐱᒋᐊᓐᖓᕐᓂᖓᓂ ᑖᓐᓇ ᓴᖅᑭᕙᓪᓕᐊᑎᓪᓗᑎᒍᑦ ᐊᑐᓕᖅᑎᐸᓪᓕᐊᑎᓪᓗᑎᒍᑦ ᑐᑭᒧᐊᒍᑎᔅᓴᖅ 

ᑕᐃᒪᐃᓕᖓᓂᐊᖅᑐ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᕐᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᐊᐱᖅᑯᑦ 822 - 6(2): ᑲᑎᒪᓂᖏᑦ ᒥᓂᔅᑕᐃᑦ ᑲᒪᒋᔭᖃᖅᑐᑦ ᐃᖏᕐᕋᔪᓕᕆᓂᕐᒧᑦ ᑲᑎᒪᔨᖏᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᓯᕗᓪᓕᕐᒥᒃ ᐅᖃᕐᓗᖓ ᐊᕐᓇᐃᑦ ᓄᓇᕗᒻᒥ, ᐅᓪᓗᖃᑦᑎᐊᕆᑦᑎ. (ᑐᓵᔨᑎᒍᑦ) 

ᐅᖃᖅᑎ, ᐅᓪᓗᒥ ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᓐᓄᑦ ᐊᐱᖅᓲᑎᒋᔭᕋ 

ᐱᔾᔪᑎᖃᖅᑐᖅ ᒐᕙᒪᑐᖃᒃᑯᑦ ᐊᒻᒪ ᑲᓇᑕᐅᑉ ᐊᒡᒍᖅᑐᖅᓯᒪᓂᖓᓂᒃ ᐅᑭᐅᖅᑕᖅᑐᒥᓗ ᒐᕙᒪᐅᔪᑦ ᒥᓂᔅᑕᖏᑦ 

ᐃᖏᕐᕋᔾᔪᑎᓕᕆᓂᕐᒧᑦ ᑲᑎᒪᓚᐅᕐᒪᑕ.  

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᑖᒃᑯᐊᒎᖅ ᑐᓴᖅᑎᑦᑎᓚᐅᕐᒪᑕ ᑲᑎᒪᓚᐅᖅᑎᓪᓗᒋᑦ. ᒥᓂᔅᑕᐃᑦ ᐅᖃᐅᓯᖃᓚᐅᖅᑐᑦ 

ᐅᑭᐅᖅᑕᖅᑐᕐᒥ ᐊᒃᑐᖅᑕᐅᓴᕋᐃᓐᓂᕆᔭᖓ ᐅᖓᓯᒃᑐᒥᓗ ᓄᓇᖃᖅᑐᑦ ᑕᒪᒃᑯᐊ ᐃᖏᕐᕋᔾᔪᑎᒋᔭᖏᑦ. ᑖᒃᑯᐊ 

ᓂᕆᐅᒃᑐᑦ ᐱᖁᑎᕐᔪᐊᓂᒃ ᑕᒪᒃᑯᓂᖓ ᓯᓚ ᐅᖅᑰᓯᕙᓪᓕᐊᑎᓪᓗᒍ ᐊᒻᒪ ᐅᑭᐅᒃᑯᑦ ᓲᕐᓗ 

ᐊᖅᑯᑎᖃᕈᓐᓃᓕᖅᑎᓪᓗᒋᑦ ᐅᑭᐅᖅ ᕿᓚᒻᒥᐅᖃᑦᑕᕐᒪᑦ. 

 

ᑕᒪᒃᑯᓂᖓ ᐅᖃᐅᓯᖃᓚᐅᕐᒪᑕ ᑮᓇᐅᔭᓂᒃ ᒐᕙᒪᑐᖃᒃᑯᓐᓂᒃ ᑐᓂᔭᐅᖃᑦᑕᖅᑐᓂᒃ ᑲᓇᑕᐅᓪᓗ 

ᐊᒡᒍᖅᑐᖅᓯᒪᓂᖓᓂᒃ ᐱᐅᓯᒋᐊᖁᓪᓗᒋᑦ ᐊᑦᑕᓇᔾᔭᐃᖅᓯᒪᓂᕆᔭᑦ ᑕᑎᒋᔭᐅᔪᓐᓇᕐᓂᖏᓐᓂᒃ ᐅᑭᐅᖅᑕᖅᑐᒥᐅᓪᓗ 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖓᓯᒃᑐᒥᒃ ᐃᖏᕐᕋᔾᔪᑎᖃᖅᑐᖅ. ᐅᓄᑲᓪᓚᒃᑐᑦ ᑲᑎᒪᔨᐅᖃᑎᒃᑲ ᐅᖃᖃᑦᑕᖅᓯᒪᖕᒪᑕ ᐸᕐᓇᐅᑎᓂᒃ 

ᐃᖏᕐᕋᔾᔪᑎᓕᕆᓂᕐᒧᑦ ᑐᕌᖓᔪᑦ ᓲᕐᓗ ᑭᕙᓪᓕᕐᒥ ᐊᖅᑯᓯᐅᕐᓂᕐᒧᑦ ᐱᓕᕆᐊᒧᑦ.  

 

ᒥᓂᔅᑕ ᖃᐅᔨᒪᖕᒪᑦ ᐃᒡᓗᓕᖕᒥᐅᑦ ᓴᓂᕋᔭᖕᒥᐅᓪᓗ ᐅᓄᖅᑐᓄᑦ ᐊᕐᕌᒍᓄᑦ ᑕᒪᒃᑯᓂᖓ ᑐᒃᓯᕋᖅᓯᒪᒐᓗᐊᕐᒪᑕ 

ᐊᕐᕌᒍᓕᒫᒧᑦ ᐅᑭᐅᒃᑯᓪᓗ ᐊᖅᑯᓯᐅᕈᓐᓇᕐᒪᖔᑕ ᐊᑐᖅᑕᐅᔪᓐᓇᖅᑐᓂᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᑖᓐᓇ ᐃᑲᔪᖅᑐᐃᔪᓐᓇᕐᒪᖔᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᒃᑎᔩ. ᖁᔭᓐᓇᒦᕈᒪᑦᑎᐊᖅᐸᕋ ᑖᓐᓇ ᒪᓕᒐᓕᐅᖅᑎ 

ᑖᒃᑯᓂᖓ ᑲᑎᒪᐅᑎᒋᖃᑦᑕᖅᑕᑦᑎᓐᓂᒃ ᒪᓕᖃᑦᑕᕐᒪᑦ. ᑖᒃᑯᐊ ᖃᓄᐃᓕᐅᖅᑕᐅᕙᓪᓕᐊᔪᓂᒃ ᑲᓇᑕᓕᒫᒧᑦ. ᑖᓐᓇ 

ᐅᑭᐅᖅᑕᖅᑑᑉ ᐃᓗᐊᓃᑦᑐᓂᒃ ᓴᖅᑭᒃᑲᓐᓂᕆᐊᖃᕐᓂᕋᐃᓪᓗᑕ ᐅᖃᖅᓯᒪᐃᓐᓇᑲᑕᒃᑲᑦᑕ, ᑖᒃᑯᐊ ᑲᓇᑕᒥ 

ᐊᕕᑦᑐᖅᓯᒪᔪᓄᑦ ᐃᑲᔪᖅᑐᖅᑕᐅᓯᒪᓕᖅᓱᑕ ᑖᓐᓇ ᑲᔪᖏᖅᑎᒃᑎᓐᓇᐃᓐᓇᕐᓗᑎᒍᑦ.  

 

ᑕᐃᒃᑯᐊᓪᓗ ᑕᕝᕙᓂ ᑲᑎᒪᓪᓗᑕ ᑖᒃᑯᐊ ᒐᕙᒪᑐᖃᒃᑯᑦ ᐃᖏᕐᕋᔪᓕᕆᔨᒃᑯᑦ ᐊᖏᔪᖅᑳᖓᓄᑦ, ᐊᒻᒪᓗ 

ᑮᓇᐅᔭᓕᕆᔨᒃᑯᑦ ᒥᔅᑕᖓᓐᓄᑦ. ᑎᓕᐅᕆᓚᐅᖅᑐᒍᑦ ᑖᒃᑯᐊ ᓴᖅᑭᑕᐅᖃᑦᑕᖅᑐᐃᑦ ᓲᕐᓗ ᖃᓪᓗᓈᑎᑑᖅᑐᐃᑦ 

ᑲᓇᑕᒥ ᓂᐅᕐᕈᑎᖃᖅᐸᖕᓂᕐᒧᑦ ᐊᖅᑯᑎᒋᔭᐅᕙᒃᑐᒧᑦ ᑮᓇᐅᔭᖁᑎᒋᔭᐅᔪᑦ (national trades corridor fund) 

ᐅᕝᕙᓘᓐᓃᑦ ᐃᒪᕕᐅᑉ ᓴᐳᒻᒥᔭᐅᓂᖓᓄᑦ ᐸᕐᓇᐅᑎ (oceans protection plan). ᑕᒪᒃᑯᓂᖓᕈᔪᖅ 

ᓴᖅᑭᔮᖅᑐᖃᐃᓐᓇᖁᓪᓗᑎᒍᑦ, ᐃᑲᔪᖅᑐᖃᑦᑕᕐᒪᑕ ᓄᓇᓖᑦ ᓴᓇᔭᐅᖁᔭᖏᓐᓂᒃ. ᑕᒪᓐᓇᐃᑎᓪᓗᒍ ᑖᓐᓇ 

ᑲᔪᖏᖅᑐᓐᓇᓱᐃᓐᓇᓱᑎᒍᑦ ᐅᖃᐅᓯᕆᓚᐅᖅᑕᕗᑦ.  

 

ᒫᓐᓇ ᑭᓱᓂᒃ ᓴᓇᓂᐊᖅᑕᑦᑎᓐᓂᒃ ᐸᕐᓇᐅᓯᒪᖏᓐᓇᑦᑕ ᑭᓯᐊᓂ, ᑖᒃᑯᐊ ᐅᖃᐅᓯᐅᖃᑦᑕᖅᑐᐃᑦ 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᕋᑖᖅᑕᖏᑦ ᐊᖅᑯᓯᐅᕐᓂᖅ. ᑖᓐᓇ ᐱᕙᓪᓕᐊᑐᐃᓐᓇᕐᒪᑦ, ᑖᓐᓇᓗ 

ᐱᓇᓱᐃᓐᓇᕐᓂᐊᖅᓱᑎᒍᑦ ᒐᕙᒪᐅᓪᓗᑕ ᑖᒃᑯᐊ ᒐᕙᒪᑐᖃᒃᑯᑦ ᐃᑲᔪᖅᑎᒋᓗᑎᒍᑦ. ᖁᔭᓐᓇᒦᒃ, ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᒃᑎᔩ. ᖁᔭᓐᓇᒦᒡᓗ ᒥᓂᔅᑕ. ᕿᑭᖅᑕᒥᐅᑕᐅᓗᐊᖅᑐᐊᓘᓕᖃᑦᑕᕋᑦᑕ ᓯᑯ 

ᐋᖅᑭᐊᓂᖏᑎᓪᓗᒍ ᐊᒻᒪ ᐃᒪᓐᖑᖏᑎᓪᓗᒍ ᐊᓄᓪᓚᒃᓯᓗᐊᓕᖃᑦᑕᕋᑦᑕ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᒐᒥ ᑖᒃᑯᐊ ᑐᓴᖅᑎᒃᑎᓚᐅᖅᓯᒪᒻᒪᑦ ᒐᕙᒪᑐᖃᒃᑯᑦ ᓄᓇᕘᓪᓗ ᒐᕙᓚᒃᑯᖏᑦ 

ᒥᓂᔅᑕᓚᐅᕐᒪᑕ ᐃᒪᓐᓇ ᐅᖃᓚᐅᖅᑐᑦ. ᐅᑭᐅᖅᑕᖅᑐᒥᐅᑦ ᐅᓄᖅᑐᑦ ᓄᓇᖃᖅᑳᖅᓯᒪᔪᑦ ᓄᓇᖏᑦ ᑕᑎᖃᖃᑦᑕᕐᒪᑕ 

ᖃᖓᑕᓲᒃᑯᑦ ᑭᓯᐊᓂ ᐱᔨᔅᓯᖅᑕᐅᔪᓐᓇᕐᓗᑎᒃ. ᐱᖃᓯᐅᑎᓪᓗᒋᑦ ᐋᓐᓂᐊᖅᑐᑦ ᐊᐅᓪᓚᑎᖏᓐᓄᑦ, ᐊᕐᕌᒍᓕᒫᒧᑦ 

ᐊᖅᑯᓯᐅᕈᓐᓇᕈᑎᒃ ᐱᕙᓪᓕᐊᔪᓕᕆᓂᕐᒧᑦ ᐳᓚᕋᑦᑐᓕᕆᔨᒃᑯᓪᓗ. 

 

ᐅᖃᖅᑏ, ᒥᓂᔅᑕ ᐅᖃᖅᑲᐅᖕᒪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐃᖏᕐᕋᔾᔪᑎᓕᕆᓂᕐᒧᓪᓗ. 

ᐃᖅᑲᓇᐃᔭᖃᑎᖃᕐᓂᐊᖅᑐᑦ ᑕᒪᒃᑯᓇᓐᖓᑦ ᐊᒃᑐᖅᑕᐅᓯᒪᔪᓂᒃ, ᑕᑎᒋᔭᐅᔪᓐᓇᖅᑐᓂᒃ ᐊᑭᑐᓗᐊᖏᑦᑐᓂᒃ 

ᖃᖓᑕᓲᖃᖁᓪᓗᒍ ᐅᑭᐅᖅᑕᖅᑐᒥᒃ ᐅᖓᓯᒃᑐᒥ ᓄᓇᖃᖅᑐᑦ ᑲᓇᑕᒥ.  

 

ᐅᖃᖅᑏ, ᑕᒪᕐᒥᒃ ᒥᓂᔅᑕᓗ ᐅᕙᖓᓗ ᑭᒡᒐᖅᑐᐃᒐᓐᓄᒃ ᐅᖓᓯᒃᑐᒥᒃ ᕿᑭᖅᑖᓗᖕᒥᒃ ᓄᓇᖁᑎᒋᔭᐅᔪᓂᒃ. 

ᖃᖓᑕᓲᒃᑯᑦ ᖃᖓᑦᑕᐅᑎ ᐊᑭᑐᔪᒻᒪᕆᐊᓘᖕᒪᑦ ᓂᕈᐊᖅᑎᖁᑎᒋᔭᑦᑎᓐᓄᑦ ᐊᑐᖅᑕᐅᔭᕆᐊᒃᓴᖅ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᖅᓯᒪᓕᕐᒪᖔᑕ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᑭᑭᓐᓂᖅᓴᐅᓕᖁᓪᓗᒍ 

ᖃᖓᑕᓲᒃᑯᑦ ᐊᐅᓪᓚᑲᑕᓐᓂᖅ ᓄᓇᕗᒻᒥᐅᓄᑦ? ᖁᔭᓐᓇᒦᒃ, ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᑲᑎᒪᔨᐅᔪᖅ 

ᐱᕕᖃᕐᒪᑦ ᐅᖃᐅᓯᕆᔭᐅᔪᓐᓇᕐᓂᐊᕐᒪᑕ ᑕᒪᒃᑯᐊ ᐃᕐᖐᓇᖅ ᐃᓱᒫᓘᑎᒋᓪᓚᕆᒃᑕᑦᑎᓐᓂᒃ ᒐᕙᒪᑐᖃᒃᑯᑦ ᒪᓕᒐᖏᑦ 

ᐱᓪᓗᒋᑦ. ᒪᕐᕉᒃ ᑖᓐᓇ ᐊᒡᒋᖅᑐᖅ ᑕᒫᓃᓕᕇᖅᑐᖅ ᐱᖃᑖ ᐅᖃᐅᑕᐅᓕᖅᑐᖅ, ᓯᕗᓪᓕᖅᐹᖅ ᑖᒃᑯᐊ 

ᖃᖓᑕᓲᑎᑕᖃᖃᑦᑕᕐᒪᑕ. ᖃᖓᓲ ᖃᖓᑕᓂᕆᖃᑦᑕᖅᑕᖏᑦ ᐃᓄᐃᓴᒡᓕᒋᐊᖅᑕᐅᖕᒪᑕ ᖃᓪᓗᓈᑦ ᓄᓇᖓᓂᑐᑦ, 

ᐃᑲᕐᕋᖃᓕᕐᒪᑕ.  

 

ᐅᑭᐅᖅᑕᖅᑐᒥᐅᑎᓪᓗᑕᓕ ᑕᐃᒃᑯᐊ ᐅᐸᒐᓱᒃᑕᕗᑦ ᐊᒻᒪᓗᑦᑕᐅᖅ ᓇᓖᕌᑦ ᖃᖓᑕᓲᖅᑏᑦ ᒥᕝᕕᒋᔭᕆᐊᖃᖅᑕᖏᑦ 

ᐅᖓᓯᒃᑐᐊᓘᖕᒪᑕ.  

 

ᖃᓪᓗᓈᑦ ᓄᓇᖓᓂᓕ ᑕᐃᒃᑯᐊ ᒪᓕᒐᖁᑎᒋᔭᖏᑦ ᐅᑭᐅᖅᑕᖅᑐᒧᑦ ᐊᑐᖅᑕᐅᓕᕌᖓᑕ ᐊᑑᑎᖃᖏᒻᒪᑕ. 

ᑲᓇᐃᑎᐊᓐ ᓄᐊᑦᑯᓐᓄᑦ ᐅᖃᖃᑎᖃᖅᑐᒍᑦ ᐅᖓᓯᓐᓂᕆᔭᖏᑦ ᑕᒪᒃᑯᐊ ᖃᖓᑕᓂᕆᖃᑦᑕᕐᓂᐊᖅᑕᖓᑕ 

ᐃᑲᕐᕋᖏᓪᓗ. ᑖᒃᑯᐊ ᐃᕐᖐᕐᓇᖅ ᐊᒃᑐᐃᓯᒪᖕᒪᑕ ᐅᖃᓚᐅᕐᒪᑕ 30%-ᒥᒡᒎ ᐊᑭᒃᑐᕆᐊᕐᒪᑕ ᐊᐅᓚᓂᕆᔭᖏᑦ. 

 

ᑖᓐᓇ ᐃᓱᒫᓗᓐᓇᕐᒪᑦ ᑕᒪᓐᓇ ᐊᔭᐅᖅᑐᐃᖏᓐᓇᖅᑕᕋ ᒐᕙᒪᑐᒃᑯᓐᓄᑦ ᕿᒥᕐᕈᓇᖕᓂᐊᕐᒪᑦ ᐅᑭᐅᖅᑕᑑᑉ ᓯᕿᓂᖅ 

ᓂᐱᖃᑦᑕᕐᕕᖓᑕ ᑭᒡᓕᐊᓂᒃ. ᑕᕝᕙᖓᑦ ᐱᒋᐊᕐᓗᒍ ᖃᓄᖅ ᐊᐅᓚᓂᕆᖃᑦᑕᕐᒪᖔᑕ, ᐊᑕᐅᓯᕐᒥᒡᓗ 

ᒥᑦᑕᕐᕕᖃᖅᖢᑎᒃ, ᐊᖅᑯᓯᖃᕋᑎᒡᓗ. ᐊᒃᓱᐊᓗ ᐊᒃᑐᐃᓂᖃᕐᒪᑦ.  

 

ᐊᒻᒪᓗᑦᑕᐅᖅ ᐱᖃᑎᖓ ᐊᒃᑐᐃᓂᖃᓕᕐᒥᔪᑦ ᐅᖃᐅᓯᕆᔭᐅᓕᖅᑐᑦ ᑕᒪᒃᑯᐊ ᒥᑦᑕᖅᑐᖅᐸᓪᓕᐊᓕᖅᖢᓂ, ᐃᑲᕐᕋᐅᑉ 

ᒪᐃᓕᖓ ᐊᕝᕙᐊᓂᒃ ᑕᐃᒪᓐᓇ ᖃᖓᑕᓲᑦ ᑎᑭᑦᑕᕆᐊᖃᖏᒻᒪᑦ. ᖃᓪᓗᓈᓂ ᖃᓪᓗᓈᑦ ᓄᓇᖓᓂᓪᓕ ᑕᒪᒃᑯᐊ 

ᒪᓕᒐᖏᑦ 2-ᒪᐃᔪᔅᓂᒃ ᐊᑐᖃᑦᑕᕐᒪᑕ ᐅᖓᓯᓐᓂᖃᕆᐊᖃᖅᑐᑦ ᐅᕙᒍᓪᓕ ᐅᑭᐅᖅᑕᖅᑐᕐᒥᐅᑕᐅᒐᑦᑕ ᖃᓄᕐᓕ 

ᐊᑦᑐᐃᓂᖃᕐᓂᐊᖅᐱᑦ ᒥᑦᑕᕐᕕᓕᒫᒃᑎᐊᒃᑎᓐᓂᒃ. 

 

ᑕᕝᕙ ᑖᒃᑯᐊ ᒫᓐᓇ ᐅᖃᐅᓯᕆᓯᒪᓕᖅᑕᕗᑦ ᑲᑎᒪᑎᓪᓗᑕ ᑕᐃᑲᓂ ᐊᒻᒪᓗᑦᑕᐅᖅ ᐃᓛᒃ, 

ᑲᑎᒪᖃᑎᖃᕋᓱᖃᑦᑕᖅᑐᒍᑦ ᐊᑯᓚᐃᑦᑐᒃᑯᑦ ᒐᕙᒪᑐᖃᒃᑯᑦ ᒥᓂᔅᑕᖓᓄᑦ ᐊᑭᑦᑐᕈᔾᔭᐅᓂᐊᕋᑦᑕ ᐊᒃᓱᐊᓗᒃ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: (ᑐᓵᔨᑎᒍᑦ) ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᒥᓪᓗ ᐊᐱᖅᑯᑏᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᒃᑎᔩ. ᖁᔭᓐᓇᒦᒃ ᒥᓂᔅᑕ ᐊᓕᐊᓇᐃᒋᕙᕋ ᑕᒪᒃᑯᓂᖓ 

ᐅᖃᐅᓯᖃᖃᑎᖃᖃᑦᑕᖅᐸᓪᓕᐊᓂᖓᓄᑦ ᑲᔪᓯᑦᑎᐊᖏᓐᓇᖁᓇᖅᐳᖅ ᓈᒻᒪᓐᓂᖅᓴᒧᑦ ᐋᖅᑭᖁᓪᓗᒍ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ ᑐᓴᖅᑎᒃᑎᓚᐅᕐᒪᑕ ᒫᓐᓇᕋᑖᖑᓚᐅᖅᑐᖅ ᒐᕙᒪᑐᖃᒃᑯᑦ 

ᑲᑎᒪᖃᑎᒋᔭᐅᑎᓪᓗᒋᑦ ᓄᓇᕗᒻᒥᐅᑦ ᒐᕙᒪᖏᓐᓄᑦ ᐅᖃᓚᐅᕐᒪᑕ ᐃᒪᓐᓇ, ᒥᓂᔅᑕ ᐅᖃᐅᓯᖃᓚᐅᖅᑐᖅ 

ᓇᓗᓇᓐᖏᑦᑐᒃᑯᑦ ᓂᕆᐅᓇᖅᑐᑦᑯᑦ ᐊᓯᔾᔨᑲᑕᒍᓐᓇᖅᑐᒃᑯᑦ ᑮᓇᐅᔭᖅᑐᕈᑎᒃᓴᓂᒃ ᐊᑯᓂᐅᔪᖅ ᑐᓂᔭᐅᓂᐊᕐᒪᑕ 

ᓴᓇᔾᔪᑕᐅᖃᑦᑕᕐᓂᐊᕐᒪᑕ ᐊᖅᑯᓯᐅᕈᑕᐅᓗᑎᒃ ᒥᑦᑕᕐᕕᓕᐅᕈᑕᐅᓗᑎᒃ ᐊᒻᒪ ᐃᑳᕐᕕᓕᐅᕈᑕᐅᓗᑎᒃ.  

 

ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᒥᑦᑕᕐᕖᑦ ᐃᒡᓗᓕᖕᒥ ᓴᓂᕋᔭᖕᒥᓗ ᓴᓇᔭᐅᔭᕆᐊᖃᓕᕐᒪᑕ ᓄᑖᕈᕆᐊᖅᑕᐅᓗᑎᒡᓗ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐊᖏᖅᓯᒪᓕᕐᒪᖔᑕ ᒐᕙᒪᑐᖃᒃᑯᑦ ᑕᐃᑲᓂ ᑲᑎᒪᑎᓪᓗᒋᑦ 

ᐅᓄᖅᓯᒋᐊᖅᑕᐅᔾᔪᑎᒃᓴᖏᑦ ᒥᑦᑕᕐᕕᓕᕆᓂᕐᒧᑦ ᐊᑭᑐᔪᓄᑦ ᐃᑲᔪᖅᑐᐃᔾᔪᑎᒃᓴᓄᑦ ᐱᓕᕆᔾᔪᑎᒃᓴᐃᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᑐᒧᖓ ᐅᖃᐅᓯᕆᔭᕗᑦ 

ᑲᑐᔾᔨᖃᑎᒌᑦᑎᐊᓚᐅᖅᑐᒍᑦ ᒐᕙᒪᑐᖃᒃᑯᑦ ᐊᒻᒪᓗ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᑦ ᐊᒻᒪᓗᑦᑕᐅᖅ ᐅᑭᐅᖅᑕᖅᑐᒥ 

ᐅᖓᓯᒃᑐᒥᒃ ᒥᑦᑕᕐᕕᖃᖅᑐᑦ ᑕᒪᒃᑯᐊ ᐊᔭᐅᖅᑐᐃᖏᓐᓇᖃᑦᑕᖅᑐᖓ ᑖᒃᑯᐊ ᐊᑭᑐᔪᓄᑦ ᐅᑭᐅᖅᑕᖅᑐᒥ 

ᒥᑦᑕᕐᕕᓕᕆᔾᔪᑎᒃᓴᓄᑦ ᑕᒪᒃᑯᓂᖓ ᐱᔭᕆᐊᖃᕋᑦᑕ ᒥᓂᔅᑕᕈᕋᒪ ᐃᖏᕐᕋᔾᔪᑎᓕᕆᓂᕐᒧᑦ.  



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᒻᒥᓂᖅ ᑕᒻᒪᖅᓯᒪᔪᖅᓯᐅᖅᑕᐅᓚᐅᕐᒪᑕ ᑐᒃᓯᕋᓚᐅᖅᑐᑦ ᐅᑭᐅᖅᑕᖅᑐᒥ ᒥᑦᑕᕐᕕᖕᒥ ᐃᑲᔪᖅᑐᐃᔾᔪᑎᒃᓴᓂᒃ 

ᐱᓕᕆᖁᓪᓗᒋᑦ ᑕᒪᓐᓇ ᐅᖃᐅᓯᕇᓐᓇᑦᑎᐊᖅᑕᕋ ᒐᕙᒪᑐᖃᒃᑯᑦ ᒥᓂᔅᑕᒋᔭᖏᓐᓄᑦ. ᑕᒪᒃᑯᓂᖓ 

ᑮᓇᐅᔭᖅᑖᕐᕕᖃᕈᒪᓪᓗᑕ ᐊᒻᒪ ᑮᓇᐅᔭᓂᒃ ᐊᑐᖁᓪᓗᒋᑦ ᓄᓇᕗᑦ ᐃᓗᐊᓂ.  

 

ᑕᒪᓐᓇ ᑲᔪᓰᓐᓇᕐᓗᖓ ᐊᔭᐅᖅᑐᐃᔾᔪᑎᒋᓂᐊᖅᑕᕋ ᐊᒻᒪᓗᑦᑕᐅᖅ ᑖᔅᓱᒧᖓ ᒐᕙᒪᑐᖃᒃᑯᑦ ᐊᒻᒪᓗᑦᑕᐅᖅ ᑲᓇᑕᐅᑉ 

ᐊᒡᒍᖅᑐᖅᓯᒪᓂᐊᓂᒃ ᒥᓂᔅᑕᐃᑦ ᑲᑎᒪᑎᓪᓗᒋᑦ ᐅᑭᐅᖅᑕᖅᑐᕐᒥᐅᒧᑦ ᑐᕌᖑᔪᖅ ᐊᒃᓱᐊᓗᒃ ᐳᖅᑐᔪᕐᒪᕆᐅᓚᐅᕐᒪᑦ 

ᐃᓚᖓᑦ ᑕᐃᓐᓇ ᐱᓕᕆᐊᒃᓴᕆᓚᐅᕋᑦᑎᒍ ᑐᖏᓕᖅᐳᑦ ᒥᓂᔅᑕᐅᔪᑦ ᓴᓇᓂᐊᕐᒪᑕ ᓴᓇᔾᔪᑎᒃᓴᓄᑦ ᐸᕐᓇᐅᑎᓄᑦ 

ᑎᓕᔭᐅᓯᒪᓪᓗᑎᒃ ᐅᓂᒃᑳᓕᐅᕐᓂᐊᕐᒪᑕ ᐊᕐᕌᒍ ᐊᐅᔭᖅ ᔭᓗᓇᐃᒥ ᑲᑎᒪᓂᐊᖅᑐᑦ.  

 

ᑕᒪᒃᑯᐊ ᒐᕙᒪᑐᖃᒃᑯᑦ ᒥᓂᔅᑕᖏᑦ ᑕᒻᒪᖏᒃᑐᓂᒃ ᑐᓴᒐᒃᓴᓂᒃ ᑐᓂᖁᓪᓗᒍ ᑐᓂᔭᐅᖁᓪᓗᒋᑦ 

ᐃᑲᔪᖅᑐᖅᑕᐅᔪᓐᓇᕐᓂᐊᕐᒪᑦ ᒐᕙᒪᑐᖃᒃᑯᑦ ᒥᓂᔅᑕᐅᖃᑎᒋᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 823 - 6(2): ᓄᓇᒃᑰᕈᑎᓕᕆᔨᒃᑯᑦ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑎ. (ᑐᓵᔨᑎᒍᑦ) ᓯᕗᓪᓕᖅᐹᒥᒃ ᐊᕐᓇᐃᑦ ᐅᓪᓗᖓᓂ ᐅᓪᓗᖃᑦᑎᐊᕐᓕᑦ 

ᓄᓇᕐᔪᐊᕐᒥ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓃᑦᑐᓪᓗ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐱᕙᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ.  

 

ᐅᖃᖅᑏ, ᑲᑎᒪᔨᐅᖃᑎᒃᑲ ᐃᓱᒫᓘᑎᒥᒃ ᓴᖅᑭᑦᑎᓯᒪᓕᕐᒪᑕ ᐅᓄᑲᓪᓚᒃᑐᓂᒃ ᓄᓇᓯᐅᑎᓂᒃ 

ᐊᖁᑦᑕᕆᐅᕈᓐᓇᖅᓯᐅᑎᓂᒃ ᖃᐅᔨᓴᐃᓂᖅ ᓚᐃᓴᓐᑖᖅᑎᒃᑎᓂᕐᓗ.  

 

ᒥᓂᔅᑕ ᐊᑐᕉᒪᖅᑕᖏᑦ ᖃᐅᔨᒪᒻᒪᓂᓛᒃ ᐱᓕᕆᕕᖓᓐᓂ ᑲᑎᓪᓗᒋᑦ 18−ᖑᒻᒪᑕ ᑖᒃᑯᐊ ᓄᓇᓯᐅᓯᕆᕕᒻᒥ 

ᐃᖅᑲᓇᐃᔭᖅᑐᑦ. ᓇᓕᐊᑦ ᐃᖅᑲᓇᐃᔭᖅᑏᑦ ᓇᓃᑉᐸᑦ ᕿᑎᕐᒥᐅᓂ ᐊᒻᒪ ᓇᓗᓇᐃᖅᓯᔪᓐᓇᖅᐲᑦ ᓇᓕᐊᑦ 

ᐃᖅᑲᓇᐃᔮᑦ ᐃᓄᖃᓐᖏᒻᒪᖔᑕ? (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᕆᔪᓐᓇᖅᑕᕋ 

ᐱᓕᕆᕕᕗᑦ ᐱᓪᓗᒍ ᒫᓐᓇ ᐱᖓᓱᐃᑦ ᐃᖅᑲᓇᐃᔮᒃᓴᑦ ᐅᖅᓱᖅᑑᕐᒦᒃᑐᑦ. ᒫᓐᓇ ᑐᓴᒐᒃᓴᐃᑦ ᐱᓯᒪᔭᒃᑲ ᐊᑕᐅᓯᖅ 

ᐃᓐᓄᒃᓯᒪᓐᖏᑦᑐᖅ ᐃᖅᑲᓇᐃᔮᒃᓴᖅ ᐊᒻᒪᓗᑦᑕᐅᖅ ᓚᐃᓴᓐᔅᑖᕈᑎᒃᓴᐃᑦ ᑕᒪᒃᑯᐊ ᐊᖁᑦᑐᓐᓇᐅᑎᑖᕈᓐᓇᖁᓪᓗᒋᑦ 

ᑕᒪᒃᑯᐊ ᓱᒃᑲᓂᖅᓴᐅᓕᖁᓪᓗᒍ ᒐᕙᒪᒃᑯᑦ ᑐᖅᑲᖅᑕᕐᕕᖓᓂᒃ ᐃᖅᑲᓇᐃᔭᖅᑎᓂᒃ ᑕᑎᖃᖃᑦᑕᖅᑐᒍᑦ ᕿᑎᕐᒥᐅᓂᒃ. 

ᓄᓇᓕᓕᒫᖏᓐᓂ ᖃᐅᔨᒪᓐᖏᑦᑐᖓᓗ ᐃᓄᒃᓯᒪᓐᖏᑦᑐᒥᒃ ᐃᖅᑲᓇᐃᔮᓂᒃ ᐱᑕᖃᕐᒪᖔᖅ ᖃᐅᔨᒪᓐᖏᒃᖢᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑎ. (ᑐᓵᔨᑎᒍᑦ) ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᒐᕕᑦ. ᐊᕐᕌᒍᓄᑦ ᐊᓂᒍᖅᑐᓂᒃ 

ᐱᓕᕆᕕᒃ ᑕᒪᓐᓇ ᐃᖅᑲᓇᐃᔭᖃᑦᑕᑕᖅᓯᒪᒻᒪᑦ ᐃᓕᓐᓂᐊᖅᑎᒃᑎᓪᓗᑎᒃ ᓄᓇᕗᒻᒥᐅᑕᐃᑦ ᓄᓇᖃᖅᑐᑦ ᑕᐃᒪᓐᓇ 

ᐊᖁᑦᑐᓐᓇᐅᑎᓂᒃ ᖃᐅᔨᓴᐃᔪᓐᓇᕐᓗᑎᒃ ᐊᖁᑦᑕᕆᐅᖅᓴᑎᒃᑎᓗᑎᓪᓗ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᔅᓯᐅᕙᑦ ᑕᒪᒃᑯᐊ ᐃᓕᓴᕆᔭᐅᓯᒪᔪᑦ ᐊᖁᑦᑐᓐᓇᐅᑎᒧᑦ ᐃᓕᓐᓂᐊᖅᑎᒃᑎᔪᓐᓇᖅᑐᑦ 

ᖃᐅᔨᓴᐃᔪᓐᓇᖅᑐᓪᓗ? (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᓗᓇᐃᕈᓐᓇᖅᑕᒃᑲ ᖁᕐᓗᖅᑐᖅ 

ᑖᓐᓇ ᐃᓚᖓ ᓄᓇᓕᒃ ᓄᓇᓕᖕᓂ ᖃᐅᔨᓴᐃᔪᖅ ᐊᖁᑦᑐᓐᓇᐅᑎᑖᕋᓱᒃᑐᖃᖅᑎᓪᓗᒋᑦ ᐃᓗᓕᑯᓘᔭᖏᓐᓂᒃ 

ᖃᐅᔨᒪᓐᖏᑦᑐᖓ ᖃᔅᓯᐅᒻᒪᖔᑕ ᑭᓯᐊᓂ ᓇᓗᓇᐃᕈᓐᓇᖅᑐᒍᑦ ᐃᓕᓐᓂᐊᖅᑎᑕᐅᓯᒪᒻᒪᑕ ᑕᒪᒃᑯᐊ 

ᖃᐅᔨᓴᐃᖃᑦᑕᕐᓂᐊᖅᑐᐃᑦ ᐊᖁᑦᑐᓐᓇᕋᓗᐊᕐᒪᖔᑕ ᐃᓄᐃᑦ ᐊᖁᑦᑐᓐᓇᐅᑎᑖᕋᓱᒃᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑏᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑎ. (ᑐᓵᔨᑎᒍᑦ) ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᒥᓂᔅᑕ ᖃᐅᔨᒪᒻᒪᑦ ᑖᓐᓇ 

ᒪᓕᒐᖅᑎᒍᑦ ᑎᑎᕋᖅᓯᒪᓂᖓ ᒪᓕᓪᓗᒍ 328.1 ᐊᑦᑕᓇᔾᔭᐃᖅᓯᒪᔾᔪᑏᑦ ᑕᒪᒃᑯᐊ ᐃᖏᕐᕋᔾᔪᑎᐅᔪᑦ ᐱᖁᔭᕐᔪᐊᖏᑦ 

ᓴᖅᑭᑕᐅᓚᐅᖅᓯᒪᔪᖅ ᐅᓂᒃᑳᖏᑦ ᑕᒪᒃᑯᓂᖓ ᐱᒻᒪᕆᐅᔪᓂᒃ ᑐᓴᒐᒃᓴᓂᒃ ᑐᕌᖓᔪᑦ ᑐᓴᖅᑕᐅᔪᒪᔪᐃᓐᓇᐃᑦ 

ᒪᓕᒐᓕᐅᕐᕕᒻᒥ ᑕᖅᑲᒃᑯᓂᖓᓗ ᐊᖁᑎᐅᔪᓄᑦ.  

 

ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ ᓴᖅᑭᑦᑎᓚᐅᕐᒪᑦ 2020-ᒥ ᐅᓂᒃᑳᓂᒃ ᒪᓕᒐᓕᐅᕐᕕᒻᒥ ᓅᕕᐱᕆ 8, 2022-ᖑᑎᓪᓗᒍ. 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᒻᒪᑦ ᑖᓐᓇ ᑭᖑᕙᖅᑕᐅᓪᓗᓂ ᓴᖅᑭᑕᐅᓐᓂᕐᒪᖔᑦ 2021 – 2022-ᒥᓗ 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᖅ. (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᒪᓕᒐᓕᐅᖅᑎ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓇᖅᑐᖅ ᐊᑕᐅᓯᕐᒥᒃ 

ᐃᓐᓄᒃᑕᐅᓯᒪᔪᖃᓐᖏᒻᒪᑦ ᐅᖅᓱᖅᑑᕐᒥ ᑕᒻᒪᖅᑲᐅᒐᒪ ᐱᖓᓱᑦ ᑖᒃᑯᐊ ᐃᓄᒃᑕᐅᓯᒪᔪᐃᓐᓇᐅᓕᖅᑐᑦ 

ᑭᖑᕙᖅᓯᒪᓐᓂᕋᒪ. ᐊᒻᒪᓗ ᐊᐱᖅᑯᑎᒋᔭᐃᑦ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓯᒪᓐᖏᓐᓂᖓ ᑕᐃᒃᑯᐊ ᖃᕆᓴᐅᔭᕐᒧᑦ 

ᐊᑕᐅᓯᕐᒧᑦ ᐃᓕᐅᖅᑲᕋᓱᒃᑕᕗᑦ ᓇᓃᕈᓘᔭᕐᒪᑕ ᒫᓐᓇ. 

 

ᐊᒻᒪᓗ ᓇᓗᓇᐃᖅᓯᔪᒪᓪᓗᖓ ᐃᖅᑲᓇᐃᔭᖅᑎᒃᑲ ᑎᓕᓯᒪᔭᒃᑲ ᐊᑐᐃᓐᓇᕈᖅᑎᑕᐅᖁᓪᓗᒋᑦ ᑕᐃᒃᑯᐊ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᔪᓐᓇᕐᓂᐊᕐᒪᑕ, ᓴᖅᑕᐅᓂᐊᖅᑐᑦ ᒪᓕᒐᓕᐅᕐᕕᒻᒧᑦ ᒫᓐᓇᓗ ᐃᖅᑲᓇᐃᔮᕆᓪᓗᑎᒃᑯᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ.  

 

ᐊᐱᖅᑯᑦ 824 - 6(2): ᑐᐊᐸᐃᑦ ᐊᐅᓚᑕᐅᓂᖏᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᒃᑎᔩ. ᐅᓪᓗᑯᓪᓗ ᐊᓕᐊᓇᐃᑦ happy Friday-ᖃᔅᓯ ᓄᓇᕘᒥᐅᑦ 

ᐃᖅᑲᓇᐃᔭᖅᑏᓪᓗ ᐊᖏᕐᕋᖅᓯᒪᑲᐃᓐᓇᕐᓂᐊᓕᕐᒥᒐᔅᓯ ᐱᓕᕆᐊᔅᓴᓯᓐᓂᓪᓗ. ᑐᓱᓇᖅᑯᓯ ᒥᖅᓱᕐᓂᐊᖅᑐᓪᓗ 

ᓴᓗᒻᒪᓴᕐᓂᐊᑐᓪᓗ ᓴᓇᓂᐊᖅᑐᓪᓗ ᐊᐅᓪᓚᓂᐊᖅᑐᓪᓗ ᓄᓇᒥᓐᓂᒃ. ᖁᕕᐊᒃᑯᓲᑎᓪᓚᕆᑉᐸᔅᓯ 

ᖁᕕᐊᓱᓪᓚᕆᑦᑐᖓᑦᑕᐅᖅ ᒫᓐᓇ ᐅᓪᓛᖅ.  

 

ᐅᓇ ᐊᐱᖅᑯᑎ ᐊᐱᖅᓱᕈᒪᓪᓗᒍ ᐅᖃᖅᑏ, ᑐᕌᖅᑐᖅ ᕼᐊᒻᒪᓚᓕᕆᔨᒃᑯᓐᓄᑦ ᒐᕙᒪᒃᑯᓐᓂ ᒥᓂᔅᑕᖓᓐᓄᑦ 

ᐊᐅᓪᓚᕆᐊᓚᐅᓐᖏᓐᓂᖓᓂ ᐃᓱᒫᓗᒋᐊᔭᑲᐃᓐᓇᕈᒪᒋᓪᓗᖓ.  

 

ᐊᐱᖅᑯᑎᒋᔪᒪᔭᕋ ᐅᓇ ᒥᓂᔅᑕᒧᑦ ᐅᖃᖅᑏ, ᐅᖃᖅᑳᕐᓗᖓᖃᐃ ᖁᕕᐊᒋᓪᓚᕆᒃᑲᒃᑯ ᑕᑯᑦᑕᓯᓐᓇᓕᕐᓂᐊᓕᕋᑦᑕ 

ᓄᓇᓕᐅᔪᓂᒃ ᐅᕙᖓ ᑭᒡᒐᑐᖅᑕᖏᓐᓂᒃ ᐃᓪᓗᓕᐅᕐᕕᐅᓛᖅᑐᓂᒃ ᓇᑉᐸᐃᕕᐅᓛᖅᑐᓂᒃ ᐱᔾᔪᑎᖃᖅᑐᖓ 

ᖁᕕᐊᒋᒐᒃᑯ ᑕᒫᓂ ᐅᑭᐅᔅᓵᖑᓂᐊᖅᑐᒥ ᐱᓗᐊᖅᑐᖅ.  

 

ᑕᐃᒪᓐᓇᐃᓐᓂᑯᖓᓄᑦ ᐅᖃᖅᑏ, (ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕ ᖁᕕᐊᓱᒃᑐᖓ ᐱᐅᔪᓂᒃ ᑐᐊᐸᖕᓂᒃ  



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᐃᓐᓇᖅᑕᖃᕆᐊᖃᖅᑐᖅ ᑕᒪᒃᑮᓐᓂᒃ ᓄᓇᓕᖕᓂ. ᓄᓇᐃᑦ ᓴᓇᔭᐅᑦᑎᐊᕐᓂᖅᓴᐅᓲᖑᖕᒪᑕ ᑐᐊᐸᒃᑕᖃᖅᑎᓪᓗᒍ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ ᐱᓕᕆᕝᕕᖓ ᓯᖃᓪᓕᖅᑎᒃᑎᓂᕐᒧᑦ ᖃᐅᔨᓴᐃᓂᐊᕐᒪᖔᑦ ᑲᖏᖅᖢᒑᐱᖕᒥ 

ᕿᑭᖅᑕᕐᔪᐊᕐᒥᓗ? ᑐᐊᐸᖃᑦᑎᐊᖁᓪᓗᒋᑦ. (ᑐᓵᔨᑎᒎᕈᓐᓂᖅᑐᖅ) ᖃᓪᓗᓈᑐᑦ ᐅᖃᑦᑎᐊᖅᑰᓐᖏᒃᑲᓗᐊᖅᐸᕋ 

ᑐᑭᓯᓇᖅᐸᑦ ᐋᖅᑭᒃᑕᐅᒋᐊᕐᓂᐊᕐᒥᔪᖅ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ, ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᑦᓯᐊᖅᐸᕋᑦᑕᐅᖅ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. ᑕᒪᒃᑯᐊ ᓂᕆᐅᒋᔭᐅᖃᑦᑕᖅᑐᐃᑦ ᓄᓇᓕᖕᓂ ᐃᒡᓗᐃᑦ ᐱᔾᔪᑎᒋᓪᓗᒋᑦ ᐊᐱᖅᓲᑎᒋᒻᒪᒍ 

ᑕᒪᒃᑯᐊᓗ ᑐᐊᐸᓕᐅᕈᑏᑦ ᐊᑐᐃᓐᓇᐅᒋᐊᖃᖅᑎᓪᓗᒋᑦ ᕼᐊᒻᓚᒃᑯᑎᒍᑦ. ᑖᒃᑯᐊ ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑏᑦ 

ᕿᒥᕐᕈᓇᖃᑦᑕᖅᑐᒍᑦ ᐊᒻᒪᓗ ᖃᐅᔨᓴᓚᐅᖅᑐᒍᑦ ᐊᔾᔨᒌᓐᖏᑦᑐᓂᒃ ᓄᓇᓕᓐᓂ. ᑖᒃᑯᐊᓗ ᕿᑭᖅᑕᕐᔪᐊᕐᓗᓂ 

ᑲᖏᖅᑐᒑᐱᒃ ᐃᓚᒋᔭᐅᓚᐅᕐᒪᖔᑎᒃ ᑐᑭᓯᒋᐊᒃᑲᓐᓂᕆᐊᖃᕋᔭᖅᑐᖓ ᑭᓯᐊᓂ. 

 

ᐅᖃᖅᑏ, ᑖᒃᑯᐊ ᐃᓚᑦ ᕼᐊᒻᓚᐅᔪᑦ ᓲᕐᓗ ᒫᓐᓇ ᐱᓕᕆᐊᕆᖐᕐᒪᒍ. ᐃᓚᖏᑦ ᐱᑕᖃᓐᖏᑦᑐᑎᓪᓗᒍ ᑕᒪᒃᑯᓇᓐᖓᑦ 

ᑐᐊᐸᓕᐅᕈᑎᓂᒃ. ᑭᓯᐊᓂ, ᑖᓐᓇ ᓯᕗᒧᐊᒍᑎᒋᒐᓱᐊᖅᑲᕗᑦ ᐊᒻᒪᓗ ᐱᑕᖃᓐᖏᓐᓂᖏᖅᑲᐃ 

ᕿᒥᕐᕈᓂᖅᓴᕆᓪᓗᑎᒍᑦ ᐊᒻᒪᓗ ᓯᕗᒧᐊᒍᑎᒋᒐᓱᐊᕐᓂᐊᖅᓱᑎᒍᑦ ᑲᑐᔾᔨᖃᑎᖃᕐᓗᑎᒃ ᑖᒃᑯᓂᖓ ᕼᐊᒻᓚᒃᑯᓐᓂ. 

ᖁᔭᓐᓇᒦᒃ, ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐄᓛᒃ ᑖᓐᓇ ᐊᑯᓂ ᐅᑕᖅᑭᓯᒪᒻᒪᑕ ᑭᒡᒐᑐᖅᑕᒃᑲ ᐅᑕᖅᑭᖃᑕᐅᓯᒪᓪᓚᕆᒻᒪᑕ 

ᐃᓪᓗᓂᒃ ᑭᓐᖒᒪᑦᑎᓂᕐᒥᒃ ᐃᓪᓗᔅᓴᖅᑖᕆᐊᖃᕐᓂᕐᒥᒃ ᐃᓪᓗᑭᔅᓱᓂᕐᒥᒃ. ᑕᒪᒃᑯᐊ ᑭᖑᕙᕈᑕᐅᔪᓐᓇᖅᑐᐃᑦ 

ᓄᖅᑲᖓᔾᔪᑕᐅᖁᓐᖏᓪᓚᕆᒃᑲᒃᑭᑦ ᐅᐸᓗᖓᐃᔭᕆᐊᖃᕋᔭᑦᑕ ᓯᕗᓂᒃᑎᑎᐊᕙᓕᐊᓘᒐᑦᑕ.  

 

ᑕᐃᒪᓕ ᑕᕝᕙᓂ ᐅᖃᖅᑏ, (ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕ ᖃᐅᔨᒪᕗᖅ ᐱᓕᕆᕕᖓᑦ ᒫᓐᓇᕈᓘᓚᐅᖅᑐᖅ 

ᓴᖅᑭᑦᑎᓚᐅᕐᒪᑦ ᓯᖃᑦᑎᕆᓂᖅ ᑐᐊᐸᖃᕈᓐᓇᕐᓂᐊᕐᒪᑕ. ᐊᒻᒪᓗ ᑕᒪᓐᓇ ᐃᑲᔪᖅᑐᑦᑎᐊᖅᖢᒍ. ᑖᓐᓇ 

ᐋᖅᑭᒃᑕᐅᓯᒪᖕᒪᑦ ᕼᐊᒻᓚᒃᑯᑦ ᒪᑭᒪᑎᒃᑎᔪᓐᓇᕐᓂᐊᕐᒪᑕ ᓴᓇᕙᓪᓕᐊᓗᑎᒡᓗ ᓄᓇᓕᖕᓂ. ᐊᒻᒪᓗ ᐱᖁᑎᕐᔪᐊᑦ 

ᑕᒪᒃᑯᐊ ᓴᓇᔭᐅᕙᓪᓕᐊᖁᓪᓗᒋᑦ ᑐᐊᐸᒥᒃ ᐊᑐᐃᓐᓇᖃᕐᓗᑎᒃ. ᐅᖃᑦᑎᐊᕋᓗᐊᖅᐸᕌ? ᑐᐊᐸᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ, ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᖓᑉᐸᕋ ᒪᓕᒐᓕᐅᖅᑎᐅᖃᑎᒐ. ᖃᓪᓗᓈᑎᑐᑦ 

ᐅᖃᕋᓱᐊᖅᓱᓂ ᐃᓚᖓᒍᑦ ᓇᑯᖓᓕᖃᑦᑕᕐᒪᑦ. ᐅᖃᖅᑎ, ᑖᓐᓇ ᒫᓐᓇᐅᔪᒥᒃ ᔮᓐᓄᐊᕆ 2024−ᖑᑎᓪᓗᒍ 

ᐊᑕᐅᓯᕐᒥᒃ ᓇᓗᓇᐃᖅᓯᓯᒪᔪᒍᑦ ᑕᕝᕘᓇ (ᑐᓵᔨᑎᒎᓕᖅᑐᖅ) ᑐᐊᐸᓕᕆᓂᕐᒧᑦ ᐱᓕᕆᐊᖅ (ᑐᓵᔨᑎᒎᕈᓐᓃᖅᑐᖅ) -

ᒃᑯᑎᒍᑦ ᖃᒪᓂ’ᑐᐊᖅ ᑖᒃᑯᐊ ᐋᖅᑭᓱᕈᔾᔭᐅᒐᓱᐊᖅᑐᑦ ᑕᒪᐃᓐᓇᐃᑦᑐᒥᒃ ᑐᐊᐸᓕᐅᕈᑎᑖᖁᓪᓗᒍ ᐊᒻᒪᓗ ᑭᓯᐊᓂ 

ᑖᒃᑯᐊ ᐱᓕᕆᖃᑎᒋᔭᕗᑦ ᐊᓯᖏᑦ ᑐᑦᓯᕋᐅᑎᓕᐅᖅᓯᒪᔪᑦ ᐱᒍᒪᔪᑦ ᐊᒥᓱᐃᑦ ᐱᒍᒪᑎᓪᓗᒋᑦ ᑖᓐᓇᓗ ᑮᓇᐅᔭᖅ 

ᓴᖅᑭᓚᐅᖅᑕᕗᑦ ᐆᑦᑑᒋᔭᐅᖃᑦᑕᓕᕐᒪᑕ ᕼᐊᒻᓚᒃᑯᓐᓂ ᐊᒻᒪᓗ ᐃᑲᔪᖅᑕᐃᓐᓇᕆᒍᒪᒐᓗᐊᖅᑕᕗᑦ ᐊᑕᐅᑦᓯᒃᑯᑦ 

ᑭᓯᐊᓂ ᑖᓐᓇ ᑮᓇᐅᔭᖅ ᓴᓂᕐᕙᓯᒪᔭᕗᑦ ᑭᓪᓕᖃᕐᒥᒻᒪᑦ ᐊᒻᒪᓗ ᑕᑯᒃᑲᓐᓂᕈᒪᑐᐃᓐᓇᓂᐊᖅᑐᒍᑦ ᕼᐊᒻᓚᒃᑯᓐᓂ 

ᐊᔪᓐᖏᑦᑐᓂᒃ. ᖁᔭᓐᓇᒦᒃ, ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐅᖃᑦᑎᐊᕈᒪᓗᐊᒧᑦ. ᑖᓐᓇ ᐊᐱᖅᑯᑎᒐ ᐳᐃᒍᕋᒃᑯ. 

 

>>ᐃᓪᓚᖅᑐᑦ 

ᐃᓚᓕᐅᑎᐊᕐᔪᓐᓂᐊᕋᒃᑯ ᓈᓚᑦᑎᐊᑲᐃᓐᓇᓂᐊᖅᑯᑎᓇᐃ? ᐱᓕᒻᒪᓴᓪᓚᕆᖃᑦᑕᖃᒪ. ᐅᓇ 

ᐃᓚᓕᐅᑎᒋᐊᖃᕋᑖᕋᓗᐊᕐᖓᑦ  

ᕿᒪᑦᑖᓗᒋᒐᒃᑯ. ᒥᓂᔅᑕ ᓇᓗᐃᖁᓂᐊᖅᑐᒍ ᑐᔅᓯᕋᐅᑎᓂᒃ ᑖᒃᑯᐊ ᑭᒡᒐᑐᖅᑕᒃᑲ ᑲᖏᖅᑐᒑᐱᒃ, ᑭᕿᖅᑕᕐᔪᐊᕐᓗ 

ᑕᒪᔅᓱᒧᖓ ᑐᔅᓯᕋᕐᓂᕐᒥᒃ ᓴᖅᑮᓯᒪᒻᒪᖔᑕ.  

 

ᐅᖃᖅᑎ, (ᑐᓵᔨᑎᒍᑦ) ᑖᒃᑯᐊ ᒫᓐᓇ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᑦ ᐃᒪᐃᓕᖓᔪᖅ, ᕿᑭᖅᑕᕐᔪᐊᖅ ᓴᓂᑭᓗᐊᕐᓗ ᓇᓗᓇᐃᖅᑕᐅᓯᒪᔪᑦ ᓯᕗᓪᓕᐅᔾᔭᐅᓗᑎᒃ. 

ᒥᕝᕕᖓᑦ ᓴᓇᔭᐅᒃᑲᓐᓂᕐᓂᐊᖅᑐᖅ ᐊᒻᒪᓗ ᑐᐊᐸᐃᑦ, ᑐᐊᐸᓕᐅᕈᔾᔭᐅᓗᑎᒃ. ᑖᒃᑯᐊ ᓴᓇᔭᐅᓂᐊᕐᓂᖓᑦ ᒥᕝᕕᖕᓄᑦ 

ᐃᑲᔫᑕᐅᓂᐊᖅᑐᑦ ᐊᒻᒪᓗ ᑮᓇᐅᔭᓂᒃ ᑐᒃᓯᕋᐅᑏᑦ ᑐᓐᓂᖅᑯᑕᐅᓂᐊᖅᖢᑎᒃ ᒫᑦᓯ 2024 ᐃᓱᓕᑉᐸᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐱᓕᕆᕕᖓ ᖃᓄᖅ ᐃᖅᑲᓇᐃᔭᖃᑎᖃᕐᒪᖔᑦ ᐱᕙᓪᓕᐊᔪᓕᕆᔨᒃᑯᓐᓂᒃ 

ᐃᖏᕐᕋᔾᔪᑎᓕᕆᔨᒃᑯᓐᓂᒃ ᐱᔾᔪᑎᒋᓪᓗᒋᑦ ᕿᑭᖅᑕᕐᔪᐊᕐᒥ ᒥᕝᕕᖕᒥ ᑐᐊᐸᐃᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᕝᕙᓂ ᑕᐃᒪᓐᖓᑦ ᐃᓄᒃᑎᑐᑦ 

ᐊᐱᖅᑯᑎᖃᑦᑕᕈᓐᓇᕐᓗᑎᒃ ᐊᒻᒪᓗ ᐅᖃᖅᑎ, ᐱᓕᕆᕕᒃᐳᑦ ᐃᖅᑲᓇᐃᔭᖃᑎᖃᐃᓐᓇᖅᑐᑦ ᑕᐃᒃᑯᓂᖓ 

ᐱᓕᕆᕕᖕᓂ ᐃᓚᓕᐅᖦᖢᒍ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐱᓕᕆᕕᐊ. 

 

ᑕᒪᒃᑯᐊ ᑐᐊᐸᐃᑦ ᐊᒃᓱᐊᓗᒃ ᐱᕐᔪᐊᖑᖕᒪᑕ ᐊᑐᖅᑕᐅᔪᓐᓇᖁᓪᓗᒋ ᓄᓇᓕᓕᒫᓂ ᒥᕝᕕᖕᓄᑦ ᐊᑐᕐᓂᐊᕐᓗᑎᒃ, 

ᐊᖅᑯᑎᓄᑦ ᐊᒻᒪᓘᓐᓃᑦ ᓄᓇᕗᑦ ᐃᒡᓗᓕᐅᕐᕕᐅᓂᐊᖅᑐᓄᑦ. ᖃᐅᔨᒪᓪᓗᖓᓗ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᑮᓇᐅᔭᓂᒃ ᓴᓂᕐᕙᐃᓯᒪᔪᑦ ᐃᖕᒥᒃᑰᖅᑐᓂᒃ ᒥᕝᕕᖕᓄᑦ ᑐᕌᖓᔪᓂᒃ ᐱᓕᕆᔪᓐᓇᕐᓂᐊᕋᒥᒃ 

ᐊᒻᒪᓗ ᕼᐋᒪᓚᒃᑯᑦ ᑮᓇᐅᔭᖁᑎᖃᕐᒥᔪᑦ ᐱᓕᕆᕕᑦᑎᓐᓂᓐᖔᖅᑐᓂᒃ. ᕿᑭᖅᑕᕐᔪᐊᕐᒧᑦ ᑕᐃᒃᑯᐊ ᕼᐋᒪᓚᒃᑯᑦ 

ᐃᖅᑲᓇᐃᔭᖃᑎᒌᓐᓇᕐᓂᐊᖅᑕᒃᑲ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᑕᒪᒃᑯᐊ ᐱᓪᓗᒋᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᐃᑦ−ᒪᓂᕋᔭᖕᒧᑦ, ᒪᓕᒐᓕᐅᖅᑎ ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 825 - 6(2): ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ ᐊᐱᖅᑯᑎᒋᓂᐊᖅᑕᕋ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 

ᒥᓂᔅᑕᖓᓐᓄᑦ ᐱᔾᔪᑎᒋᓪᓗᒋ ᑕᐃᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓯᓚᑦᑐᖅᓴᕐᕕᖕᒧᑦ ᓴᖅᑭᑕᐅᖃᑦᑕᖅᑐᑦ. 

 

ᐃᓱᒫᓘᑎᓐᓂᒃ ᓇᓗᓇᐃᖅᓯᔪᓐᓇᕋᒪ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒑᖅᑐᓂᒃ ᐱᓗᐊᕐᓗᒍ ᐊᕐᕌᒍᒐᓴᖕᓄᑦ ᑖᓐᓇ 

ᓂᓪᓕᐅᑎᒋᖃᑦᑕᖅᓯᒪᓕᕋᒃᑯ. ᑕᐃᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐃᓚᖏᓐᓂᒃ ᐃᓕᓯᖃᓯᐅᔾᔨᖃᑦᑕᓐᖏᒻᒪᑕ 

ᐱᕐᔪᐊᕌᓘᒐᓗᐊᖅᑎᓪᓗᒍ ᑕᐃᒃᑯᐊ ᑐᑭᓯᔭᕆᐊᖃᖅᑕᕗᑦ, ᐃᓯᓕᑦᑎᕙᓪᓕᐊᔪᑦ ᖃᔅᓯᐅᖕᒪᖔᑦ, 

ᐃᖅᑲᓇᐃᔮᖅᐸᓪᓕᐊᔪᑦ. 

 

ᑖᒃᑯᐊ ᐊᑐᖅᑕᐅᖃᑦᑕᕆᐊᖃᕐᒪᖔᑦ ᐃᓕᓐᓂᐊᕈᑎᒃᓴᓕᐊᕆᓯᒪᔭᖏᑦ ᐱᐅᒐᓗᐊᕐᒪᖔᑦ. ᑕᒪᓐᓇ 

ᐃᓱᒫᓘᑎᒋᖃᑦᑕᖅᓯᒪᔭᕋ ᐊᕐᕌᒍᒐᓴᖕᓄᑦ ᐊᒻᒪᓗ ᓂᕆᐅᒃᖢᖓ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᑕᒪᒃᑯᓂᖓ ᑐᕌᖓᔪᓂᒃ 

ᑐᓴᐅᒪᔾᔪᑎᓂᒃ ᓴᖅᑭᑦᑎᖃᑦᑕᖁᓪᓗᒍ. ᐅᓇ ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ.  

 

ᐃᓱᓕᑦᑎᕙᓪᓕᐊᔪᑦ ᖃᔅᓯᐅᕙᑦ, ᖃᔅᓯᓪᓗ ᐃᖅᑲᓇᐃᔮᓂᒃ ᐱᕙᓪᓕᐊᕙᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓄᑦ, ᒥᓂᔅᑕᕆᔭᐅᔪᖅ ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᒪᓕᒐᓕᐅᖅᑎ 

ᐊᒃᓱᕉᑎᖃᐃᓐᓇᖃᑦᑕᕐᒪᑦ ᐃᓕᓴᖅᑏᑦ ᐱᔾᔪᑎᒋᓪᓗᓂᒋᑦ. ᐅᖃᖅᑎ, ᓯᓚᑦᑐᖅᓴᕐᕕᒃᑯᑦ 

ᐱᔭᕐᓂᓐᖏᑦᑑᔾᔪᑎᖃᖃᑦᑕᖅᓯᒪᖕᒪᑦ ᐊᐅᓚᑕᐅᓂᖓ ᐱᔾᔪᑎᒋᓪᓗᒋᑦ ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ ᐱᔨᑦᑎᕈᑏᑦ 

ᐊᒻᒪᓗ ᖁᔭᓐᓇᒦᖅᐳᒍᑦ ᑖᓐᓇ  

ᐃᓱᒫᓘᑎᖃᐃᓐᓇᖃᑦᑕᕐᒪᑦ ᑕᒪᒃᑯᓂᖓ. ᓯᓚᑦᑐᖅᓴᕐᕕᒃᑯᑦ ᑕᒪᒃᑯᓄᖔᖅᑐᓂᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᓐᖏᑦᑐᑦ 

ᒫᓐᓇ. ᒪᑭᒪᑦᑎᐊᖅᑐᒥᒃ ᐋᖅᑭᒃᓱᐃᕙᓪᓕᐊᔪᒪᒐᑦᑕ ᖃᕆᓴᐅᔭᒃᑯᑦ ᐱᔾᔪᑎᒋᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᑕᐃᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐱᐅᔪᓂᒃ 

ᓴᖅᑭᑦᑎᖃᑦᑕᕐᒪᑕ ᐃᓱᓕᑦᑎᕙᓪᓕᐊᔪᓪᓗ ᑕᐃᒃᑯᐊ ᐊᕐᕌᒎᑉ ᐃᓗᐊᓂ ᑭᓯᐊᓂᒃᑕᐅᖅ ᐅᖃᐅᓯᑐᐃᓐᓇᐃᑦ. 

ᐃᓗᓕᖃᐅᑯᓘᔭᖅᑎᓪᓗᒋᑦ ᓂᓪᓕᐅᑎᖃᓐᖏᑦᑐᑦ ᖃᔅᓯᑦ ᐱᔭᕇᖅᐸᓪᓕᐊᖕᒪᖔᑦ ᐊᒻᒪᓗ ᐃᓱᓕᑦᑎᕙᓪᓕᐊᔪᑦ 

ᑕᐃᔭᐅᒐᓚᑐᐃᓐᓇᖃᑦᑕᖅᑐᑦ. 

 

ᐃᓚᖏᓐᓂᓗ ᓂᓪᓕᐅᑎᒋᔭᐅᓐᖏᑦᑎᐊᒻᒪᕆᖃᑦᑕᖅᖢᑎᒃ ᖃᔅᓯᓂᒡᓗ ᐃᓕᓐᓂᐊᖅᑐᖃᕐᒪᖔᑦ ᐃᓚᖏᑦ ᐱᖃᖅᖢᑎᒃ, 

ᐃᓚᖏᑦ ᐱᖃᓐᖏᖦᖢᑎᒃ. ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐃᓗᓕᖃᐅᕐᓂᖅᓴᐅᓚᐅᖅᑐᖅ 

ᖃᔅᓯᑦ ᐃᓱᓕᑦᑎᕙᓪᓕᐊᖕᒪᖔᑦ ᐃᓕᓴᐃᔨᓐᖑᕆᐅᖅᓴᕐᓂᕐᒥᒃ ᐃᓕᓐᓂᐊᖅᑐᑦ. 

 

ᓯᓚᑦᑐᖅᓴᕐᕕᒃᑯᑦ ᐱᑕᖃᓐᖏᑎᓪᓗᒋᑦ. ᑕᐃᒃᑯᐊ ᓯᓚᑦᑐᖅᓴᕐᕕᒃᑯᓐᓄᑦ ᑲᑎᒪᔩᑦ ᒥᓂᔅᑕᕆᔭᐅᔪᑦ 

ᐊᖏᖅᓯᖃᑦᑕᕆᐊᓖᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᖃᔅᓯᓪᓗ ᐃᓕᓴᖅᑏᑦ ᐃᓱᓕᑦᑎᓚᕐᒪᖔᑦ. ᖃᓄᐃᒻᒪᑦ 

ᑕᒪᒃᑯᐊ ᑐᓴᕆᐊᖃᖅᑕᕗᑦ ᐃᓕᓚᐅᔾᔭᐅᓯᒪᓐᖏᓚᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ):ᓯᓚᑦᑐᖅᓴᕐᕕᒃᑯᓐᓄᑦ, ᒪᓕᒐᓕᐅᖅᑎ ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᒃᓯᔨ. ᖁᔭᓐᓇᒦᖅᐸᕋ ᐊᐱᕆᒻᒪᑦ ᒪᓕᒐᓕᐅᖅᑎ. 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐊᔾᔨᒋᓐᖏᑕᖓᓂᒃ, ᑐᓴᐅᑎᓕᕆᔾᔪᑎᖃᕐᒪᑕ ᐊᔾᔨᒋᓐᖏᑕᖓᓂᒃ. ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ ᓴᓂᐊᓂ. ᐊᕐᕌᖑᑕᒫᖅᓯᐅᑏᑦ ᐃᓪᓗᒥ ᓴᖅᑭᔪᔭᒃᑲ ᐅᑭᐊᒃᓵᖑᔪᖅ ᐃᒫᒃ 2020-2021, 2022-

2023ᒧᑦ ᑎᑭᑦᑐᑎᒃ. 

 

ᑖᒃᑯᐊ ᑐᓴᕋᒃᓴᖃᖅᓱᑎᒃ ᖃᑦᓯᑦ ᐱᔭᕇᖅᓯᓚᐅᖅᑐᑦ, ᐃᓕᓐᓂᐊᖅᑏᓪᓗ ᖃᑦᓯᐅᓚᐅᖅᑐᑦ. ᑕᒪᒃᑯᐊ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓄᑦ ᓇᓗᓇᐃᖅᓯᒪᑦᓯᐊᕋᓱᒃᑲᑉᑎᒍᑦ ᓱᓕ ᐊᑐᓕᖅᑎᕙᓪᓕᐊᕆᓪᓗᑎᒍᑦ ᐃᓕᓐᓂᐊᖅᑎᓄᑦ ᐱᓪᓗᒋᑦ 

ᑐᖅᑯᖅᑕᐅᕙᑦᑐᑦ ᑐᑭᓯᐅᒪᑦᓯᐊᓂᖅᓴᐅᖁᓪᓗᒋᑦ ᐊᓚᒡᒐᐃᑦᓯᐊᕐᓗᑎᒃ ᑭᒃᑯᓕᒫᓄᑦ ᐊᑐᐃᓐᓇᐅᓗᑎᒃ ᐊᒻᒪ 

ᑕᑯᓐᓇᖅᑐᓄᓪᓗ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ. 

 

ᑕᒪᑐᒪᓐᖓᑦ ᑲᒪᒋᔭᖃᐃᓐᓇᖅᐸᑦᑐᑦ. ᐊᑏᑐᖅ ᑕᒪᒃᑯᐊ ᑐᓴᓪᓗᐊᖅᑕᕗᑦ ᐊᑐᐃᓐᓇᐅᑦᓯᐊᖃᑦᑕᕐᓂᐊᓕᕐᓂᖏᓐᓂᒃ 

ᐊᑐᐃᓐᓇᐅᓕᕈᑎᒃ ᓇᓗᓇᓐᖏᓚᖅ ᒐᕙᒪᒋᔭᕗᑦ ᒐᕙᒪᐅᓛᖅᑐᓪᓗ ᖃᓄᐃᓕᖓᕈᑎᒋᑦᓯᐊᕈᓐᓇᓛᕐᒪᔾᔪᒃ ᑖᓐᓇ 

ᐃᓂᓪᓚᖓᐅᑎᐅᓕᖅᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ, ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᒃᓯᔨ. ᐅᖃᖅᑎᒃᓯᔨ, ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐊᕐᕌᒍᑕᒫᖅᓯᐅᑎᖏᑦ 

ᐃᓗᓕᖃᖅᐸᔪᒐᓗᐊᕐᒪᑕ ᖃᑦᓯᑦ ᐃᓕᓐᓂᐊᕆᐊᖅᓯᒪᕙᑦ, ᖃᑦᓯᓪᓗ ᐱᔭᕇᖅᓯᓚᐅᖅᐸᑦ? 

ᓄᕙᔾᔪᐊᕐᓂᖃᓚᐅᖅᑎᓐᓇᒍ ᓯᕗᓂᐊᓂ ᑕᒪᒃᑯᐊ ᐃᓕᓐᓂᐊᖅᑏᑦ 500 – 600ᒦᕈᔪᑉᐸᓚᐅᖅᑐᑦ. ᑖᒃᑯᐊ 

ᖃᑦᓰᓐᓇᓐᖑᖅᐹᓪᓕᖅᓯᒪᖅᑰᓚᐅᕐᒪᑕ ᓄᕙᔾᔪᐊᕐᓇᖃᖅᑎᓪᓗᒍ 400ᖑᓕᖅᑐᑎᒃ. 

 

ᐅᖃᖅᑎᒃᓯᔨ, ᑕᐃᒪᐃᒐᔪᒻᒪᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐃᒻᒪᖄ ᑲᓇᑕᒥ ᐃᓕᓐᓂᐊᕐᕕᑑᕗᖅ. 

ᐊᑐᐃᓐᓇᖃᖅᑎᒃᓯᕙᓐᖏᑦᑐᖅ ᑕᒪᒃᑯᓇᓐᖓᑦ ᑐᓴᖅᑕᐅᓪᓗᐊᖅᑐᓂᒃ. ᑐᕌᓐᑑᑉ ᓯᓚᑦᑐᖅᓴᕐᕕᒡᔪᐊᖓ 100,000ᓂᒃ 

ᐃᓕᓐᓂᐊᖅᑎᖃᕋᓗᐊᕋᒥᒃ ᑕᒪᒃᑯᓇᓐᖓᑦ ᐊᓪᓚᑦᓯᔪᓐᓇᓲᖑᔪᑦ. 79%ᖑᓪᓗᑎᓪᓕ ᐱᔭᕇᖅᓯᕙᑦᑐᑦ. ᐊᒻᒪᓗ 

ᐃᖅᑲᓇᐃᔮᒧᓪᓗ ᑕᖅᑭᑦ ᐱᖓᓲᔪᖅᑐᑦ ᑐᖔᓂ ᐃᖅᑲᓇᐃᔮᖅᑖᓯᕙᑦᑐᑦ ᐃᓕᓐᓂᐊᖅᑕᒥᓂᕐᒥᓂᒃ ᐊᒻᒪ ᐅᑯᐅᒃ ᒪᕐᕉᒃ 

ᐊᓂᒍᕌᖓᑕ 92% ᐃᖅᑲᓇᐃᔮᖃᓯᕙᑦᑐᑦ. 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᑐᓴᕈᒥᓇᓪᓗᐊᖅᑐᑦ ᐊᑯᓂ ᖃᐅᔨᓴᕈᑎᒥᓂᒃ, ᓈᓴᐅᑏᓪᓗ ᓱᒻᒪᒃᑭᐊᖅ ᓯᓚᑦᑐᖅᓴᕐᕕᒃᑯᓐᓄᑦ ᐊᔪᕐᓇᓗᐊᖅᐸ 

ᓈᓴᑦᓯᐊᕆᐊᖏᑦ ᐃᒫᑎᒋ 200ᓂᒃ ᐃᓕᓐᓂᖅᑎᖃᖅᐸᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᑐᑭᓯᓐᖏᓐᓇᒻᒪ ᓯᓚᑦᑐᖅᓴᕐᕕᒃᑯᑦ ᑕᐃᒪᐃᑦᓱᓐᓇᓐᖏᒻᒪᖔᑕ, ᓱᒻᒪᑦ ᓈᓴᒍᓐᓇᓐᖏᓚᑦ 

ᖃᑦᓯᓪᓚᕋᓐᓂᒃ 100ᓃᑦᑐᓂᒃ ᐃᓕᓐᓂᐊᖅᑎᓂᒃ ᑕᐃᒪᓐᓇ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᖅ): ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᒥᓂᔅᑕᖓᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᒃᓯᔨ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐃᓕᑕᕆᑉᓗᑎᒍᑦ ᑕᒪᓐᓇ ᐅᖃᐅᓯᐅᔭᕆᐊᖃᕐᓂᕆᔭᖓ ᐅᖃᖅᑕᖓ ᒪᓕᒐᓕᐅᖅᑎᐅᑉ. ᐱᓕᕆᔨᒃᑲ ᓇᓗᓇᓐᖏᓚᖅ 

ᓈᓚᑦᑐᑦ ᑲᑎᒪᓂᒃᑎᓐᓂᒃ. ᑎᓕᓯᒍᓐᓇᕐᓂᐊᖅᐳᖓ ᐃᒫᒃ ᐋᖅᑭᑦᓯᒪᒍᑎᐅᑦᓯᐊᕈᓐᓇᖅᑐᒥᒃ ᐊᑑᑎᖃᑦᓯᐊᕋᔭᖅᑐᒥᓪᓗ. 

 

ᑖᑉᑯᐊᓕ ᓯᓚᑦᑐᖅᓴᕐᕕᒃᑯᑦ ᐊᑐᐃᓐᓇᖃᖅᑎᒃᓯᔪᓐᓇᓐᖏᓐᓂᖏᓐᓂᒡᒎᖅ ᑕᒪᒃᑯᓇᓐᖓᑦ ᑐᓴᕋᑦᓴᓂᒃ ᑖᓐᓇ 

ᖁᑦᓯᓛᖑᓪᓗᓂ ᐃᓕᓐᓂᐊᕐᕕᖁᑎᒋᔭᕗᑦ ᓄᓇᕗᒻᒥ ᐊᖏᓛᖑᖃᑕᐅᓪᓗᓂ ᑲᓇᑕᒥ. ᐄ, ᐊᒃᓱᑦ ᐊᓯᑦᑎᓐᓂ 

ᒐᕙᒪᖃᕐᕕᐅᔪᓂᒃ ᐃᓕᓐᓂᐊᕈᓐᓇᕐᓂᐊᕐᒥᔪᒍᑦ ᑎᓕᓂᐊᖅᐸᒃᑲᓗ ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖁᓗᒋᑦ 

ᐊᕕᑦᑐᖅᓯᒪᓂᐅᔪᓂᒃ ᑲᓇᑕᒥ ᖃᓄᖅ, ᑭᑐᑦ, ᐃᓚᓕᐅᑎᔭᐅᔪᓐᓇᒐᔭᕐᒪᖔᑕ ᑐᓴᕋᑦᓴᓄᑦ. ᐊᑑᑎᖃᕋᔭᖅᑐᓂᒃ 

ᓯᓚᑦᑐᖅᓴᕐᕕᒃᑯᓐᓄᑦ.  

 

ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ ᓱᒻᒪᑦ ᑖᒃᑯᐊ ᓈᓴᐅᑏᑦ ᐱᖃᓯᐅᔾᔭᐅᕙᓐᖏᓚᑦ. ᑭᐅᔾᔪᑎᖃᒻᒪᕆᓐᖏᑦᑐᖓ. 

ᐅᕙᖓ ᓯᕗᓂᐊᓂ ᐃᓕᔭᐅᓚᐅᖅᑎᓐᓇᖓ ᒪᓕᒐᓕᐅᕐᕕᒻᒧᑦ ᐋᖅᑭᑦᑕᐅᓂᑰᒻᒪᑦ. ᐊᒃᓱᑦ ᐃᖅᑲᓇᐃᔭᖅᑎᖁᑎᒃᑲ 

ᐅᖃᖃᑎᒋᔪᓐᓇᕐᓂᐊᖅᑕᒃᑲ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᖅ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 826 - 6(2): ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓄᑦ ᐱᒋᐊᕈᑕᐅᓯᒪᔪᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᓕᑕᕆᒃᑲᓐᓂᕋᕕᖓ ᐅᖃᖅᑎᒃᓯᔨ. ᐱᒋᐊᓚᐅᓐᖏᓂᓐᓂ ᖁᔭᓐᓇᒦᑲᐃᓐᓇᕐᓗᖓ 

ᒪᓕᒐᓕᐅᖅᑎᕐᔪᐊᖁᑎᒃᑎᓐᓂᒃ ᓗᐊᕆ ᐃᓪᓚᐅᑦ ᐊᑦᓱᕈᓪᓚᕆᑉᐸᓐᓂᖓ, ᕙᓚᐅᕐᓂᖓ ᑖᒃᑯᐊ 

ᐱᓐᖑᐊᕕᔾᔪᐊᕆᐊᕐᓂᐊᖅᑐᑦ ᑲᓇᑕᐅᑉ ᓯᓚᑖᓅᕈᓐᓇᐅᑎᖃᕈᓐᓇᖁᓪᓗᒋᑦ ᕖᓴᒥᒃ. 

 

ᐊᐱᖅᑯᑎᒃᑲ ᐃᖅᑲᓇᐃᔭᖅᑏᑦ ᐊᑦᑕᓇᖅᑕᐃᓕᓂᕐᒧᑦ ᓇᓪᓕᐅᒃᑯᒫᖅᓱᕐᓂᕐᒧᑦ, ᒥᓂᔅᑕᒧᑦ ᐊᕐᕌᓂᐅᓗᐊᖅᑐᖅ 

ᐊᐱᖅᑯᑎᒋᓚᐅᖅᓯᒪᔭᓐᓄᑦ 2023 ᐅᑭᐅᒃᑯᑦ ᐃᒃᓯᕙᓂᖃᖅᑎᓪᓗᑕ. ᒥᓂᔅᑕ ᖃᐅᔨᒪᒻᒪᑦ ᓄᓇᕗᒻᒥ ᐃᖅᑲᓇᐃᖅᑏᑦ 

ᑭᒡᒐᖅᑐᓚᐅᖅᓯᒪᒐᒪ ᑖᒃᑯᐊ ᐃᖅᑲᓇᐃᔭᖅᑐᓄᑦ ᓇᓪᓕᐅᒃᑯᒫᖅᑐᓕᕆᔨᐅᔪᓄᑦ ᐊᒻᒪ ᖃᐅᔨᒪᒍᒪᑉᓗᒋᑦ, 

ᖃᐅᔨᒪᖁᑉᓗᒋᑦ ᐱᓕᕆᑦᓯᐊᖃᑦᑕᓚᐅᕐᓂᖏᓐᓂᒃ ᑖᒃᑯᐊ ᐱᓕᕆᔨᖏᑦ. 

 

ᖁᕕᐊᓱᓪᓚᕆᑉᐳᖓ ᐃᑲᔪᖅᑐᐃᓂᓐᓂᒃ ᐅᖃᐅᓯᐅᓵᓚᐅᖅᑐᒥᒃ ᐊᖓᔪᖅᑳᖑᓂᐊᓕᖅᑐᖅ ᐃᖅᑲᓇᐃᔭᖅᑐᓄᑦ 

ᓇᓪᓕᐅᒃᑯᒫᖅᑐᓕᕆᔨᒃᑯᓐᓄᑦ ᐃᖃᓗᒻᒥᐅᑕᐅᒻᒪᑦ. ᑐᓴᕈᒥᓇᖅᑑᑉᓗᓂ.  

 

ᒥᓂᔅᑕ ᑐᓴᖅᑎᒃᓯᔪᓐᓇᖅᐸ ᖃᓄᖅ ᑕᒪᓐᓇ ᐱᕙᓪᓕᐊᓯᒪᓂᖓᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᖅ): ᐃᖅᑲᓇᐃᔭᖅᑏᑦ ᐊᑦᑕᓇᖅᑕᐃᓕᓂᕐᒧᑦ ᓇᓪᓕᐅᒃᑯᒫᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ (ᑐᓵᔨᑎᒍᑦ) 

ᐅᕙᖓᑦᑕᐅᖅ ᖁᕕᐊᓱᓪᓚᕆᒻᒥᔪᖓ ᐊᖓᔪᖅᑳᒥᒃ ᐃᖃᓗᒻᒥᐅᑕᐅᔪᒥᒃ ᐊᒻᒪ ᓯᕗᓂᐊᓂ 

ᐊᖓᔪᖅᑳᖃᖃᑦᑕᖅᓯᒪᒐᓗᐊᕐᒥᔪᒍᑦ ᓄᓇᑦᓯᐊᒥ. ᓄᓇᑦᓯᐊᓗ ᐱᓕᕆᖃᑎᒋᑦᓯᐊᖅᐸᔅᓱᑎᒐᑦ ᐊᒻᒪ ᐊᒃᓱᑦ 

ᐊᖓᔪᖅᑳᖅ ᑕᒫᓂᕐᒥᐅᑕᐅᒻᒪᑦ ᖁᕕᐊᓇᓪᓚᕆᑦᑐᖅ ᐊᒻᒪᓗ ᐃᖅᑲᓇᐃᔭᖅᑏᑦ ᐱᓕᕆᕙᓐᓂᖏᑦ ᐃᖃᓗᓐᓂᒃᑕᐅᖅ. 

 

ᒫᓐᓇᐅᔪᒥ ᑖᓐᓇ ᐊᖓᔪᖅᑳᖅ ᓇᓕᐊᓐᓄᕋᑲᑕᒻᒪᑦ ᔭᓗᓇᐃᓕᐊᖅᐸᑦᑐᓂ. ᖃᓄᐃᑉᐸᒻᒪᖔᓪᓕ ᑕᐅᕙᓂ ᓄᓇᖓᓐᓂ 

ᐊᒻᒪᓗ ᑕᒪᒃᑮᓐᓂᒃ ᐊᕕᑦᑐᖅᓯᒪᓂᐅᔫᓐᓂᒃ. ᒫᓐᓇᓕ ᑕᒫᓃᓗᐊᖅᖢᓂ. ᐊᐱᖅᑯᑎᖃᕋᑖᕐᒪᖔᖅᐱᑦ ᐊᓯᐊᓂᒃ 

ᖃᐅᔨᓐᖏᑕᐃᓐᓇᕋᒪ. ᖁᔭᓐᓇᒦᒃ ᐅᖃᖅᑎᒃᓯᔨ. 

 

ᐅᖃᖅᑎ (ᑐᓵᔨᑎᒍᖅ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᒃᑎᔨ. ᐄ, ᑖᓐᓇ ᒥᓂᔅᑕ ᑭᐅᓂᖓ ᑕᒫᓂ ᐃᖃᓗᓐᓂ 

ᐱᓕᕆᓂᐊᕐᓂᖓᓂᒃ. ᒥᓂᔅᑕ ᐃᖅᑲᐅᒪᒻᒪᑦ ᐊᐱᕆᓚᐅᖅᓯᒪᒐᒪ ᐊᕐᕌᓂ ᑖᒃᑯᐊ ᐃᖅᑲᓇᐃᔭᖅᑎᒃ 

ᓇᓪᓕᐅᒃᑯᒫᖅᑐᓕᕆᔨᖓ ᐊᑐᓕᖁᔭᖓ ᒪᓕᒐᕐᓂᒃ ᐊᓯᔾᔩᒍᑎᐅᓚᐅᖅᓯᒪᒻᒪᑦ ᐃᑦᑐᖅᓯᐅᑎᑖᖑᕙᑦᑐᓄᑦ. 

 

ᑖᓐᓇ ᐆᑦᑑᑎᒋᔪᓐᓇᖅᑕᕗᑦ ᒪᓕᒐᖁᑎᔅᓯᓐᓂ ᓴᖅᑭᑕᐅᔭᕆᐊᖃᓛᕐᒪᑦ ᐱᖁᔭᒃᓴᑦ ᑕᒪᒃᑮᓐᓂᒃ 

ᐊᕕᑦᑐᖅᓯᒪᓂᐅᔫᓐᓂᒃ. ᑕᐃᑉᓱᒪᓂ ᑖᓐᓇ ᐱᖁᔭᔅᓴᖅ ᓴᖅᑭᑕᐅᖁᒥᓇᓛᖅᐳᖅ ᓯᕗᓂᒃᓴᑎᓐᓂ, ᑭᓯᐊᓂ 

ᐃᓕᑕᕆᒐᓗᐊᕐᒥᔭᕋ ᐊᕐᕌᓂ ᐃᑯᐊᓪᓚᑉᐸᓚᐅᖅᑐᖅ ᓄᓇ ᐱᓪᓗᒍ ᓄᓇᑦᓯᐊᕐᒥ 

ᑭᖑᕙᕆᐊᕈᑕᐅᒃᑲᓐᓂᖅᑐᑦᓴᐅᓐᓂᕐᒥᒻᒪᑦ ᐊᓯᖏᓂᓪᓗ ᑕᒪᑐᒧᖓ ᐱᔪᓂᒃ. 

 

ᐅᓪᓗᖅᓯᐅᑎᒥᒃ ᐅᖃᕈᓐᓇᖅᐸ ᒥᓂᔅᑕ ᑖᓐᓇ ᒪᓕᒐᑦᓴᖅ ᓴᖅᑭᑕᐅᒐᔭᕐᓂᖓᓂᒃ ᐃᒡᓗᒧᑦ ᑕᕝᕗᖓ? ᖁᔭᓐᓇᒦᒃ 

ᐅᖃᖅᑎᒃᑎᓯᔨ. 

 

ᐅᖃᖅᑎ (ᑐᓵᔨᑎᒍᖅ): ᐃᖅᑲᓇᐃᔭᖅᑏᑦ ᐊᑦᑕᓇᖅᑕᐃᓕᓂᕐᒧᑦ ᓇᓪᓕᐅᒃᑯᒫᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᒃᑎᔨ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ (ᑐᓵᔨᑎᒍ) 

ᐃᑦᑐᖅᓯᐅᑎᓄᑦ ᐋᖅᑭᑦᓯᒪᐅᑎᐅᓂᐊᓕᖅᑐᑦ ᐅᖃᐅᓯᕆᔭᑎᒃ ᕿᒥᕐᕈᔭᐅᓚᐅᖅᑐᑦ ᓄᓇᑦᑎᐊᒥ ᐊᒻᒪᓗ 

ᐊᖏᖅᑕᐅᓚᐅᖅᓯᒪᓪᓗᓂ 2023 ᐱᒋᐊᓕᓵᖅᑎᓪᓗᒍ ᓄᓇᑦᑎᐊᒥ. ᐅᖃᕋᒃᑯ, ᒐᕙᒪᕗᑦ, ᒪᒥᐊᓇᖅ.  

 

ᐅᖃᐅᓯᖃᕌᖓᑦᑕ ᐱᔾᔪᑎᒋᓚᐅᖅᑕᑦᑎᓐᓂᒃ ᓂᕈᐊᕐᓂᕐᒥᒃ ᐊᒻᒪᓗ ᑖᓐᓇ ᐋᖅᑭᒃᓯᒪᒍᑎᒋᔭᕗᑦ ᐃᒫᒃ 

ᑐᓂᔭᐅᓚᐅᖅᓯᒪᒻᒪᑦ ᐅᖃᕋᓱᑉᐳᖓ ᑭᖑᕙᕆᐊᕈᑕᐅᒐᓚᓚᐅᖅᑑᒐᓗᐊᖅ, ᐊᑐᓕᖁᔭᐅᔪᓪᓕ ᓄᑖᒥᒃ ᐃᑦᑐᖅᓯᐅᑎᓄᑦ 

ᐋᖅᑭᒃᓯᒪᐅᑎᖃᓕᖁᑉᓗᒋᑦ. ᑖᒃᑯᐊ ᕿᒥᕐᕈᔪᐃᑦ ᐊᖏᖅᑕᐅᒍᑦᓴᖓᓄᑦ ᐊᕐᕌᒍᒋᓂᐊᖅᑕᑦᑎᓐᓄᑦ ᓄᑖᒥᒃ 

ᐱᔪᒫᕐᓂᐊᖅᐳᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᖅ): ᐊᐃᑉᐹ ᑭᖑᓪᓕᖅᐹᕐᓗ ᐊᐱᖅᑯᑏᑦ, ᒥᔅ ᐳᕌᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᒃᓯᔨ. ᓇᓗᓕᒐᓚᒃᑲᒪ ᑭᐅᓂᕆᔭᕐᓂᒃ. ᖃᐅᔨᒋᐊᕐᓂᐊᖅᐳᖓ 

ᐅᐊᑦᑎᐊᕈᒃᑲᓐᓂᖅ ᓯᓚᑖᓂ. ᐅᖃᐅᓯᖃᖅᑲᐅᒐᒪ ᐅᐊᑦᑎᐊᖅ ᑐᓴᕈᒥᓇᖅᑑᓂᖓᓄᒃ ᐊᖓᔪᖅᑳᖅ ᓄᑖᖅ 

ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᖅᑐᓕᕆᔨᒃᑯᓐᓄᑦ ᐃᖃᓗᓐᓃᓕᕐᒪᑦ ᐊᒻᒪ ᐱᕚᓪᓕᕈᑎᓪᓚᕆᐅᓂᐊᖅᑐᖅ 

ᐃᑲᔪᖅᑕᐅᓂᕆᔭᖓ ᐊᓪᓚᕝᕕᖓᓂ. 

 

ᐅᖃᕈᓐᓇᖅᐸ ᒥᓂᔅᑕ ᖃᑦᓯᑦ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᕙᑦ? ᐃᖃᓗᓐᓂᓗ ᖃᑦᓯᓪᓗ ᐃᓐᓄᑦᑕᐅᓯᒪᓐᖏᓚᑦ? 

ᖁᔭᓐᓇᒦᒃ ᐅᖃᖅᑎᒃᓯᔨ. 

 

ᐅᖃᖅᑎ (ᑐᓵᔨᑎᒍᖅ): ᐃᖅᑲᓇᐃᔭᖅᑏᑦ ᐊᑦᑕᓇᖅᑕᐃᓕᓂᕐᒧᑦ ᓇᓪᓕᐅᒃᑯᒫᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᒃᑎᔨ. ᖁᔭᓐᓇᒦᓪᓗ ᐊᐱᕆᒐᕕᑦ. (ᑐᓵᔨᑎᒍᑦ) 

ᐃᖅᑲᓇᐃᔭᖅᑎᓪᓚᑦᑖᓂᒃ ᐅᖃᐅᓯᖃᖅᐱ? ᐃᖅᑲᓇᐃᔭᖅᑏᑦ ᐅᑎᕐᕕᒋᒋᐊᖃᕐᓂᐊᖅᑕᕋ ᖃᑦᓯᓂᒃ 

ᐃᖅᑲᓇᐃᔭᖅᑎᖃᕐᒪᖔᑕ. ᖃᑦᓯᒐᓚᐅᒐᓗᐊᑦ. ᐄ, ᓈᓴᐅᑎᖏᑦ ᑐᓂᒐᓱᓪᓚᑦᑖᕐᓂᐊᖅᐸᒃᑲ. ᖁᔭᓐᓇᒦᒃ ᐅᖃᖅᑎᒃᓯᔨ. 

ᐅᖃᖅᑎ (ᑐᓵᔨᑎᒍᖅ): ᒪᓕᒐᓕᐅᖅᑏᑦ, ᐊᐱᖅᓱᕐᓇᐅᔪᖅ ᐃᓱᓕᒻᒪᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᕿᓄᒃᑲᓐᓂᕋᓗᐊᖅᐳᖓ ᑖᓐᓇ ᐊᐱᖅᓱᕐᓂᖅ ᐅᐃᒍᒋᐊᖅᑕᐅᒍᓐᓇᕐᒪᖔᑦ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᖅ): ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐅᐃᒍᔭᐅᖁᓪᓗᒍ ᐊᐱᖅᓱᕐᓇᐅᔪᖅ. ᐋᒡᒑᖅᑐᖃᖅᐸᑦ? 

ᐋᒡᒑᖅᑐᖃᕐᒪᑦ. ᑲᑎᒪᔾᔪᑎᕗᑦ 7. ᑎᑎᕋᖅᓯᒪᔪᑦ ᐊᐱᖅᑯᑏᑦ. 8. ᐅᑎᕈᑏᑦ ᑎᑎᕋᖅᓯᒪᔪᓂᒃ ᐊᐱᖅᑯᑎᓄᑦ. 9. 

ᑭᐅᔾᔪᑏᑦ ᒪᑐᐃᕈᑎᐅᓯᒪᔪᒧᑦ. 10. ᐊᑎᓕᐅᖅᑕᐅᓯᒪᔪᑦ. 11. ᑭᐅᔾᔪᑏᑦ ᐊᑎᓕᐅᖅᑕᐅᓯᒪᔪᓄᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᔨᑐᐃᓐᓇᐃᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ. 13. ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. ᑖᓐᓇ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 260 - 6(2): ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 2022-23-ᒥ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖓ (ᑯᓱᒐᖅ) 

 

ᓴᖅᑭᑕᐅᔪᖅ ᑎᑎᖅᑲᖅ 261 - 6(2): ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᖏᓐᓄᑦ ᐊᒻᒪᓗ 

ᓂᐅᕕᕐᓂᖏᓐᓄᑦ ᐅᓂᒃᑳᖅ 2023 (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓴᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᒃᓯᔨ. ᐅᖃᖅᑎᒃᓯᔨ, ᖁᕕᐊᓱᑉᐳᖓ ᐃᓪᓗᒧᑦ 

ᓴᖅᑭᑦᓯᒋᐊᒥᒃ ᐅᓂᒃᑳᓂᒃ ᒪᕐᕉᓐᓂᒃ. ᐅᓪᓗᒥ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 2023 ᐊᕐᕌᒍᑕᒫᖅᓯᐅᑎᖏᑕ 

ᐅᓂᒃᑳᖏᑦ ᐊᒻᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑳᓐᑐᕌᑦᑕᐅᕙᑦᑐᓄᑦ ᓂᐅᕕᖅᑕᐅᕙᑦᑐᓄᑦ ᐅᓂᒃᑳᑦ. ᖁᔭᓐᓇᒦᒃ 

ᐅᖃᖅᑎᒃᓯᔨ. 

 

ᐅᖃᖅᑎ (ᑐᓵᔨᑎᒍᑦ): 14. ᑐᓴᕋᑏᑦ ᐱᒋᐊᖅᑎᑕᐅᓯᒪᔪᓂᒃ. 15. ᑐᓴᕋᑏᑦ ᐱᒋᐊᖅᑎᑕᓯᒪᔪᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᔪᔅᓴᓄᑦ. 16. ᐱᒋᐊᖅᑎᑕᐅᔪᑦ. 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. ᐃᓱᒪᔅᓴᖅᓯᐅᕈᑎᖏᑦ ᑲᑎᔨᑐᐃᓐᓇᐃᑦ ᐊᓯᖏᓐᓂᓪᓗ. ᒪᓕᒐᒃᓴᖅ 37, 38, 

39 ᐊᒻᒪᓗ 40. 

 

ᒥᔅᑕ ᓴᕕᑲᑖᖅ ᐃᒃᓯᕙᐅᑕᐅᓂᐊᕐᓗᓂ. ᐱᒋᐊᓚᐅᓐᖏᓂᒃᑎᓐᓂ ᑲᑎᒪᔨᑐᐃᓐᓇᑦ 10 ᑎᒃᑕᕐᓂᒃ 

ᓄᖅᑲᖓᑕᐃᓐᓇᕐᓂᐊᖅᐳᒍᑦ.  

 

ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᑦ 11:16ᒥ 11:28ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ) (ᑐᓵᔨᑎᒍᑦ): ᐅᓪᓛᒃᑯᑦ. ᐱᒋᐊᖅᑎᒃᑎᔪᒪᓕᕋᒪ ᑲᑎᒪᔨᕋᓛᑦ ᑲᑎᒪᑐᐃᓐᓇᕐᓂᖓᓂᒃ. 

ᑲᑎᒪᓂᖅ ᐱᒋᐊᖁᓕᕐᓗᒍ. ᑲᑎᒪᔨᕋᓛᖑᑎᓪᓗᑕ ᐅᑯᓂᖓ ᑲᑎᒪᑐᐃᓐᓇᕐᓂᐅᑉ ᐃᓗᐊᓂ 

ᐃᓱᒪᒃᓴᖅᓯᐅᕈᑎᖃᕆᐊᖃᕋᑦᑕ: ᒪᓕᒐᒃᓴᑦ 37, 38, 39, 40. ᑲᑎᒪᔨᕋᓛᑦ ᖃᓄᐃᑦᑐᒪᕙᑦ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ ᑲᔪᓯᔪᒪᔪᒍᑦ 2024/2025 ᑮᓇᐅᔭᖅᑐᕈᑎᒃᓴᖏᓐᓂᒃ 

ᐃᓄᓕᕆᔨᒃᑯᑦ ᐱᓕᕆᕕᖓᓐᓂ, (ᑐᓵᔨᑎᒎᓕᑲᓪᓚᒃᑐᖅ) ᐃᓄᓕᕆᔨᒃᑯᓐᓂᒃ ᐱᓚᐅᕐᓗᑕ 

ᐃᓕᓐᓂᐊᕐᓂᓕᕆᔨᒃᑯᓐᓅᕐᓂᐊᖅᑐᒍᑦ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᑖ ᒪᓕᒐᔅᓴᖅ 37 ᓯᕗᓪᓕᐅᓂᐊᕐᓗᓂ? 

 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᖏᑦ ᐃᓚᖏᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2024-2025 - 

ᐃᓄᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑕ ᓇᑲᓱᒃ ᐊᐱᕆᔪᒪᔭᕋ ᐱᓕᕆᔨᖃᕐᒪᖔᑦ ᓴᓂᐊᓃᖁᓂᐊᖅᑕᖏᓐᓂᒃ 

ᐅᖃᕆᐊᖅᑐᕕᖕᒥ. ᒥᓂᔅᑕ ᓇᑲᓱᒃ.(ᑐᓵᔨᑎᒎᕈᓐᓃᖅᑐᖅ) 

 

ᐊᖓᔪᖅᑳᖅ ᒫᒡᒍᓚᑦ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᐄ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ ᓵᖓᓃᖃᑕᐅᖁᔭᐅᖁᓪᓗᒋᑦ? 

 

ᑲᑎᒪᔨᖏᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᖅᓱᖅᑏ, ᑖᒃᑯᐊ ᐅᖃᕆᐊᖅᑐᕕᒻᒨᕈᑎᓚᐅᕐᒥᒃᑭᑦ. ᐊᒻᒪ ᑕᕝᕙᓃᒃᑲᑦᑕ 

ᐃᓄᓕᕆᔨᒃᑯᑦ ᓂᖃᐃᓲᑎᒃᓴᓕᕆᔨᒃᑯᖏᑦ ᐋᒃᑲᐃᑦ, ᒪᒥᐊᓇᖅ, ᑎᑎᕋᖅᑕᐅᔪᓐᓇᕐᓂᐊᕐᒪᑦ ᒥᓂᔅᑕ ᓇᑲᓱᒃ 

ᑭᒃᑰᖕᒪᖔᑎᒃ ᐱᓕᕆᔨᑎᒃ ᓇᓗᓇᐃᖅᑳᕈᓐᓇᖅᑭᒋᑦ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᑖᓐᓇ ᑕᓕᖅᐱᓐᓃᑦᑐᖅ ᐃᓕᔅᓯᓕ ᓴᐅᒥᔅᓯᓐᓂᒃ ᑐᖏᓕᕋ 

ᔮᓇᑕᓐ ᐃᐅᓪᔅᕗᑦ. ᐊᒻᒪᓗ ᖃᐃᓂᐅᓴᔪᖅ ᑮᓇᐅᔭᓕᕆᔨᒃᑯᓐᓄᑦ ᑲᔪᓯᑎᒃᑎᔨ ᑐᕙᐃᑕᓐ ᑕᖕ. ᖃᐃᓂᐅᓴᔫᒐᓗᐊᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᖁᔭᓐᓇᒦᒃ ᑕᕝᕙᓃᑉᐳᒍᑦ ᐃᓄᓕᕆᔨᒃᑯᓐᓂᒃ ᑲᒪᒋᐊᖅᑐᖅᑐᑕ. L-6-ᒨᕆᑦᑎ. ᐊᒻᒪ 

ᓯᕗᓪᓕᖅᐹᖅ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓯᕗᓪᓕᖅᐹᖅ ᐊᐱᖅᑯᑎᒐ, ᐃᓄᓕᕆᔨᒃᑯᓄᑯᐊ ᐊᑐᓕᖅᑎᒃᑎᓯᒪᖕᒪᑕ 

ᐊᕐᕌᒍᓂ ᐊᓂᒍᕋᑖᖅᓯᓚᔪᓂᒃ ᐋᖅᑭᒋᐊᕈᑎᒃᓴᓂᒃ ᐃᓱᒪᒃᓴᖅᓯᐅᕈᑎᖃᒃᑲᓐᓂᖅᓯᒪᕕᓯ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒍᑦ) ᑕᐃᒃᑯᐊ 

ᐸᕐᓇᒃᑕᕗᑦ ᐱᓕᕆᐊᕆᓂᐊᕐᓗᑎᒍᑦ ᑐᑭᒧᐊᒍᑎᒃᓴᓂᒃ ᐋᖅᑭᒃᑎᕆᓂᐅᓴᔪᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑮᓇᐅᔭᖏᑦ ᑕᐃᒃᑯᐊ ᐃᓐᓇᑐᖃᐃᑦ ᐃᓐᓇᖅᓯᐅᑎᖏᓐᓄᑦ ᐃᑲᔫᑏᑦ 

ᐊᒻᒪ ᐅᖅᓱᐊᓗᖕᓄᑦ ᐃᑲᔫᑎᒃ ᐃᓐᓇᕐᓄᑦ ᑕᐃᒪᐃᓕᖓᑐᐃᓐᓇᕐᓂᐊᕐᒪᑕᒎᖅ 2024/2025−ᒥ ᐱᓕᕆᐊᒃᓴᓄᑦ 

ᐸᕐᓇᐅᑎᖓ ᐅᖃᖅᓯᒪᖕᒪᑦ ᑐᒃᓯᕋᐅᑎᖏᒡᒎᖅ ᐱᔭᕆᐊᑭᓪᓕᒋᐊᖅᑕᐅᓯᒪᓕᕐᒪᑕ ᒪᒃᐱᒐᖓᓂ 173-ᒥ. 

 

ᓂᕆᐅᒃᐱᓰ ᐊᒥᓲᓂᖅᓴᐃᑦ ᐃᓐᓇᑐᖃᐃᑦ ᐃᑲᔪᖅᓯᖅᑕᐅᔪᓐᓇᓛᓕᕐᒪᑕ ᐱᔭᕆᐊᑭᓪᓕᑎᖅᑕᐅᓯᒪᔪᓄᑦ 

ᑐᒃᓯᕋᐅᑎᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᓐᓇ ᐃᓐᓇᕐᓄᑦ 

ᐃᑲᔫᓯ ᐅᖅᓱᐊᓗᑖᕈᑎᒃᓴᓄᑦ ᑮᓇᐅᔭᖅ ᐊᑐᖃᖅᑕᖅᓯᒪᔪᖅ ᓱᕐᕋᒃᓯᒪᖏᑦᑐᖅ ᒫᓐᓇᒧᑦ. ᑭᓯᐊᓂ ᑖᓐᓇ 

ᖃᓄᖅᑑᕈᑎᒋᓇᓱᐊᖅᓯᒪᒐᑦᑎᒍᑦ ᐋᖅᑭᒋᐊᕈᓐᓇᖁᓪᓗᒍ ᐃᓐᓇᐃᑦ ᑮᓐᓇᐅᔾᔭᒃᓵᖏᑎᒍᑦ ᒪᓕᖃᑦᑕᕐᒪᑦ ᑖᓐᓇ, ᐃᓗᐊ 

ᕿᒥᕐᕈᕙᓪᓕᐊᔭᕗᑦ ᖃᓄᐃᓕᖓᓂᐊᕐᒪᖔᑦ ᐊᒻᒪᓗ ᐋᖅᑭᒋᐊᕆᐊᖅᓯᓯᒪᒋᓪᓗᑕ ᐅᖅᓱᐊᓗᓕᕆᔨᒃᑯᑦ 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕕᖓᑎᒍᑦ ᐱᓕᕆᖃᑎᒋᓪᓗᑎᒍᑦ ᐃᓐᓇᐃᑦ ᐅᑎᖅᑕᕋᖏᔾᔫᒥᖃᑦᑕᕐᓂᐊᕐᒪᑕ ᐅᖅᓱᐊᓗᒃᑖᕈᑎᖏᓐᓄᑦ ᑖᓐᓇ 

ᐋᖅᑭᒋᐊᕈᑎᒋᓯᒪᑦᑕᖅᑯᖅ ᑐᒃᓯᕋᐅᑎᒋᖃᑦᑕᖅᑕᖏᓪᓗ ᑖᓐᓇ ᑕᐃᒪᐃᑦᑐᒧᑦ ᑐᒃᓯᕋᖅᑎᓪᓗᒋᑦ ᐋᖅᑭᒐᓱᐊᖅᓯᒪᔭᕗᑦ 

ᖃᓄᖅ ᐊᑲᐅᓂᖅᓴᒥᒃ ᐊᐅᓚᔪᓐᓇᖁᓪᓗᒍ. ᐃᓗᓕᖏᓐᓂᒃ ᓇᓗᓇᐃᖅᓯᖏᓗᐊᕈᒪ ᑐᖏᓕᕋ 

ᓇᓗᓇᐃᖅᓯᒋᐊᒃᑲᓐᓂᖁᓗᒍ ᖃᓄᐃᒃᓴᖏᒃᑯᔅᓯ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐃᐅᓪᔅᕗᑦ. 

 

ᐃᐅᓪᔅᕗᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓪᓛᒃᑯᑦ. ᑕᐃᒪ ᑐᑭᓯᓯᒪᔭᒃᑯᓪᓕ ᐃᒃᓯᕙᐅᑕᖅ, 

ᐱᔭᕆᐊᑭᓪᓕᑎᖅᑕᐅᓂᖓ ᓇᓗᓇᐃᖅᓯᓂᐅᖃᑦᑕᓚᐅᖅᑐᖅ ᐃᓐᓇᑐᖃᕐᓂᒃ ᑐᒃᓯᕋᓕᖅᑭᑦᑖᖃᑦᑕᖁᔨᓇᑕ ᒫᓐᓇ 

ᑐᑭᓯᓯᒪᔭᒃᑯᓪᓕ ᑕᐃᒃᑯᐊ ᑮᓇᐅᔭᖅᑖᕆᖃᑦᑕᖅᑕᖏᑦ ᒪᓕᒃᐸᖏᒻᒪᑕ ᐅᖅᓱᐊᓘᑉ ᐊᑭᖏᓐᓂᒃ. 

 

ᑕᐃᒪᓕ ᐃᑲᔪᖅᑕᐅᔪᓐᓇᕐᓂᖃᖅᑐᑦ 4,000−ᓄᑦ ᖃᓪᓗᑎᓄᑦ ᐃᑲᔪᖅᑕᐅᖃᑦᑕᕈᓐᓇᕐᒪᑕ ᐊᕐᕌᒍᑕᒫᑦ ᑕᐃᒪᓕ 

ᐊᖏᖅᑕᐅᔪᓐᓇᕈᑎᖏᑦ $100,000-ᒦᒻᒪᑕ ᑖᓐᓇᓗ ᐊᑦᑎᐸᓗᒃᖢᓂ. ᐃᓐᓇᑐᖃᐃᓪᓗ ᑕᐃᒪ 

ᐱᔪᓐᓇᖏᑦᑐᒃᓴᐅᖃᑦᑕᖅᐳᑦ ᑕᐃᒪᓐᓇ ᑮᓐᓇᐅᔾᔭᒃᓴᓗᐊᕌᖓᑕ. ᑖᓐᓇ ᕿᒥᕐᕈᒋᐊᕐᓂᐊᕐᒥᔭᕗᑦ 

ᐋᖅᑭᒋᐊᕈᑎᒃᓴᖃᖏᒃᑲᓗᐊᕐᒪᖔᑦ ᐊᒻᒪᑦᑕᐅᖅ ᐃᓱᒪᒋᒋᐊᕐᓗᒍ ᐃᓅᓇᓱᖕᓂᐅᑉ ᐊᑭᑦᑐᖅᐸᓪᓕᐊᓂᖏᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ ᑭᐅᔭᐅᒐᒪ. ᑕᐃᒪᓕ ᐱᓕᕆᕕᒃᑯᑦ 

ᓴᖅᑭᑦᑎᓚᐅᖅᓯᒪᖕᒪᑕ ᐃᓐᓇᕐᓄᑦ ᐃᓗᕕᖅᑕᐅᑎᓪᓗᒋᑦ ᐃᑲᔫᑎᓂᒃ, ᖃᔅᓯᑦ ᐃᓚᒌᑦ ᐃᑲᔫᓯᐊᖅᓯᒪᓕᖅᐸᑦ 

ᓇᓕᐊᖕᓂᓗ ᓄᓇᓕᖕᓂ ᐃᑲᔪᖅᑕᐅᓯᒪᕙᑦ? ᕿᑭᖅᑖᓘᑉ ᓂᒋᐊᓂ ᐅᖃᖅᓯᒪᖕᒪᑕ ᐅᑯᐊ ᑭᓯᐊᓂ ᓄᓇᕘᓕᒫᒧᓄᑯᐊ 

ᑐᕌᖓᕙᓪᓚᐃᖕᒪᑕ ᐃᓐᓇᑐᖃᐃᑦ ᐃᓗᕕᖅᑕᐅᔭᕆᐊᖃᖅᑎᓪᓗᒋᑦ ᐃᑲᔫᑏᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ, (ᑐᓵᔨᑎᒍᑦ) ᐅᑎᕆᐊᕌᕐᔪᑲᐃᓐᓇᕐᓗᖓᐃ … ᑖᓐᓇ 

ᐊᐱᖅᑯᑎᒃᓴᑦᑎᐊᕙᓪᓚᕆᒃ ᑖᓐᓇ ᓴᖅᑭᒋᐊᕋᑦᑎᒍᑦ ᐃᓱᒫᓗᒋᔭᐅᕈᓘᔭᖃᑦᑕᓚᐅᕐᒪᑦ ᐃᖃᓗᖕᒥᐅᓂᒃ ᐱᓗᐊᖅᑐᓂᒃ 

ᑖᒃᑯᐊ ᑮᓇᐅᔭᖅᑎᒍᑦ ᐃᑲᔪᖅᑕᐅᖃᑦᑕᕐᓂᖏᒻᒪᑕ ᓇᖕᒥᓂᖅ ᐋᖅᑭᒃᑎᕆᓇᓱᒃᑎᓪᓗᒋᑦ ᐃᓚᒥᖕᓂᒃ, 

ᐱᔭᕆᐊᑭᒡᓕᑎᕋᓱᓚᐅᖅᑕᕗᑦ ᑕᒪᒃᑯᐊ ᐃᓐᓇᑐᖃᐃᑦ ᐃᓗᕕᖅᑕᐅᔭᕆᐊᖃᖅᑎᓪᓗᒋᑦ ᐃᑲᔫᑏᑦ. 

 

ᑮᓇᐅᔭᓂᒃ ᐊᑐᕈᒫᕐᓂᐊᖅᑐᖁᑎᖃᕐᒪᑕ $200,000-ᒦᑉᐸᓪᓚᐃᔪᓂᒃᑯᐊ ᐊᑐᖅᑕᐅᖃᑦᑕᖅᑐᑦ $34,000 ᑕᕝᕙᓐᖓᑦ. 

ᑕᐃᒃᑯᐊ ᐊᑕᖏᐸᓗᒃᑐᑏᒃ ᐃᖃᓗᖕᓂ ᐊᑐᖅᑕᐅᓯᒪᔪᐃᑦ ᖃᑦᑎᓚᑦᑖᖑᒐᓗᐊᒃᑭᐊᖅ ᐳᐃᒍᕐᒥᒐᒃᑭᑦ. 

ᐃᓚᒌᓂᒃ ᐱᓕᕆᖃᑎᖃᖃᑦᑕᖅᓯᒪᔪᒍᑦ ᐅᕝᕙᓘᓐᓃᑦ ᐊᐅᓪᓚᖅᑎᑕᐅᓗᓂ ᐃᖃᓗᓐᓂᒃ, ᓄᓇᕘᑦ ᓯᓚᑖᓄᓪᓘᓐᓃᑦ 

ᐃᓗᕕᖅᑕᐅᒋᐊᖃᖅᑎᓪᓗᒋᑦ ᐃᑲᔪᖃᑦᑕᖅᓯᒪᒻᒥᔪᒍᑦ ᐋᑑᕚᒥᓪᓗ. ᐃᓅᒍᓐᓃᖅᓯᒪᔪᖅ ᐃᓐᓇᒻᒪᕆᒃ ᒥᑦᑎᒪᑕᓕᒻᒥ 

ᐃᓗᕕᖅᑕᐅᖁᔭᐅᓚᐅᖅᓯᒪᖕᒪᑦ, ᑖᓐᓇ ᐃᑲᔪᖅᓯᒪᕗᑦ, ᑕᕝᕘᓇᑦᑕᐅᖅ.  

 

ᓈᓴᐅᑏᑦ ᐱᓯᒪᓐᖏᓇᒃᑭᑦ, ᐊᐱᖅᑯᑎᐅᕋᑖᖅᑑᒃ. ᒫᓐᓇᓪᑯᓪᓕ, ᐃᖃᓗᐃᑦ ᓄᓇᓕᐸᐅᔭᒃᑯᖏᑦᑕᐅᖅ 

ᐃᑲᔪᖃᑦᑕᖅᓯᒪᓕᕐᒥᒻᒪᑕ, ᐊᓯᔾᔩᒐᓛᒋᐊᖃᓚᐅᖅᑐᒍᑦ ᐊᑐᖅᑕᐅᓂᕆᕙᑦᑕᖏᓐᓂᒃ ᐊᑐᕈᒫᕐᓂᐊᖅᑐᐃᑦ ᑕᒫᓂ.  

 

ᑭᓯᐊᓂᓖ, ᖃᐅᔨᒪᑦᑎᐊᕋᓱᖃᑦᑕᖅᑐᒍᑦ ᐃᖃᓗᒻᒥᐅᑐᐊᓄᑦ ᐊᑐᖅᑕᐅᕙᖏᒃᑲᓗᐊᕐᒪᖔᑕ. 

ᐊᑐᐃᓐᓇᐅᑎᖃᑦᑕᖅᑕᕗᑦ ᓄᓇᕗᓕᒫᑦᑎᐊᒥ ᑖᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᓪᓗ ᒥᓂᔅᑑ. ᑖᓐᓇ ᕿᒪᑲᐃᓐᓇᓕᕐᓚᒍᐊ. ᒥᓂᔅᑐ, 

ᐃᓗᓕᒃᑲᓐᓂᖏᓐᓂᒃᑕᐅᖅ ᓇᓗᓇᐃᖅᑐᐃᒍᓐᓇᓂᐊᕐᓂᕋᖅᓯᒪᒻᒪᑦ, ᓴᖅᑭᔮᓚᐅᖅᑎᓪᓗᒍ.  



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑐᖃᐃ, ᑖᓐᓇ ᐃᓗᕕᖅᓯᓕᕆᖃᑦᑕᕐᓂᕆᓂᖅ ᐅᓂᒃᑳᕆᒋᐊᒃᑲᓐᓂᕈᓛᖅᑲᐅᖅ, ᖃᓄᕐᓗ ᐱᔨᑦᑎᕋᐅᑎᖏᑦ 

ᐊᓯᔾᔨᒐᓛᖅᑕᐅᓯᒪᒻᒪᖔᑕ. ᐊᓯᐊᑦᑕᐅᖅ ᑕᕝᕙ ᐅᕙᓂ ᑲᑎᒪᔾᔪᐊᕕᒻᒥ ᐅᖃᐅᓯᐅᖃᑦᑕᖅᓯᒪᒻᒥᒪᑦ, 

ᑮᓇᐅᔾᔭᒃᓴᑎᒃᑎᓂᐅᒍᒪᔪᖅ ᑭᒃᑯᑐᐃᓐᓇᕐᓂᒃ. 

 

ᐊᐱᖅᑯᑎᒐᓕ, ᑕᕝᕙ ᖃᖓ ᐋᖅᑭᑦᑕᐅᓛᖅᑲ? ᑖᒃᑯᓂᖓ ᑮᓇᐅᔭᖅᑖᖅᑎᒃᑎᑐᐃᓐᓇᖃᑦᑕᓂᕐᒥᑦ 

ᐃᑲᔫᑎᖃᖃᑦᑕᓕᕐᓗᑎᒃ ᓴᖅᑭᔅᓯᒐᓱᒍᒪᒍᒫᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒍᑦ) 

ᑐᖏᓕᓐᓄᑦ ᑖᓐᓇ ᑭᐅᔭᐅᖁᔭᕋ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᐃᓪᔅᕗᐊᔅ. 

 

ᐃᓪᔅᕗᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᖃᐅᔨᒪᔪᔅᓴᐅᒻᒪᑕ ᑕᐃᒪ ᑲᑎᒪᔩᑦ, ᑖᓐᓇ 

ᑮᓇᐅᔭᖅᑐᕐᓗᐊᒃᑲᓪᓚᑦᑐᐊᓘᓚᐅᕐᖓᑦ ᑐᑭᓯᑦᑎᐊᕋᓱᑦᑐᑖ, ᑭᓲᒐᔭᕐᒪᖔᑕ ᑮᓇᐅᔭᑦᓴᑎᒃᑎᒐᓱᓐᓂᖅ 

ᓂᖃᐃᓲᑎᔅᓴᑖᑐᐃᓐᓇᖃᑦᑕᖏᓪᓗᑎᒃ. ᑖᒃᑯᐊ ᑮᓇᐅᔾᔭᔅᓵᑎᒃᑎᒐᓱᓐᓂᐅᔪᖅ ᑮᓇᐅᔭᓂᒃ ᑐᓂᓯᖃᑦᑕᕐᓗᑎᒃ 

ᑮᓇᐅᔾᔭᔅᓵᖏᑎᒃ ᐃᓱᒪᒋᔭᐅᓗᐊᖏᓪᓗᑎᒃ ᐊᒻᒪ ᑲᓇᑕᒥ ᓱᕈᓯᐊᕿᓂᐅᖃᑦᑕᖅᑐᓂᒃ ᐊᔾᔨᖃᐸᓗᓪᓗᓂ.  

 

ᖃᐅᔨᓴᖅᑕᐅᓯᒪᔫᖅ ᐊᐅᓚᒍᓐᓇᕋᔭᕐᒪᖔᖅ, ᖃᓄᕐᓗ ᐋᖅᑭᑎᖅᑕᐅᓗᓂ ᐊᐅᓚᒍᓐᓇᕋᔭᕐᒪᖔᖅ, ᐃᒃᑲᒻᑖᒃᓯᓂᒃ 

ᒪᓕᑦᑎᑕᐅᓗᓂᓘᓐᓃᑦ, ᐅᕝᕙᓘᓐᓃᑦ ᐊᖏᕐᕋᒥ ᑮᓇᐅᔭᔅᓵᑦ ᐊᑐᖅᑕᐅᖃᑦᑕᕐᓗᑎᒃ. ᐊᐱᖅᑯᑎ ᑐᑭᓯᑦᑎᐊᕈᒃᑯᒃ 

ᖃᖓᒃᑰᓛᕐᓂᐊᕐᓂᖓᓂᒃ, ᐱᒋᐊᓛᕐᓂᖓᓂᒃ ᐊᐱᕆᕋᑖᕋᕕᑦ. ᐃᓐᓇᕐᒪᕇᑦ ᑐᑭᒧᐊᒍᑎᔅᓴᖏᑦ ᑕᐃᒪᑦᑕᐅᖅ ᑕᐃᑰᓇ 

ᐅᖃᐅᓯᐅᓯᒪᒻᒥᒻᒪᑕ.  

 

ᒪᓕᒐᕐᓄᓪᓗᑦᑕᐅᖅ ᐋᖅᑭᒋᐊᖅᑕᐅᔪᖃᕆᐊᖃᔭᖅᑐᓂ ᓂᖃᐃᓲᑎᔅᓴᓕᕆᓂᕐᒧᑦ ᐱᖁᔭᕐᔪᐊᖅ 

ᐋᖅᑭᒋᐊᖅᑕᐅᒋᐊᖃᕋᔭᖅᑐᖅ.  

 

ᒫᓐᓇ ᐊᑐᐊᒐᕐᓂᒃ ᐋᖅᑭᑦᑎᕆᕙᓪᓕᐊᔪᒍᑦ ᐊᒻᒪᓗ ᖃᓄᑎᒋ ᐱᖃᑕᐅᑦᑎᒃᑏᓛᕐᒪᖔᑦᑕ ᑲᑐᔾᔨᖃᑎᒌᓐᓂᒃᑯᑦ, 

ᓈᓴᐅᑎᓕᒃ 32ᑎᒍᑦ ᐊᑐᐊᒐᖅᑎᒍᑦ. ᐃᒻᒪᖃᖃᐃ, ᒪᓕᒐᔅᓴᓐᓂᒃ ᐊᑐᓐᓇᖃᑦᑎᒃᑎᓛᖅᑐᒍᑦ ᐅᓇ ᑲᑎᒪᓐᓇ 

ᐃᓱᓕᒌᓯᒪᓕᖅᑎᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᖅᑕᐅᑦᑎᐊᖁᔨᑐᐃᓐᓇᖅᑐᖓ ᑭᐅᔾᔪᑎᒋᕋᑖᖅᑕᖓᓂᒃ. ᐅᖃᐅᓯᖃᕋᑖᕐᖓᑦ 

ᐊᑐᓕᖅᑎᑕᐅᓂᖓᓄᑦ ᐸᕐᓇᐅᑎᒥᒃ. ᑕᐃᒪᓖ, ᐅᖃᖅᑮᑦ ᐋᖅᑭᑦᑕᐅᓯᒪᓕᕐᖓᑦ ᑮᓇᐅᔭᒃᓴᑎᒃᑎᓂᕐᒨᖔᓚᕈᒪᓪᓗᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᐋᒡᒐ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᖑᓪᓕᖅ ᐊᐱᖅᓱᓱᕈᒪᓕᕐᒥᔪᖅ, ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᑎᕆᐊᑲᐃᓐᓇᕈᒪᔪᖓ ᐊᐱᖅᑯᑎᐅᖅᑲᐅᔪᒧᑦ, ᒥᔅᑐ ᕼᐃᒃᔅ  

ᐊᐱᖅᑯᑎᒋᖅᑲᐅᔭᖓᓄᑦ. ᐃᓗᕕᖅᑕᐅᖃᑦᑕᕐᓂᕐᒧᑦ ᐱᔨᑦᑎᕋᐅᑏᑦ ᐃᓐᓇᒻᒪᕆᓐᓄᑦ. 

 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᖃᖅᑳᕈᒪᑐᐃᓐᓇᖅᑐᖓ ᐊᑐᖅᑕᐅᖃᑦᑕᖅᓯᒪᔪᓂᒃ ᖁᕐᓗᒃᑑᒥ ᐃᓗᕕᖅᓯᒋᐊᖃᖅᑎᓪᓗᒋᑦ. 

ᐃᓚᒌᑕᖃᓚᐅᖅᓯᒪᒻᒪᑦ ᐃᓗᕕᖅᓯᒐᓱᐊᖅᑐᓂᒃ ᓇᓪᓕᒋᔭᒥᓂᒃ, ᑕᐃᒃᑯᐊᓗ ᐃᓗᕕᖅᓰᒐᓱᑦᑎᓪᓗᒋᑦ ᐃᓚᕗᑦ 

ᐃᖅᑲᓇᐃᔭᕐᕕᒻᒧᑦ ᑲᒪᒋᔭᐅᓚᐅᖅᓯᒪᒻᒪᑕ ᖁᕐᓗᒃᑑᒥ, ᐊᕐᕌᒍᑕᒫᑦ ᓄᑖᕈᕆᐊᖅᑕᐅᕙᒻᒪᑦ ᑳᓐᑐᕌᖓᑦ, ᑕᕝᕙᓂ 

ᐊᕐᕌᒍᑦᑎᓐᓂᒃ ᓄᑖᕈᕆᐊᖅᑕᐅᓚᐅᖏᒻᒪᑦ, ᕼᐊᒻᓚᒃᑯᓪᓗ ᐱᓕᕆᖔᕆᐊᖃᓚᐅᕐᖓᑕ. ᐃᓛᓐᓂᒃᑯᓂᒃᑯᐊ ᕼᐊᒻᓚᒃᑯᑦ 

ᐱᔭᔅᓴᓕᕕᔾᔪᐊᕌᓘᖃᑦᑕᕐᖓᑕ. ᐊᒻᒪ ᐄ, ᓇᓂᓯᒍᓐᓇᔪᔫᒐᓗᐊᑦ ᐃᓗᕕᔅᓴᒥᑦ, ᖃᓗᕋᖅᑐᔅᓴᓂᒃ ᑭᓯᐊᓂ 

ᐱᑦᑎᐊᖅᑕᐅᔪᓐᖏᒻᒪᑦ. ᐃᓚᒌᓪᓗ ᐅᑕᖅᑭᒋᐊᖃᓕᓚᐅᖅᓯᒪᔪᐃᑦ ᖃᐅᑉᐸᒧᑦ ᑭᓯᐊᓂ ᐃᓗᕕᖅᓯᖔᕆᐊᖃᓕᖅᑐᑎᒃ. 

 

ᖃᐅᔨᒍᒪᑐᐃᓐᓇᖅᑐᖓ, ᐱᓕᕆᕕᔅᓯ ᑕᕝᕘᓇ ᐱᖃᑕᐅᓕᕆᐊᕈᓐᓇᓐᖏᒃᑲᓗᐊᒃᒪᖔᔅᓯ 

ᐃᓗᕕᖅᑕᐅᔪᖃᕆᐊᖃᖅᑎᓪᓗᒍ.  

ᖃᐅᔨᒪᔪᖓᐃᓛᒃ ᓄᓇᓕᓕᒫᑦ ᓂᖃᐃᓲᑎᔅᓴᓕᕆᔨᖃᕐᖓᑕ, ᐃᓄᓕᕆᔨᖃᖅᑐᑏᒃ. ᓇᓂᓯᒍᓐᓇᖃᑦᑕᑐᔅᓴᐅᒻᒪᑕ 

ᑕᐃᒪᐃᑦᑐᓕᕆᒍᓐᓇᖅᑐᒥᑦ ᑳᓐᑐᕌᖑᓗᒍ. ᐃᖅᑲᓇᐃᔮᖅᑖᑎᒃᑎᒍᑕᐅᒍᓐᓇᕋᔭᕐᖔᑦ ᓂᖃᐃᓲᑎᒃᓴᑕᖃᑦᑕᖅᑐᓂᒃ.  

 

ᑖᓐᓇ ᐱᓕᕆᕕᔅᓯᓄᑦ ᓴᖅᑭᖅᑕᐅᕙᓪᓕᐊᒍᓐᓇᖏᒃᑲᓗᐊᕐᒪᖔᖅ, ᐊᐱᖅᑯᑎᒐ. (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒍᑦ) 

ᐅᖃᐅᓯᖃᖅᑎᓪᓗᓯ ᐃᓐᓇᒻᒪᕇᑦ ᐃᓗᕕᖅᑕᐅᒍᑎᓐᖏᓐᓄᑦ ᐃᑲᔫᑎᓂᒃ, ᐊᑭᓕᕈᑕᐅᔾᔮᓲᑦ ᖃᓗᕋᖅᑕᐅᓂᖓᓅᑦ, 

ᐊᒻᒪ ᑎᑭᑎᒃᑎᓂᕐᒧᑦ ᓄᓇᓕᖓᓄᑦ, ᓄᓇᓕᖓᑕ ᓯᓚᑖᓂ ᐃᓅᒍᓐᓃᖅᑐᒥᓂᐅᑉᐸᑦ. ᐊᒻᒪ ᐸᕐᓇᑕᐅᓂᖔ 

ᐊᑐᐃᓐᓇᕈᔅᓴᖅᑕᐅᓂᖓᓗ, ᑐᑭᓯᓯᒪᔭᒃᑰᑦ ᕼᐊᒻᓚᒃᑯᓐᓅᑦ ᑲᒪᒋᔭᐅᔾᔮᓲᖑᒻᒪᑕ ᓄᓇᓕᕋᓛᖑᓂᖅᓴᐅᔪᓂ.  

 

ᐃᖃᓗᓐᓂᓕ, ᐊᔾᔨᒋᖏᑕᖓᓂᒃ ᑳᓐᑐᕌᒃᑕᐅᓯᒪᔪᒥᑦ ᑲᒪᔨᖃᖅᑑᒐᓗᐊᑦ. ᐃᓗᕕᖃᕐᕕᖓᓂ ᑲᒪᔨᖃᖅᑐᑎᒃ. 

ᖃᐅᔨᒪᓐᖏᑕᕋᓕ, ᐃᕝᕕᑦ ᓄᓇᓕᖓᓂ ᖃᓄᖅ ᐱᕙᒻᒪᖔᑕ ᐃᓗᕕᖅᓯᒐᓱᓐᓂᕐᒥᑦ.  

 

ᑖᒃᑯᐊ ᐃᑲᔫᑎᔅᓴᕗᑦ ᐊᑐᐃᓐᓇᐅᔪᐃᑦ ᖃᖓᑕᓲᒃᑰᕈᑎᖏᓐᓄᑦ ᐃᓅᒍᓐᓃᖅᓯᒪᔪᐃᑦ, ᓄᓇᖓᓄᑦ 

ᐅᑎᖅᑎᑕᐅᑎᓪᓗᒋᓪᓘᓐᓃᑦ ᑕᒪᐅᖓ ᑐᕌᖓᓗᐊᖃᑦᑕᕐᖓᑕ. ᑖᓐᓇ ᖃᐅᔨᒋᐊᕈᓐᓇᑦᑎᐊᖅᑕᕗᑦ. ᐃᓗᓕᓕᒫᖏᑦ 

ᖃᐅᔨᒪᓐᖏᑕᕋᓗᐊᒃᑲ, ᖃᓄᕐᓕ ᕼᐊᒻᓚᒃᑯᑦ ᑲᒪᓲᖑᒻᒪᖔᑕ. 

 

ᑐᖏᓕᒐᖃᐃᖑᓇ ᑭᐅᒋᐊᒃᑲᓐᓂᕈᓐᓇᖅᑐᖅ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᐃᐅᓪᔅᕗᐊᔅ. 

 

ᐃᐅᓪᔅᕗᐊᔅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ ᐱᒻᒪᕆᐊᓗᒻᒥᑦ ᐅᖃᐅᓯᖃᕋᕕᑦ. ᓄᓇᓖᑦ ᐊᔾᔨᒌᖏᑦᑐᓂᒃ 

ᐱᒡᒐᓇᖅᑐᖅᓯᐅᖃᑦᑕᕐᖓᑕ ᓇᓪᓕᒋᔭᒥᓂᒃ ᐃᓅᒍᓃᖅᓯᒪᓕᖅᑎᓪᓗᒋᑦ ᐱᓕᕆᐊᖃᕋᓱᓐᓂᕐᒥᑦ.  

 

ᐄ, ᐱᓕᕆᖃᑎᒋᔪᓐᓇᑦᑎᐊᕆᒃᑭᑦ. ᐊᒻᒪ ᓇᓗᓇᐃᖅᑐᐃᒍᓐᓇᖅᑐᒍᑦ ᖃᓄᖅ ᑮᓇᐅᔭᓂᒃ ᐃᑲᔫᑎᓂᒃ 

ᐱᒍᓐᓇᕐᒪᖔᔅᓯ, ᐱᔭᕇᑦᑎᐊᕈᑎᔅᓴᖏᓐᓂᒃ ᓇᓕᒋᔭᒥᓂᖅᓯ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᖅᑯᑎᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᐃᓅᒍᓐᓃᖅᓯᒪᔪᓂᒃ ᐃᑲᔫᑎᖃᕐᒥᔫᒐᓗᐊᑦ ᐃᓚᖏᓐᓅᑦ. ᐃᒫᖅ ᐋᖅᑭᒃᑕᐅᓯᒪᒻᒪᓖ ᐊᑐᕈᓐᓇᖅᑐᐃᑦ ᑮᓇᐅᔭᓂᒃ 

ᑎᒥᖓᓂᒃ ᐊᓯᐊᓂ ᓄᓇᓕᒻᒧᑦ ᑎᑭᑎᒃᑎᓪᓗᑎᒃ ᐃᓗᕕᖅᑕᐅᕕᒋᖁᔭᐅᔪᒧᑦ, ᐊᓯᐊᑦᑕᖅ ᒪᕐᕉᓐᓂᒃ 

ᐃᓚᓪᓚᕆᓐᖏᓐᓂᒃ ᓄᓇᓕᖓᓅᕈᑎᔅᓴᖏᓐᓂᒃ ᖃᖓᑦᑕᐅᓰᖅᓯᖃᑦᑕᕐᒥᔪᐃᑦ ᐃᓗᕕᖅᑕᐅᔪᓄᑦ 

ᐱᖃᑕᐅᒍᓐᓇᓂᐊᕐᖓᑕ, ᑭᓯᐊᓂ ᐊᑕᐅᓯᑐᐊᖅ ᐊᑐᖅᑕᐅᒍᓐᓇᐸᒻᒪᑦ.  

 

ᑖᓐᓇ ᐃᓐᓇᑐᖃᕐᓄᑦ ᐃᑲᔫᑎ ᐃᓗᕕᖅᑕᐅᓂᖏᓐᓄᑦ, ᑕᕝᕙᖓᖅᑲᐃ ᐊᑐᕈᓐᓇᖏᒻᒪᑖ? ᐃᑲᔫᑎᖃᕐᓗᑎᒃ  



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᖓᑦᑕᐅᑎᖏᓐᓄᑦᑕᐅᖅ. ᒫᓐᓇ ᑕᒪᒃᑮᓐᓂᒃ ᐊᑭᓖᒐᓱᓐᓂᕐᒥᑦ ᑕᑯᓈᓕᖅᑑᒐᓗᐊᑦ ᑮᓇᐅᔭᖃᕐᓗᓂ ᑭᓯᐊᓂᐅᒻᒥᒪᑦ 

ᑕᒪᓈ.  

ᐱᓕᕆᕕᔅᓯᓕᖃᐃ, ᕿᒥᕐᕈᐊᕆᕈᓐᓇᖅᑲ ᑖᔅᓱᒥᖓ? ᖃᐅᔨᒪᔪᖓ ᖃᓄᑐᐃᓐᓇᖅ ᐃᑲᔪᕈᓐᓇᕈᔅᓯ 

ᐃᑲᔪᕐᓂᖃᕐᓂᐊᕐᖓᑦ ᐃᓄᓐᓃᑦ ᓄᓇᕗᒻᒥᓕᐅᒪᓃᑦ. (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᕋᕕᒃ. ᑖᓐᓇ 

ᐃᓱᒪᒃᓴᔅᓯᐅᕈᑎᒋᒃᑲᓐᓂᕈᓐᓇᖅᑕᕗᑦ ᑭᓯᐊᓂ ᐋᖅᑮᓂᐊᕐᓂᕋᕐᓗᑕ ᐅᖃᕈᓐᓇᓐᖏᑦᑐᒍᑦ. ᑖᓐᓇ ᑐᕌᖓᓯᒪᖕᒪᑦ 

ᐃᓐᓇᕐᓄᑦ ᐃᓅᒍᓐᓃᖅᑐᒥᓂᐅᑉᐸᑦ 60ᓂ ᐅᑭᐅᓖᑦ ᐅᖓᑖᓄᑦ, ᐊᐅᓪᓚᖅᑎᑕᐅᒋᐊᖃᕐᓂᖓᓘᓐᓃᑦ ᐅᕝᕙᓗ 

ᐃᓗᕕᓕᕆᔨᒃᑯᓐᓄᑦ ᑲᒪᓯᐅᓲᖅ ᑲᒪᔾᔪᑎᖏᓐᓄᑦ ᑲᒪᒋᔭᐅᓂᖓᓄᑦ ᑖᓐᓇ ᐋᖅᑭᔅᓯᒪᒻᒫᑦ. ᑖᓐᓇ 

ᐃᓱᒪᒋᒋᐊᕈᓐᓇᖅᑑᒐᓗᐊᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓂᖃᐃᓲᑎᒃᓴᓕᕆᓂᖅ ᐊᐱᖅᑯᑎᖃᕈᒪᔪᖓ 

ᐃᑲᔫᓯᐊᖃᑦᑕᓂᕐᒥᑦ. ᐃᓱᒫᓗᕝᕕᐅᖃᑦᑕᔪᒐᒪ ᐊᑐᖅᑕᐅᔪᓄᒡᒎᖅ ᖁᕐᓗᖅᑑᒥ. 

 

ᐊᐱᕆᖅᑳᕈᒪᔪᖓ ᐃᒫᒃ, ᖃᓄᖑᑯᐊ ᐃᑲᔫᓯᐊᑦ ᑐᓂᐅᖅᑲᖅᑕᐅᕙᑉᐸᑦ ᓂᖃᐃᓲᑎᔅᓴᐃᑦ? ᖃᐅᔨᒪᒐᒪᓕ ᖁᕐᓗᖅᑐᒥ. 

ᓄᓇᓕᓕᒫᖏᑦ ᐊᔾᔨᒌᑉᐸᒋᑉᐸᖏᒻᒥᔪᖅᑲᐃ? ᓄᓇᓖᑦ ᐱᓕᕆᐊᖃᕐᓂᕆᕙᑦᑕᖏᓐᓂᒃ ᐃᓅᓯᕐᒥ ᐃᑲᔪᕋᓱᑦᑐᑎᒃ.  

ᖃᓄᖅ ᓂᖃᐃᓲᑎᔅᓴᐃᑦ ᑮᓇᐅᔭᑦ ᑐᓂᔭᐅᕙᑉᐸᑦ ᐃᑲᔪᖅᑕᐅᒍᒪᔪᓄᑦ? (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᕋᕕᒃ. (ᑐᓵᔨᑎᒍᑦ) 

ᑭᓇᑐᐃᓐᓇᖅ ᓂᖃᐃᓲᑎᔅᓴᖅᑖᕋᓱᑦᑐᖅ ᖃᐅᔨᓴᖅᑕᐅᓲᑦ ᐊᕐᕌᒎ ᐱᒋᐊᕐᖓᓂᖓᓂᒃ ᑐᔅᓯᕋᖑᔪᒍᑦ ᑭᓇᐅᒻᒪᖔᑕ 

ᓇᓗᓇᐃᖅᑐᕈᑎᓂᒃ ᐸᐃᑉᐹᖁᑎᖏᑦ ᓄᑖᕈᕆᐊᖅᑕᐅᖃᑦᑕᕈᓐᓇᓂᐊᕐᖓᑕ, ᐃᓅᔪᖅᓯᐅᑎᒥᓂᖏᓪᓗ 

ᑐᔅᓯᕌᖑᖃᑦᑕᓲᖑᒻᒪᑕ ᐊᕐᕌᒍᑕᒫᑦ.  

 

ᐊᒻᒪᑦᑕᐅᖅ ᐊᕐᕌᒎ ᐃᓗᐊᓂ ᓄᑖᖑᑉᐸᑦ ᑕᐃᒪᐃᑦᑐᑖᕆᐅᕋᓱᖅᑐᖅ, ᑕᐃᒃᑯᐊ ᑕᖅᑭᑕᒫᑦ ᐅᑎᖃᑦᑕᖅᑐᐃᑦ 

ᖃᐅᔨᓴᖅᑕᐅᖃᑦᑕᖅᑐᐃᑦ ᐱᔪᔅᓴᒫᖑᒻᒪᖔᑕ. 

 

ᐃᖅᑲᓇᐃᔭᖅᑎᕗᑦ, ᕿᒥᕐᕈᐊᕋᕆᐊᖃᓲᑦ ᑮᓇᐅᔭᓕᐊᒥᓂᖏᓐᓂᒃ ᑮᓇᐅᔭᓕᐅᓗᐊᕐᓂᖏᒃᑲᓗᐊᕐᒪᖔᑕ ᐅᕝᕙᓘᓐᓃᑦ 

ᐊᑦᑎᓂᖅᓴᒦᒻᒪᖔᑕ ᑮᓇᐅᔭᒃᓴᓂᕆᕈᓐᓇᖅᑕᖏᓐᓂᒃ, ᐊᒻᒪᓗᑦᑕᐅᖅ ᒪᓕᑐᐃᓐᓇᑦᑐᓂᒃ ᖃᐅᔨᓴᖅᑕᐅᓂᒥᓂᖓᓂᒃ 

ᐱᒍᓐᓇᖅᑎᑕᐅᓲᑦ, ᑮᓇᐅᔭᓂᒃ ᖃᑦᑎᐅᓂᖏᓐᓂᒃ ᒪᓕᑦᑐᑎᒃ ᐱᒍᓐᓇᖅᑎᑕᐅᔪᓂᒃ, ᑮᓇᐅᔭᔅᓵᒥᓂᖏᑦ 

ᐃᓱᒪᒋᔭᐅᒋᐊᖅᑐᑎᒃᑕᐅᖅ.  

 

ᐃᓚᒌᑦᑕᐅᖅ ᖃᑦᑎᐅᓂᖏᓐᓂᒃ ᒪᓕᑉᐸᒻᒥᔪᐃᑦ ᖃᑦᓯᓂᒃ ᑮᓇᐅᔭᖅᑖᓂᖏᑦ ᐊᒻᒪ ᐊᕐᕌᒎᒃ ᒪᕐᕉᓕᖅᑑᖅᑲᐃ, 

ᖃᑦᑎᐅᓕᖅᑐᒃᑭᐊ ᐊᕐᕌᒍᐃ ᓯᒃᑭᑖᖅᑎᑕᐅᑐᐃᓐᓇᖃᑦᑕᔪᒻᒪᑕ, ᒫᓐᓇᒃᑰᓂᖅᓴᐅᓯᒪᔪᕐᓕ ᑮᓇᐅᔭᒃᑯᕕᖏᓐᓄᑦ 

ᐴᖅᓯᑦᑕᐅᑎᒋᖃᑦᑕᕈᓐᓇᖅᓯᒪᔪᒍᑦ.  

 

ᐱᖏᐊᓐᖓᕐᓂᖓᓂ ᓱᒃᑲᐃᔪᔫᒐᓗᐊᖅ ᑕᒪᓐᓇ. ᑎᑎᕋᖅᑕᐅᒋᐊᓖᑦ ᑎᑎᕋᖅᑕᐅᒌᓐᓇᖃᑦᑕᐸᓪᓚᐃᓐᓂᔪᒻᒪᑕ. 

ᐊᒻᒪᓗᑦᑕᐅᖅ ᖃᐅᔨᓯᒪᔪᒍᑦ, ᑮᓇᐅᔭᒃᑯᕖᑦ ᐃᓚᖏᑦ ᓯᒃᑭᓂᒃ ᐴᖅᓯᖅᑕᐅᑎᒋᔪᓐᓇᓲᖑᒻᒥᒻᒪᑕ ᐅᓪᓗᐃᑦ 

ᖃᑦᑎᒃᑭᐊᖅ ᐊᓂᒍᓚᐅᖅᑎᓪᓗᒋᑦ ᑭᓯᐊᓂ. 

 



ᐅᓪᓗᑐᐃᓐᓇᖅ, ᒫᑦᓯ 8, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᒍᓐᓇᖏᓐᓇᑦᑎᒍ ᑕᒪᓐᓇ. ᒪᕐᕉᓐᓂᒃ ᓇᓖᕌᕋᔅᓴᖃᓲᑦ ᐃᑲᔪᓯᐊᕋᓱᑦᑐᑦ, ᓯᒃᑭᑖᕐᓂᐊᕐᓗᒃ ᐅᕝᕙᓘᓐᓃᑦ 

ᑮᓇᐅᔭᒃᑯᕕᖏᓐᓄᑦ ᐴᖅᑕᐅᑦᑕᐅᑎᒋᓂᐊᕐᓗᑎᒃ, ᐴᖅᓯᑦᑕᐅᑎᒋᖃᑦᑕᕐᓗᑎᒃ ᑕᐃᒪᐃᓕᒐᓱᕋᑖᖅᑐᖓ. ᖁᔭᓴᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᐊᓇᕕᓗᒃ.  

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓄᖅᑐᑦ ᓂᖃᐃᓱᖅᑕᐅᖃᑦᑕᕐᒪᑕ ᓂᖃᐃᓱᖅᑎᐅᒻᒪᑕ 

ᓱᕈᓯᖃᖅᖢᑎᒡᓗ, ᑭᑐᕐᖓᖃᖅᖢᑎᒃ ᐃᓚᖏᑦ.  

 

ᐊᓈᓇᒋᔭᐅᔪᖅ ᐊᓯᐊᓄᑦ ᓄᓇᓕᖕᓄᐊᕆᐊᖃᖃᑦᑕᕐᒪᑦ ᐃᓛᓐᓂᒃᑯᑦ ᓂᕆᐅᖦᖢᑎᒡᓗ ᑕᖅᑭᓕᒫᖅ ᓲᕐᓗᒃ 

ᓄᑕᕋᖅᑖᖅᓴᒥᖕᓂᒃ ᑕᖅᑭᓕᒫᕐᓗ ᐊᐅᓪᓚᖅᓯᒪᕙᖦᖢᑎᒃ ᐃᓱᒫᓗᓐᓇᖅᖢᑎᒃ ᓄᑕᕋᓛᖃᕐᒥᓂᒃ ᔭᓗᓇᐃᑉ−ᒧᓪᓘᓐᓂᒃ 

ᖁᕐᓗᖅᑐᒧᓪᓘᓐᓂᒃ ᐊᐅᓪᓚᕌᖓᒥᒃ ᒪᕐᕉᖕᓂᒃ ᐱᖓᓱᓂᒡᓘᓐᓃᑦ ᕿᑐᕐᖓᒥᓂᒃ ᕿᒪᐃᓯᒪᓪᓗᑎᒃ 

ᐃᕐᓂᔭᖅᑐᖅᓯᒪᑎᓪᓗᒋᑦ ᑖᒃᑯᐊ ᕿᑐᕐᖓᕆᔭᖏᑦ ᑳᓕᖃᑦᑕᕐᒪᑕ. 

 

ᐊᓈᓇᒋᔭᐅᔪᖅ ᔭᓗᓇᐃᑉ−ᒦᖦᖢᓂ ᑕᐃᒃᑯᐊ ᐊᓈᓇᒋᔭᐅᔪᖅ ᓄᓇᖕᓃᑦᑕᕆᐊᖃᖅᐹ ᓂᖃᐃᓱᕈᑎᑖᕈᓐᓇᖁᓪᓗᒋᑦ 

ᔭᓗᓇᐃᑉ−ᒥ ᐃᕐᓂᔭᖅᑐᖅᓯᒪᑎᓪᓗᒍ? ᑕᒪᓐᓇ ᐋᖅᑭᒃᓱᖅᑕᐅᔪᓐᓇᕐᒪᖔᑦ ᑕᒪᑐᒧᖓ ᐱᔾᔪᑎᐅᔪᖅ. 

 

ᐃᓚᖓᑦ ᐊᓈᓇᒋᔭᐅᔪᑦ ᑕᒪᒃᑯᐊ ᕿᑐᕐᖓᖅᑖᕆᐊᖅᑐᕌᖓᒥᒃ ᑕᐃᒪᓐᓇ ᐃᓄᓕᕆᔨᒃᑯᓂᓐᓇᖃᐃ ᓱᕈᑎᒃᓴᓂᒃ 

ᐱᔪᓐᓇᖃᑦᑕᓐᖏᒻᒪᑕ. (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖄ ᑲᑎᒪᔨ ᐅᖃᐅᓯᖃᖅᑐᖅ ᐊᓈᓇᒋᔭᐅᔪᒥᒃ ᐊᐃᑉᐸᖃᓐᖏᑦᑐᖅ 

ᕿᑐᕐᖓᓕᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐱᓕᕆᕕᕗᑦ ᑖᒃᑯᐊ 

ᐃᒪᓐᓇᐃᓕᐅᕈᓐᓇᕐᒥᔪᑦ ᑕᐃᒪᓐᓇ ᐃᓱᒪᒃᓴᖅᓯᐅᕈᑕᐅᔪᓐᓇᕐᒥᔪᖅ ᕿᑐᕐᖓᖃᖅᑐᖅ ᑖᓐᓇ ᐊᐃᑉᐸᖃᓐᖏᓪᓗᓂ 

ᑮᓇᐅᔭᑎᒍᑦ ᐊᒃᓱᕈᖁᑎᖃᖅᐸᑦ, ᐃᑲᔫᑕᐅᔪᓐᓇᕐᒪᖔᖅ ᐱᓇᓱᐊᕈᓰᒃ ᒪᕐᕈᑕᒫᑦ. ᓯᒃᑭᓕᒫᕌᓗᒃ ᑕᖅᑭᓕᒫᕐᒧᑦ 

ᐱᓐᖏᖔᕐᓗᓂᐅᒃ, ᐱᓇᓱᐊᕈᓰᒃ ᒪᕐᕉᒃ ᐊᓂᒍᑕᒫᑦ ᐱᑎᑕᐅᔪᓐᓇᕐᒥᔪᖅ. ᑕᐃᒪᓐᓇ ᐃᖅᑲᓇᐃᔭᖅᑎᒧᑦ 

ᓂᖃᐃᓱᖅᑎᒧᑦ ᑕᐃᒃᑯᐊ ᐊᐅᓪᓚᕆᐊᖅᑐᖅᓯᒪᒃᐸᑦ ᐋᓐᓂᐊᕆᐊᖅᑐᖅᓯᒪᓗᓂ.  

 

ᐃᓱᒫᓗᖕᓇᖅᑐᖃᓚᐅᖅᓯᒪᖕᒪᑦ ᓯᕕᑐᔪᒧᑦ ᐋᓐᓂᐊᕆᐊᖅᑐᖅᓯᒪᖃᑦᑕᖅᑐᓂᒃ. ᐱᔪᓐᓇᐃᓪᓕᑎᑕᐅᖃᑦᑕᓚᐅᕐᒪᑦ. 

ᑖᓐᓇᑦᑕᐅᖅ ᐊᓯᔾᔨᓚᐅᖅᓯᒪᖕᒥᒐᑦᑎᒍᑦ ᐃᑲᔫᓯᐊᕈᓐᓇᖅᓯᖁᓪᓗᒋᑦ ᐊᐅᓪᓚᖅᓯᒪᒐᓗᐊᖅᑎᓪᓗᒋᑦ ᑕᖅᑮᓐᓄᒃ 

ᒪᕐᕉᓐᓄᓪᓗ ᐱᖓᓱᓄᓪᓗᑭᐊᖅ. 

 

ᐋᖅᑭᒋᐊᖅᑕᐅᓯᒪᓕᖅᑐᖅ ᑕᒪᓐᓇ. ᑭᓯᐊᓂᓕ, ᓂᖃᐃᓱᖅᑎᕐᓂᕐᒧᑦ ᐃᖅᑲᓇᐃᔭᖅᑎ ᐃᑲᔪᕈᓐᓇᖅᑐᑦ. 

ᐱᔨᔅᓯᖅᑕᐅᔪᓂᒃ ᑮᓇᐅᔭᓂᒃ ᐃᑲᔪᕈᓯᐊᕈᓐᓇᕐᓂᐊᕐᒪᑕ ᓂᖃᐃᓲᑎᓂᒃ. ᐃᖅᑲᓇᐃᔭᖅᑏᑦ ᐊᒃᓱᕈᖅᖢᑎᒃ 

ᐃᑲᔪᕋᓱᐊᖃᑦᑕᖅᑐᑦ ᐱᔨᔅᓯᖅᑕᐅᔪᓂᒃ. ᑖᓐᓇ ᐊᑐᓕᖁᔭᕋᔭᖅᑐᒍᑦ ᑐᓴᖅᑎᒃᑎᓗᑎᒃ ᐃᓚᒌᑦ ᑖᒃᑯᐊ ᓂᖃᐃᓱᖅᑎᒥᒃ 

ᐃᖅᑲᓇᐃᔭᖅᑐᐃᖃᑦᑕᖅᑐᒧᑦ ᑕᐃᒪᐃᑦᑐᒥᒃ ᑐᓴᐅᒪᑎᒃᑎᓗᓂ ᑖᓐᓇ ᐱᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ ᐃᒪᓐᓇ ᑐᒃᓯᕋᐅᑎᓕᐅᖃᑦᑕᕐᒪᑕ 

ᓂᖃᐃᓱᖅᑖᕈᒪᓪᓗᑎᒃ ᖁᕐᓗᖅᑐᒥ. ᑎᑎᕋᖅᑕᐅᓪᓗᑎᒃ ᐃᒃᑯᐊ ᓂᐅᕕᕐᕕᖕᒧᐊᖅᖢᑎᒃ ᓇᓕᐊᖕᓄᑐᐃᓐᓇᖅ 

ᐃᑲᔪᖅᑐᕈᓐᓇᖅᑐᓂᒃ ᐃᖅᑲᓇᐃᔮᒃᓴᓂᒃ. ᑕᐃᑯᖓ ᐃᖅᑲᓇᐃᔮᒃᓴᖅᓯᐅᕐᓂᕋᓚᐅᕐᓗᑎᒃ ᐸᐃᑉᐹᓂᒃ ᐊᖓᔪᖅᑳᖓᓄᑦ 

ᐊᑎᓕᐅᖅᑕᐅᑦᑕᖅᑯᖅ ᑕᐃᓐᓇ.  

 

ᐃᓛᓐᓂᒃᑯᓪᓗ ᐃᓚᖏᑦ ᐊᑎᓕᐅᕈᒪᖃᑦᑕᓐᖏᒻᒪᑕ ᑕᒪᒃᑯᐊ ᐱᓕᕆᕕᐅᔪᑦ ᐃᓚᖏᑦ ᑖᓐᓇᓗ 

ᓂᖃᐃᓱᕈᓐᓇᖅᑑᒐᓗᐊᖅ ᐊᑎᓕᐅᖅᑐᖃᓐᖏᒻᒪᑦ ᓂᖃᐃᓱᕈᓐᓇᐃᓪᓕᓪᓗᓂ. ᐊᓯᔾᔨᖅᑕᐅᔪᓐᓇᖅᐹ ᑖᓐᓇ? 

ᐊᒃᓱᐊᓗᒃ ᐊᑲᐅᒐᔭᖅᑐᖅ ᐃᓛᓐᓂᒃᑯᑦ ᐃᖅᑲᓇᐃᔭᓐᖏᑦᑐᑦ ᐃᓄᐃᑦ ᐊᖑᑏᑦ ᐱᓗᐊᓐᖑᐊᖅᑐᒥᒃ. 

ᐊᖏᖅᑕᐅᖃᑦᑕᓐᖏᒻᒪᑕ ᓂᖃᐃᓱᕈᑎᒃᓴᖏᖕᓄᑦ.  

 

ᑕᐃᒃᑯᐊ ᐃᓛᒃ, ᐃᖅᑲᓇᐃᔮᒃᓴᖅᓯᐅᕈᑏᑦ ᐊᑎᓕᐅᖅᑕᐅᖃᑦᑕᓐᖏᒻᒪᑕ. ᖃᔅᓯᓂᒃᑭᐊᖅ ᐊᑎᓕᐅᖅᑐᖃᕆᐊᖃᕐᒪᖔᑦ 

ᖃᐅᔨᒪᓐᖏᖦᖢᖓ ᐊᓯᔾᔨᕆᐊᖃᖅᑰᕐᒪᑦ ᑕᒪᓐᓇ. ᑖᓐᓇ ᐃᑲᔪᖅᑎᐅᖃᑦᑕᖅᑐᖅ ᓂᖃᐃᓱᖅᑐᓕᕆᔨᒃᑯᓐᓂ 

ᐃᖅᑲᓇᐃᔭᖅᑎᓄᑦ, ᑖᓐᓇ ᐱᓕᕿᕕᓯᖃᐃ ᑖᔅᓱᒨᓇ ᐃᑲᔪᕈᓐᓇᖅᐹ? (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓲᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐊᓯᔾᔨᖅᓯᒪᓕᖅᑐᖅ ᑕᒪᓐᓇ ᒪᓐᓇᕋᑖᖑᓚᐅᖅᑐᖅ. ᖃᐅᔨᒪᓐᖏᑦᑐᖓ ᐃᓘᓐᓇᖏᑦ ᑕᒪᒃᑯᐊ ᓂᖃᐃᓱᖅᑎᒃᑎᔨᐅᔪᑦ 

ᑐᓴᐅᒪᑦᑎᐊᖁᓪᓗᒋᑦ ᐊᐅᓚᓂᕆᔭᖏᓐᓂᒃ ᓂᖃᐃᓱᕆᐊᖅᑐᖅᑐᓂᒃ ᑲᒪᓂᐊᖅᑎᓪᓗᒋᑦ, ᐃᖅᑲᓇᐃᔮᒃᓴᓄᑦ ᕿᓂᕈᑏᑦ 

ᑕᐃᒃᑯᐊ ᑕᐃᒪᐃᓕᐅᕆᐊᑐᓐᖏᑦᑐᑦ ᐱᓕᕆᔭᐅᒋᐊᑐᕈᓐᓃᖅᑐᖅ ᑕᐃᓐᓇ ᐊᑐᖅᑕᐅᓐᖏᒃᑲᓗᐊᕈᓂ ᑐᒃᓯᕋᓐᖏᑦᑐᒍᑦ 

ᑕᐃᒪᓐᓇᐃᓕᐅᖁᔨᓪᓗᑕ ᐱᓕᕆᕕᑦᑎᓐᓂ. ᐃᒻᒪᖄ ᐃᓚᖏᖅᑲᐃ ᐃᖅᑲᓇᐃᔭᖅᑎᓂᒃ ᐋᒥᒍᑕᐅᔪᕕᓂᖅ. ᑖᓐᓇ 

ᓄᑖᖑᖕᒪᑦ ᐲᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᒃᑲ ᒪᓕᒡᓗᒋᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᓄᖅᑲᕈᒪᓕᖅᖢᖓ ᑲᑎᒪᓂᒃᑎᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑐᖃᕐᒪᑦ ᓄᖅᑲᕈᒪᓕᖅᖢᓂ ᑲᑎᒪᓂᖅ, ᑲᑎᒪᑕᐅᑕᐅᔪᓐᓇᕋᓂᓗ. 

ᓈᒻᒪᒃᓴᖅᑐᑦ ᐱᖁᔨᕗᖔᕐᒧᑦ? ᐊᑭᕋᖅᑐᖅᑐᑦ? ᐱᖁᔨᖔᖅ ᑲᔪᓯᔪᖅ. ᓂᑯᕕᓐᓂᐊᓕᖅᐳᖓ. ᐅᐊᑦᑎᐊᕈᐊᐃ. 

ᓂᑯᕕᓐᓂᐊᓕᖅᐳᖓ ᓄᖅᑲᖅᐸᓪᓕᐊᓂᐊᓕᕋᑦᑕ. ᑖᒃᑯᐊᓗ ᐃᖅᑲᓇᐃᔭᖅᑏᑦ ᐊᓂᔪᓐᓇᖅᓯᔪᑦ ᐊᐱᖅᓱᖅᑕᐅᕝᕕᖕᒥ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖅ, ᒥᔅᑕ ᓴᕕᑲᑖᖅ. ᐅᓂᒃᑳᑦ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᑲᑎᒪᔨᖁᑎᑎᒃ ᑲᑎᒪᔾᔪᑎᖃᖅᑲᐅᖕᒪᑦ ᐱᖁᔭᒃᓴᖅ 37−ᒥ 

ᐊᒻᒪ ᐱᕚᓪᓕᕐᓂᕐᒥᓂᒃ ᐅᖃᕈᒪᔪᑦ. ᐊᒻᒪᓗᑦᑕᐅᖅ ᐅᖃᖅᑏ, ᑲᑎᒪᑐᐃᓐᓇᖅᑐᑦ ᐅᖃᖅᑏ, ᓅᑦᑎᕗᖓ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᖑ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᖅᑐᖃᕐᒪᑦ ᑭᓇ ᐊᐃᑉᐲᕙ? ᒥᔅ ᓄᑕᕋᖅ. ᐱᖁᔨᕗᖔᖅ ᓈᒻᒪᖕᒪᑦ, 

ᐱᖁᔨᕗᖔᕈᑎᒧᑦ ᓂᕈᐊᕈᒪᓕᖅᑐᑦ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᖅ ᑲᔪᓯᔪᖅ.  

 

21. ᑲᑎᒪᔾᔪᑎᒃᓴᑦᑎᓐᓂ ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖓᔪᐊᓐᓂᒃ ᒪᓕᒐᒃᓴᐃᑦ. 22. ᖃᐅᑉᐸᒧᑦ 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑲᐃᑎᒃᑎᕗᖓ ᑲᑎᒪᓂᐊᖅᑐᑦ ᒪᓕᒐᓕᐅᖅᑎᓕᒫᑦ 1:30−ᒥ 

ᒪᓕᒐᓕᐅᖅᑎᑐᐃᓐᓇᐃᓪᓗ ᑲᑎᒪᓂᐊᖅᑐᑦ. ᑕᒪᒃᑯᐊ ᓇᓄᖅ ᑲᑎᒪᕕᐊᓃᓐᓂᐊᖅᑐᑦ.  

 

ᒫᑦᓯ 9−ᒥ ᑲᑎᒪᔾᔪᑎᒃᓴᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 37 

 ᒪᓕᒐᒃᓴᖅ 38 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒃᖢᒍ ᐱᔪᓐᓇᐅᑎ ᑐᓂᔭᐅᓯᒪᔪᖅ ᐱᖁᔨᕗᖔᕈᑦ 29-6(2) ᒪᓕᒐᓕᐅᕐᕕᒃ 

ᓄᖅᑲᖔᕐᓂᐊᖅᑐᖅ ᓯᕙᑖᕐᕕᓐᖑᕋᓱᖕᓂᖓᓂ ᒫᑦᓯ 9, 10-ᒧᐊᖅᐸᑦ ᐅᓪᓛᒃᑯᑦ ᑲᑎᒪᓛᖅᑐᑦ.  

 

ᐃᖅᓱᖅᑏ. 

 

>>ᐱᔭᕇᖅᑐᑦ 11:59ᒧᐊᖅᑎᓪᓗᒍ



 

 

 


